
ᑖᓐᓇ ᑲᒥᓴᓇᖓ ᓄᓇᕗᒻᒧᑦ, ᖃᐅᔨᒃᑲᕐᑕᐅᓂᓂ ᐅᖃᐅᑦᔭᐅᓂᓂ, ᐃᓚᖏᓐᓂ 126, 191, 192, 196, 201 ᐊᒻᒪ 202 
ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪ ᓇᓪᓕᐊᑕ ᐃᑲᔪᓚᐅᑐᐃ ᐱᔪᓐᓇᐅᑎᖏᑎᒍ, ᐋᕿᑦᓯᕗᖅ ᐃᒪᓐᓇ, ᐱᔪᓐᓇᐅᑏᑦ ᐊᒻᒪ 
ᓂᕈᖓᑖᑦ ᐊᑐᐊᒐᖏᑦ. 

 
ᐃᓚᖓ 1 

 
 ᖃᓄᐃᑐᑐᐃᓐᓇᐃᑦ ᐃᓚᖏᑦ 

 
ᑐᑭᖏᑦ 

 
1. ᐅᑯᓇᓂ ᐊᑐᐊᒐᖏᓐᓂ 
 
“ᑐᒃᓯᕋᐅᑦ” ᑐᑭᖃᕐᑐᖅ ᑐᒃᓯᕋᐅᑕᐅᔪᒥᒃ ᐱᔪᓐᓇᐅᑎᑖᕈᒪᓂᕐᒧᑦ ᐊᒻᒪ ᐃᓚᖃᕐᓱᓂ ᑭᓱᑐᓐᓇᕐᓂᒃ ᐅᕙᓂ ᐃᓗᐊᓂ 
ᐊᓯᖏᓐᓂᒃ ᑐᒃᓯᕋᐅᑕᐅᔪᓂ ᑐᓯᕋᐅᑕᐅᔪᓄᑦ (application) 
 
ᖃᐅᔨᒪᔭᐅᔭᕆᐊᓖᑦ” ᐱᑦᔪᑎᖃᕐᓱᑎᒃ ᑭᓇᑐᐃᓐᓇᕐᒥᒃ ᑕᒪᓐᓇ ᑐᑭᖃᕐᐳᖅ  ᑐᒃᓯᕋᕐᑑᑉ ᐊᑎᖓ, ᑐᕌᕈᑎᖓ ᐊᒻᒪ 
ᐅᖃᓛᐅᑎᖓᑕ ᓈᓴᐅᑎᖓ; (contact information) 
 
“ᑮᓇᐅᔭᓕᐅᕈᑎᖃᕐᓂᕐᒧᑦ ᐱᔪᓐᓇᐅᑎ “ᑐᑭᓕᒃ” 

(a) ᐆᒪᔪᓂᒃ ᐱᕈᕐᓰᔪᒪᔪᒧᑦ ᐱᔪᓐᓇᐅᑦ, 
(b) ᐆᒪᔪᓄᑦ ᐊᖏᔫᑕᐅᓂᕐᓴᓄᑦ ᐊᖑᓇᓱᒃᑎᑦᓯᖃᑕᕐᓂᕐᒧᑦ ᐱᔪᓐᓇᐅᑎ, 
(c) ᐆᒪᔪᓂᒃ ᐊᖏᔫᑕᐅᓂᕐᓴᓂᒃ ᐊᖑᓇᓱᒃᑎᑦᓯᔨᐅᓂᐊᕈᓂ, 
(d) ᑮᓇᐅᔭᓕᐅᕈᑎᒋᓇᓱᐊᕐᓂᐊᕐᓗᒍ ᐆᒪᔪᓄᑦ ᐱᔪᓐᓇᐅᑎ, 
(e) ᓂᐅᕕᖃᑕᕐᕈᓐᓇᕐᓂᕐᒧᑦ ᐊᒻᒪ ᓂᐅᕕᕐᑎᓯᖃᑕᕐᓂᕐᒧᑦ ᐱᔪᓐᓇᐅᑎ, 
(f) ᐊᕿᓕᕐᑎᕆᔭᐅᓂᕐᒧᑦ ᐆᒪᔪᓂᒃ ᐱᔪᓐᓇᐅᑎ, 
(g) ᐆᒪᔪᕕᓂᕐᓂᒃ ᐆᒪᔪᖑᐊᖑᕐᑎᑦᓯᓲᑦ ᐱᔪᓐᓇᐅᑎᖏᑦ ᐅᕙᓪᓘᓐᓃᑦ 
(h) ᐆᒪᔪᓕᕆᔨᐅᓂᕐᒧᑦ ᖃᐅᔨᓴᕐᑎᐅᓂᕐᒧᑦ ᐱᔪᓐᓇᐅᑎ, (commercial licence) 

 
“ᒥᖅᑯᓕᒃᓄ ᓂᕕᖓᑖᖅ” ᑖᓐᓇ ᓂᕕᖓᑖᖑᑦᓗᓂ ᑐᓂᔭᐅᓇᔭᕐᑐᖅ ᑭᓇᑐᐃᓐᓇᕐᒧᑦ ᐊᖑᓇᓱᖃᑕᕐᑐᒧᑦ 
ᓈᒻᒪᓇᕐᓯᒪᔪᓂᒃ  ᐊᖑᓇᓱᖃᑕᕐᓂᕐᒧᑦ ᑕᒪᒃᑯᓂᖓ ᐆᒪᔪᓂᒃ ᒥᖅᑯᓕᒃᓂᒃ ᑐᓂᔭᐅᓯᒪᔪᖅ ᐅᕙᓪᓘᓐᓃᑦ 
ᓇᓗᓇᐃᔭᐅᑕᐅᑦᓗᓂ ᐱᔪᓐᓇᕐᓂᖃᕆᐊᖓᓂᒃ ᐊᖑᓇᓱᒍᓐᓇᕐᓂᕐᒥᒃ ᐊᒻᒪ ᐱᓯᒪᔪᓐᓇᐅᑎᒥᒃ ᑕᒪᒃᑯᓂᖓ ᒥᖅᑯᓕᒃᓂᒃ 
ᐆᒪᔪᓂᒃ; (fur tag)  
 
“ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ” ᑐᑭᖃᕐᐳᖅ ᐊᖑᓇᓱᒍᓐᓇᕐᑐᓂᒃ ᐊᑦᔨᖐᖏᑦᑐᓂᒃ ᐊᑐᕐᓗᑎᒃ: 

(a) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ-ᓄᓇᖃᕐᑐᒧᑦ 
(b) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ- ᑕᒫᓂᒥᐅᑕᐅᖏᑦᑐᒧᑦ 
(c) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ-ᐅᖓᓯᒃᑐᓚᕆᒃᒥᖔᕐᓯᒪᔪᒧᑦ 

 
“ᐱᔪᓐᓇᐅᑎᑖᕐᑎᑦᓯᔨ” ᑐᑭᖃᕐᐳᖅ ᐱᔪᓐᓇᐅᑎᖃᕐᑎᑕᐅᔪᖅ ᑐᓂᓯᔪᓐᓇᕐᓂᕐᒥᒃ ᐱᔪᓐᓇᐅᑎᓂᒃ ᐅᓇ ᐱᖁᔭᖅ 
ᒪᓕᒃᓗᒍ; (issuer) 

 “ᓄᓇᕗᒥ ᐊᒃᑐᕐᑕᐅᓂᐊᕐᑐᓂᑦ ᖃᐅᔨᓴᕐᑏᑦ ᑲᑎᒪᔨᖏᑦ ᑖᓐᓇ ᑐᑭᓕᒃ ᑕᕙᓂ ᐊᖏᐅᑕᐅᓯᒪᔪᒦᑦᑐᖅ (NIRB) 
 
“ᕋ” “ᓄᓇᕗᒥ ᐸᕐᓇᐃᔩᑦ ᑲᑎᒪᔨᖏᑦ ᑕᕙᓂ ᐊᖏᐅᑕᐅᓯᒪᔪᒦᑦᑐᖅ; (NPC) 
 
“ᐆᒪᔪᐃᑦ ᐊᔾᔨᒌᖏᑦᑐᑦ ᓂᕕᖓᑖᖏᑦ” ᑐᑭᓕᒃ ᓂᐱᒃᑕᔫᖅ ᓇᓗᓇᐃᒃᑯᑕᖅ ᐱᔪᓐᓇᐅᑎᓕᒃ ᐊᖏᕐᑕᐅᓯᒪᔪᖅ 
ᐆᒪᔪᒍᓐᓇᕐᓗᓂᒃ ᐃᓚᒋᔭᐅᔪᓐᓇᐅᑎᖓ ᑖᑯᓂᖓ ᐆᒪᔪᐃᑦ ᐊᔾᔨᒌᖏᑦᑐᓂᒃ ᐱᔪᓐᓇᐅᑎᖃᓕᕈᓂᒃ. 
 
ᑎᑎᕐᑕᐅᓯᒪᔪᑦ ᖃᓄᐃᑦᑑᓂᖏᑦ ᐊᒻᒪ ᐊᔪᖏᑦᔪᑕᐅᔪᑦ 
 
2. (1) ᐅᑯᐊ ᑕᕙ ᐱᔪᓐᓇᐅᑎᑖᕈᑕᐅᔪᓐᓇᕐᑐᑦ ᐊᒻᒪ ᐊᔪᖏᑦᔪᑏᑦ ᐊᖅᑭᒃᑕᐅᕙᒃᐳᑦ ᐅᕙᓪᓘᓐᓃᑦ 
ᓯᕗᒧᐊᒃᑎᑕᐅᑐᐃᓐᓇᕐᓗᑎᒃ ᑖᓐᓇ ᒪᓕᒃᓗᒍ ᐱᖁᔭᖅ: 

(a) ᐆᒪᔪᓂᒃ ᐱᕈᕐᓰᔪᒪᔪᒧᑦ ᐱᔪᓐᓇᐅᑦ; 
(b) ᐆᒪᔪᓄᑦ ᐊᖏᔫᑕᐅᓂᕐᓴᓄᑦ ᐊᖑᓇᓱᒃᑎᑦᓯᖃᑕᕐᓂᕐᒧᑦ ᐱᔪᓐᓇᐅᑎ; 
(c) ᐆᒪᔪᓂᒃ ᐊᖏᔫᑕᐅᓂᕐᓴᓂᒃ ᐊᖑᓇᓱᒃᑎᑦᓯᔨᐅᓂᐊᕈᓂ; 
(d) ᑮᓇᐅᔭᓕᐅᕈᑎᒋᓇᓱᐊᕐᓂᐊᕐᓗᒍ ᐆᒪᔪᓄᑦ ᐱᔪᓐᓇᐅᑎ; 
(e) ᓂᐅᕕᖃᑕᕐᕈᓐᓇᕐᓂᕐᒧᑦ ᐊᒻᒪ ᓂᐅᕕᕐᑎᓯᖃᑕᕐᓂᕐᒧᑦ ᐱᔪᓐᓇᐅᑎ; 
(f)  ᐲᖅᓯᓂᕐᒧᑦ ᐊᔪᖏᑦᔪᑎ; 
(g) ᐊᐅᓚᕐᑎᑦᓯᓂᕐᒧᑦ ᐊᔪᖏᑦᔪᑎ; 
(h) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ; 
(i) ᐊᖑᓇᓱᒍᓐᓇᕐᓂᕐᒧᑦ ᖃᐅᔨᒋᐊᕐᕕᐅᔪᓐᓇᕐᑐᑦ ᐱᔪᓐᓇᐅᑏᑦ; 
(j) ᐊᐅᓚᕐᑎᑦᓯᔪᓐᓇᕐᓂᕐᒧᑦ ᐊᔪᖏᑦᔪᑕᐅᔪᖅ; 
(k) ᐆᒪᔪᒥᒃ ᑐᖁᑕᐅᓯᒪᖏᑦᑐᒥᒃ ᐱᓯᒪᔪᓐᓇᕐᓂᕐᒧᑦ ᐱᔪᓐᓇᐅᑎ; 
(l) ᐊᑦᔨᒌᖏᑦᑐᑦ ᐊᑦᑕᕐᓇᕐᑐᒦᑦᑐᑦ ᐱᑦᔪᑎᒋᑦᓗᒋᑦ ᐱᔪᓐᓇᐅᑎ; 
(m) ᕿᓂᕈᓐᓇᐅᑎᒧᑦ ᐊᔪᖏᑦᔪᑎ; 
(n) ᕿᑐᓕᓴᐃᔪᓐᓇᕐᓂᕐᒧᑦ ᐱᔪᓐᓇᐅᑎ; 
(o) ᐆᒪᔪᒥᒃ ᐃᓪᓗᓕᕐᑐᐃᓗᓂ ᐆᒪᔪᖑᐊᓕᐅᕈᓐᓇᕐᓂᕐᒧᑦ ᐱᔪᓐᓇᐅᑎ; 
(p) ᐆᒪᔪᓂᒃ ᑕᐅᑐᒃᑎᓄᑦ ᐱᔪᓐᓇᐅᑎ; 

 
 (2) ᑐᑭᓯᓇᕐᓂᕐᓴᐅᖁᓪᓗᒍ, ᑕᒪᒃᑯᐊ ᐱᔪᓐᓇᐅᑕᐅᔪᑦ ᐊᒻᒪ ᐊᔪᖏᑦᔪᑕᐅᔪᑦ ᐃᓚᖏᓐᓃᒻᒪᑦ ᐆᒪ ᐱᖁᔭᐅᑉ 
ᐊᒻᒪ ᐊᑐᐊᒐᖏᑦ ᑕᕗᖓ ᐃᓕᖓᔪᓕᒫᑦ. 
 
 (3) ᐱᔪᓐᓇᐅᑕᐅᔪᖅ ᑖᓐᓇ ᑕᑕᑎᕋᒃᓴᖅ ᐊᖏᖅᑕᐅᓯᒪᔭᕆᐊᓕᒃ ᒥᓂᔅᑕᒧᑦ ᐊᒻᒪ ᑐᓂᓯᔭᐅᔪᓐᓇᕐᑐᖅ 
ᐅᖃᐅᓯᖃᕐᑐᒥᒃ ᖃᓄᐃᑐᑐᐃᓐᓇᕐᓂᒃ ᐊᑦᔨᒌᖏᑦᑐᓂᒃ ᓂᕕᖓᑖᖃᕆᐊᓕᒃᓂᒃ. 
 

ᑐᒃᓯᕋᕐᓂᖅ ᐊᒻᒪ ᐱᔪᓐᓇᐅᑏᑦ 
 
3. (1) ᑕᒪᒃᑯᐊ ᖃᐅᔨᒪᔭᐅᔭᕆᐊᓖᑦ ᐊᑐᐃᓐᓇᐅᔭᕆᐊᓖᑦᓗ ᑎᑎᕋᕐᓯᒪᓂᖓᓂᑦᑐᑦ 22(1)(b)  

(a) ᑐᒃᓯᕋᕐᑑᑉ ᓇᓃᓐᓂᖓ ᐊᒻᒪ, ᐃᓄᑑᒍᓂ, ᐊᖑᑕᐅᒍᓂ/ᐊᕐᓇᐅᒍᓂᓘᓐᓃᑦ ᐅᓪᓗᖓ 
ᐃᓅᕕᕕᓂᖓᑕ; 

(b) ᖃᓄᐃᑐᓃᖓ ᐱᔪᓐᓇᐅᑎᖓᑕ ᑐᒃᓯᕋᕐᑕᐅᔫᑉ; 
(c) ᐅᖃᖅᓯᒪᓗᑎᒃ ᖃᓄᐃᑑᓂᖏᓐᓂᒃ ᐊᐅᓚᑕᐅᔪᑦ ᐱᔪᓐᓇᐅᑏᑦ; 
(d) ᖃᓄᐃᑑᓂᖓ ᐱᓕᕆᐊᖓᑕ ᐅᕙ9ᓘᓐᓃᑦ ᐱᓕᕆᕕᒋᔭᖓᑕ ᐊᐅᓚᑦᓯᕕᒋᔭᐅᓂᐊᕐᑑᑉ 

ᑖᑦᓱᒪ ᑐᒃᓯᕋᕐᑑᑉ ᐱᔪᓐᓇᐅᑎᑖᖓ; 
(e) ᐃᓘᓐᓇᑎᒃ ᐊᑦᔨᒌᖏᑦᑐᑦ ᐆᒪᔪᐃᑦ ᑖᑦᓱᒧᖓ ᐱᔪᓐᓇᐅᑎᒧᑦ ᐃᓕᖓᔪᑦ; 

(f) ᖃᐅᔨᒪᓂᖃᕆᐊᖃᕐᑐᑦ ᑕᒪᒃᑯᓂᖓ ᑖᓐᓇ ᑐᒃᓯᕋᕐᑐᖅ ᐱᔪᓐᓇᐅᑎᒥᒃ ᐊᒻᒪ 
ᓇᓗᓇᐃᕐᑕᐅᓯᒪᑦᓯᐊᕐᓗᓂ ᐱᔪᓐᓇᕋᓗᐊᕐᒪᖔᑦ ᑕᒪᓐᓇ ᐱᑦᔪᑎᒋᑦᓗᒍ ᑕᒪᓐᓇ 
ᒪᓕᒃᑕᐅᑦᓯᐊᕆᐊᖃᕐᑐᖅ; 

(g) ᑖᒃᑯᐊ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑕᐅᔪᑦ, ᖃᓄᐃᓂᖓ ᑖᑦᓱᒪ ᑐᒃᓯᕋᕐᑑᑉ 
ᓈᒻᒪᓯᐊᕐᑐᓂᒃ ᐊᖑᓇᓱᒃᓂᕐᒧᑦ ᐊᑦᔨᒌᖏᑦᑐᓂᒃ ᑖᓐᓇ ᓈᒻᒪᒃᑐᓂᒃ ᐱᔪᓐᓇᕐᓂᕐᒧᑦ 
ᐊᖑᓇᓱᒃᑕᐅᔪᓄᑦ ᒪᓕᒃᑕᐅᔭᕆᐊᓕᒃ; 

(h) ᑕᒪᓐᓇ ᑭᓱᑐᐃᓐᓇᖅ ᐋᖅᑭᒃᑕᐅᓯᒪᔪᖅ ᑕᐃᒪᐃᓴᕆᐊᖃᕐᑎᑕᐅᔪᖅ ᑖᒃᑯᓄᖓ 
ᐊᑐᐊᒐᖏᓐᓄᑦ; 

(i) ᖃᖓ ᑖᓐᓇ ᐱᔪᓐᓇᐅᑕᐅᔪᑦ ᖃᓄᐃᓕᐅᕈᑕᐅᓂᐊᕐᑐᑦ; 
(j) ᑖᓐᓇᑕᐅᖅ ᑐᒃᓯᕋᐅᑕᐅᔪᖅ ᑎᒥᐅᔪᒧᑦ, ᓇᓗᓇᐃᑯᑕᒥᒃ ᐱᑕᖃᕆᐊᓕᒃ ᑭᓱᓪᓚᕆᐅᒃᒪᖔᑦ 

ᑖᓐᓇ ᑎᒥᐅᔪᖅ ᐊᒻᒪ ᐱᖁᔭᑎᒍᑦ ᐋᖅᑭᒃᑕᐅᓯᒪᓂᖓ ᐱᖁᔭᑎᒍᑦ; 
 
 (2) ᐊᑭᓖᑎᑕᐅᓇᔭᕐᑐᖅ ᒪᓕᒃᓗᒍ ᑎᑎᖃᕐᑕᖓ 22(1)(b) ᐅᕙᓂᐱᖁᔭᕐᒥ ᑖᒃᑯᓂᖓ ᐅᖃᐅᓯᖃᕐᑐᓂ 
ᐊᑭᓕᕐᑕᐅᔭᕆᐊᓖᑦ ᐊᑐᐊᖓᖏᓐᓂ. 
 
 (3) ᑐᑭᓯᓇᕐᓂᕐᓴᐅᖁᓪᓗᒍ, ᑕᒪᓐᓇ ᐱᔪᓐᓇᕐᓂᐅᔪᓐᓇᕐᑐᖅ ᐱᔪᓐᓇᐅᑎᑖᕈᓐᓇᕐᓂᕐᒧᑦ ᒪᓕᒃᓗᒋᑦ 
ᖃᓄᐃᓕᐅᕐᓯᒪᓂᖏᑦ ᑖᒃᑯᐊ ᐊᑐᐊᒐᖏᑦ ᐊᒻᒪ ᑖᓐᓇ ᒪᓕᒃᑕᐅᓯᐊᕐᕆᐊᓕᒃ ᑖᓐᓇ ᑖᑦᓱᒧᖓ ᐱᖁᔭᐅᔪᖅ. 
 

ᖃᓄᐃᓕᐅᕈᑕᐅᓇᔭᕐᑐᑦ ᐅᖃᐅᓯᕆᔭᐅᓂᖏᑦ 
 
4. (1) ᑕᒪᓐᓇ ᓱᔾᔪᑕᐅᓂᐊᕐᑐᖅ ᖃᓄᐃᓕᐅᕈᑕᐅᔪᖅ ᐃᓚᒋᔭᐅᕗᖅ ᑐᒃᓯᕋᐅᑕᐅᔪᒥ ᐅᑯᓄᖓᓗ 
ᐱᔪᓐᓇᐅᑎᑖᕈᑕᐅᔪᓐᓇᕐᓱᓂ: 

(a) ᑮᓇᐅᔭᓕᐅᕈᑎᒋᓇᓱᐊᕐᓂᐊᕐᓗᒍ ᐆᒪᔪᓄᑦ ᐱᔪᓐᓇᐅᑎ; 
(b) ᐆᒪᔪᓂᒃ ᐱᕈᕐᓰᕕᐅᔪᓄᑦ ᐱᔪᓐᓇᐅᑎ; 
(c) ᐱᑕᖃᕆᐊᓕᒃ ᐊᖑᓇᓱᒍᓐᓇᕐᓂᕐᒧᑦ ᐅᓂᑳᕐᓯᒪᔪᒥᒃ ᐊᑐᕐᑕᐅᔪᓐᓇᕐᑐᒥᒃ ᐱᔪᓇᐅᑎᖃᕐᓗᓂ, 

ᑭᓯᐊᓂ  ᑖᓐᓇ ᐃᓕᓐᓂᐊᕐᑕᐅᓂᐊᕐᑐᖅ ᐊᑭᓕᕐᑕᐅᓂᐊᕐᐸᑦ ᓄᓇᓕᒃᓄ 
ᐊᖑᓇᓱᒃᑐᓕᕆᔨᒃᑯᓐᓄᑦ; 

(d) ᕿᓂᕈᓐᓇᐅᑎᒥᒃ ᐱᖃᕐᓗᓂ ᐊᔪᖏᑦᔪᑎᒥᒃ; 
(e) ᐆᒪᔪᓂᒃ ᖃᐅᔨᓴᕐᕈᓐᓇᐅᑎᒥᒃ ᐱᑕᖃᕐᓗᓂ ᐱᔪᓐᓇᐅᑎᒥᒃ, ᑖᑦᓱᒪ 

ᐊᖏᔪᖅᑳᕆᔭᐅᒻᒪᕆᒃᑑᑉ ᐊᑲᐅᒋᔭᖓᓂ ᐱᓯᒪᔭᕆᐊᖃᕐᑐᖅ ᐆᒪᔪᓂᒃ ᖃᐅᔨᓴᕈᓐᓇᐅᑎᒥᒃ 
ᑕᒪᒃᑯᓄᖓ ᐊᑦᑕᕐᓇᕐᑐᒦᑦᑐᐃᓐᓇᕆᐊᓖᑦ ᖃᐅᔨᓴᕐᑕᐅᔪᓐᓇᖁᓪᓗᒋᑦ. 

 
(2) ᑕᒪᒃᑯᐊ ᖃᓄᐃᓕᐅᕐᕕᐅᔪᓕᒫᑦ ᐅᑯᓂᖓ ᐃᓚᖃᖃᑕᕐᕆᐊᓖᑦ ᖃᐅᔨᒪᑦᔪᑕᐅᔪᓐᓇᕐᑐᓂᒃ: 

(a) ᐱᑦᔪᑎᒋᔭᐅᔪᒥᒃ ᓴᓇᔪᒪᓂᕐᒧᑦ ᐱᓕᕆᕕᐅᓂᐊᕐᑐᒥᒃ; 
(b) ᖃᐅᔨᒋᐊᕐᕕᒋᔪᓐᓇᕐᑕᖓᓂᒃ ᐊᑭᓕᕐᑐᐃᔨᐅᔫᑉ ᓴᓇᑎᑦᓯᔪᒥᑦ, ᑕᒪᐃᑉᐸᑦ; 
(c) ᖃᐅᔨᒋᐊᕐᕕᒋᔪᓐᓇᕐᑕᖓᓂᒃ ᐃᓘᓐᓇᐃᓐᓂᒃ ᐃᓚᒋᔭᐅᓂᐊᕐᑐᓂᒃ ᑭᒃᑯᑐᐃᓐᓇᕐᓂᒃ ᑕᕙᓂ 

ᑕᐃᒪᐃᓯᒪᒃᐸᑕ ᐱᔪᓐᓇᐅᑎᒋᔭᐅᔪᒥ, ᐃᓚᐅᕐᓗᓂ ᑲᑐᔨᖃᑎᒌᒋᔭᐅᔪᑦ ᑖᑦᓱᒧᖓ 
ᐅᕙᓪᓘᓐᓃᑦ ᓯᕗᓕᕐᑎᒋᔭᐅᔪᑦ ᐊᒻᒪ ᐃᓕᓐᐊᕐᑎᑕᐅᔪᓕᒫᑦ, ᐃᓕᓴᐃᔩᑦ ᐅᕙᓪᓘᓐᓃᑦ 
ᐃᑲᔪᕐᑎᒋᔭᐅᔪᑦ ᐃᓕᓴᐃᔨᒋᔭᐅᔪᒧᑦ; 

(d) ᐃᓘᓐᓇᑎᒃ ᑮᓇᐅᔭᑎᒍᑦ ᐃᑲᔪᕐᑐᑦ ᑖᑦᓱᒥᖓ ᐱᓕᕆᐊᖑᔪᒥᒃ;  
(e) ᐱᑕᖃᒃᑲᓐᓂᕐᐸᑦ ᐊᑭᓕᕐᑐᐃᖃᑕᐅᔪᒥᒃ ᑖᑦᓱᒥᖓ ᐱᓕᕆᕕᐅᓂᐊᕐᑐᒥᒃ; 
(f) ᖃᓄᖅ ᐊᐅᓚᑕᐅᔪᑎᒋᓂᐊᕐᑕᖏᑦ ᑖᑦᓱᒪ ᐱᓕᕆᕕᐅᔪᒪᔫᑉ; 
(g) ᑲᓄᖅ ᑖᒃᑯᐊ ᑐᒃᓯᕋᕐᓯᒪᔪᐃᑦ ᐃᓚᒋᔭᐅᓂᐊᕐᓂᖏᑦ ᐊᒻᒪ ᐊᓯᖏᑦ ᐃᓚᒋᔭᐅᓂᐊᕐᑐᑦ 

ᐱᓕᕆᕕᐅᔪᖃᕐᑎᑦᓗᒍ; 
(h) ᖃᓄᐃᑑᓂᐊᕐᓂᕆᔭᖏᑦ ᑕᒪᒃᑯᐊ ᐃᓚᒋᔭᐅᓂᐊᕐᑐᑦ ᐱᔪᓐᓇᐅᑎᒃᑲᓐᓂᐅᔪᑦ ᐅᕙ9ᓘᓐᓃᑦ 

ᐊᔪᖏᑦᔪᑏᑦ ᑖᑦᓱᒪ ᑎᒃᓯᕋᕐᑑᑉ ᐱᓯᒪᔭᕆᐊᖃᕐᑕᖏᑦ ᐱᓕᕆᕕᐅᓂᐊᕐᑐᒥ ᒪᓕᒃᓗᒋᑦ 

ᓄᓇᕗᑦ ᐱᖁᔭᖏᑦ ᐅᕙᓪᓘᓐᓃᑦ ᑲᓇᑕᐅᑉ, ᐊᒻᒪ ᐊᖏᕈᑕᐅᓯᒪᔪᖅ ᐃᓚᒋᔭᐅᔭᕆᐊᓕᒃ 
ᑕᒪᓐᓇ ᓴᖅᑭᑕᐅᓕᕐᑎᑦᓗᒍ ᑭᓇᑐᐃᓐᓇᕐᒧᑦ ᐅᕙᓪᓘᓐᓃᑦ ᑕᒪᒃᑯᐊ ᐊᐅᓚᑕᐅᓂᐊᕐᑐᑦ 
ᐊᓯᑲᓐᓂᖏᓐᓂᒃ ᐱᔪᓐᓇᐅᑎᖃᕆᐊᖃᕐᓂᕐᐸᑕ. 

 
(3) ᑕᐃᒪᐃᐸᑦ ᑕᓐᓇ ᑐᒃᓯᕋᕐᑕᐅᔪᖅ ᑮᓇᐅᔭᓕᐅᕈᑎᒋᓇᓱᐊᕐᓂᐊᕐᓗᒍ ᐊᖑᓇᓱᒃᓂᕐᒧᑦ ᐱᔪᓐᓇᐅᑎᐅᔪᖅ, 

ᑕᒪᒃᑯᐊᓗ ᑭᓲᓂᐊᕐᓂᖏᑦ ᑲᒪᒋᔭᐅᓂᐊᕐᑐᑦ ᐱᓕᕆᕕᐅᓂᐊᕐᑐᒥ ᑕᕙᓂ ᐃᒪᐃᖃᓯᐅᑎᓯᒪᔭᕆᐊᓖᑦ  
(a) ᑲᓄᖅ ᐊᖑᓇᓱᑲᑦᑕᕐᓂᐅᓂᐊᕐᑐᖅ ᑭᓱᐃᑦᓗ ᐊᑐᕐᑕᐅᖃᑕᕐᓂᐊᖃᑦ; ᐊᒻᒪ  
(b) ᑖᓐᓇ ᐱᓕᕆᕕᐅᓂᐊᕐᑐᖅ ᖃᓄᖅ ᐊᒃᑕᑯᓂᒃ ᐃᒋᑦᓯᖃᑦᑕᕐᓂᐊᕐᐸᑦ. 

 
(4) ᑐᒃᓯᕋᕐᑕᐅᔪᖃᕐᑎᑦᓗᒍ ᖃᐅᔨᓴᕈᓐᓇᕐᓂᕐᒧᑦ ᐊᔪᖏᑦᔪᑎᒥᒃ, ᑕᒪᒃᑯᐊ ᐱᓕᕆᐊᖑᓂᐊᕐᑐᑦ ᐅᑯᓂᖓ 

ᐃᓚᖃᕆᐊᓖᑦ  
(a) ᖃᐅᔨᓴᕐᑕᐅᑦᓯᐊᕐᓗᓂ ᖃᓄᖅ ᐆᒪᔪᖃᕐᑎᒋᓂᖓ ᐊᒻᒪ ᖃᓄᑎᒋ 

ᐊᖑᓇᓱᒃᕕᐅᖃᑕᕐᓂᐊᕐᐸ; ᐊᒻᒪ  
(b) ᐅᖃᕐᓯᒪᓗᑎᒃ ᑕᒪᓐᓇ ᐱᓕᕆᕕᐅᓂᐊᕐᑐᖅ ᐊᖑᑕᐅᔪᓂᒃ ᑕᕆᐅᑉ ᐊᑭᐊᓄᑦ 

ᐊᐅᓚᑦᓯᖃᑕᕐᓂᐊᕐᐸᑦ, ᐊᒻᒪ ᖃᓄᖅ ᐊᖏᑎᒋᔪᒥᒃ ᐊᐅᓚᕐᑎᑦᓯᖃᑕᕐᓂᐊᕐᐸᑦ. 
 
 (5) ᑖᒃᑯᐊ ᑕᐃᒪᐃᒃᑐᖃᖅᑐᒥᓂᐸᒃ ᑐᒃᓯᕋᐅᑎᒃᑯᑦ ᐆᒪᑎᑦᓗᒋᑦ ᓂᕐᔪᑏᑦ ᐱᓯᒪᖃᑕᕐᓂᐊᕐᓗᒋᑦ 
ᐱᔪᓐᓇᐅᑎᖃᕐᐸᑦ, ᑕᐃᒪᓗ ᐅᖓᕙᕆᐊᕐᑕᐅᒃᐸᑦ ᐊᖏᔪᖅᑳᒪᕆᒃᒧᑦ, ᑭᓯᐊᓂ ᐊᐅᓚᔾᔪᑎᖏᑦ ᓇᐃᓈᕐᓯᒪᔪᑦ 
ᑐᓂᔭᐅᔭᕆᐊᓖᑦ ᐃᓱᓕᕐᕕᖃᕐᓗᓂᒃ ᒪᐃ 1-ᒥᒃ ᑕᕝᕙᓂ ᐱᒋᐊᖓᓐᓂᖓᓂᒃ ᐊᕐᕌᒍᖓᓂᒃ ᐱᓯᒪᖃᑕᕐᓂᐊᕐᓗᒋᑦ 
ᐆᒪᔪᐃᑦ. 
 
5.  (1) ᐱᓕᕆᕕᐅᓂᐊᕐᑐᑉ ᖃᓄᐃᑑᓂᐊᕐᓂᖓ ᖃᐅᔨᑲᐅᑎᒋᔭᐅᑦᓯᐊᕐᓯᒪᔭᕆᐊᓕᒃ, ᑖᓐᓇᓗ ᐊᖏᔪᖅᑳᒻᒪᕆᖓ 
ᐊᑦᔨᖏᓐᓂᒃ ᑐᓂᓯᓇᔭᕐᑐᖅ ᑐᒃᓯᕋᐅᑕᐅᔪᒥᒃ ᑖᒃᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪ ᓇᑦᓕᐊᓄᑐᐃᓐᓇᖅ 
ᓄᓇᓕᒃᓂ ᐊᖑᓇᓱᒃᑐᓕᕆᔨᓄᑦ ᑕᑯᒃᓴᐅᑦᓯᐊᕐᑐᒦᑎᑦᓯᓗᓂ ᐱᔪᓇᐅᑎᑖᕈᑕᐅᓯᒪᔪᒥᒃ ᑭᓱᓕᕆᓂᐊᕆᐊᖏᑕ. 
 
  (2) ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ, ᐊᒻᒪ ᐊᓯᖏᑦ ᐊᖑᓇᓱᒃᑐᓕᕆᔨᒃᑯᑦ ᓄᓇᓕᒃᓂ ᑲᑐᔨᖃᑎᒌᖏᑦ ᑖᒃᑯᐊ 
ᐊᑦᔨᖓᓂᒃ ᐱᑎᑕᐅᔪᑦ ᑐᒃᓯᕋᐅᑕᐅᔫᑉ, ᐅᖃᐅᓯᒃᓴᖃᕐᓂᕈᑎᒃ ᖃᐅᔨᑎᑦᓯᔪᓐᓇᕐᑐᑦ ᐊᖏᔪᖅᑳᒻᒪᕆᐅᔪᒥᒃ ᑖᒃᑯᓇᓂ 
ᐅᓪᓗᐃᑦ 40 ᐃᓗᐊᓐᓂ ᐅᓪᓗᖓᓄᑦ ᓇᓕᖃᖓᑕ ᐸᔭᐅᓂᕕᓂᖓᑕ  ᑖᑦᓱᒪ ᑐᒃᓯᕋᐅᑕᐅᔫᑉ. 
 
 (3) ᐊᖏᔪᖅᑳᒪᕆᐅᔪᖅ ᑐᔪᐃᔭᕆᐊᓕᒃ ᐊᑦᔨᖓᓂᒃ ᑖᒃᑯᐊ ᐅᖃᐅᓯᐅᓯᒪᔪᑦ ᒪᓕᒃᓗᒍ ᑖᓐᓇ 
ᐃᓚᑲᓐᓂᖓᓃᑦᑐᖅ (2)  ᑖᑦᓱᒧᖓ ᑐᒃᓯᕋᕐᑐᒧᑦ ᐊᒻᒪ ᑖᓐᓇ ᑐᒃᓯᕋᕐᑐᖅ ᐃᒪᓐᓇᐃᓕᐅᕈᓐᓇᕐᑐᖅ, ᐃᓗᐊᓐᓂ 21 
ᐅᓪᓗᐃᑦ ᖃᐅᔨᑲᕐᑕᐅᓚᐅᕐᓗᓂ ᑕᒪᑐᒥᖓ, ᑭᐅᒋᐊᕆᐊᓕᒃ ᖃᓄᐃᑐᑐᐃᓐᓇᕐᓂᒃ ᓴᖅᑭᑕᐅᔪᓂᒃ ᑕᒪᓐᓇ ᐱᑦᔪᑎᒋᑦᓗᒍ, 
ᐊᒻᒪ ᐋᖅᑭᒋᐊᕐᓯᔪᓐᓇᕐᑐᖅ ᐅᕙᓪᓘᓐᓃᑦ ᐱᕐᓯᑦᓯᐊᒻᒪᕆᒃᓗᓂ ᑖᑦᓱᒥᖓ ᑐᒃᓯᕋᐅᑕᐅᔪᒥᒃ. 
 
 (4) ᐱᔪᓐᓇᐅᑎᒥᒃ ᑐᓂᓯᓚᐅᕋᓂ, ᑖᓐᓇ ᐊᖏᔪᖅᑳᒪᕆᐅᔪᖅ ᒪᑯᓂᖓ ᐃᓱᒪᖃᕆᐊᓕᒃ  

(a) ᐅᖃᐅᓯᒃᓴᖃᕐᕕᐅᒪᖔᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐅᕙᓪᓘᓐᓃᑦ ᓄᓇᓕᒃ ᐊᓯᕙᕐᑏᑦ 
ᖃᑎᒪᔨᖏᓐᓂᒃ ᑖᒃᑯᐊ 40 ᐅᓪᓗᐃᑦ ᐃᓗᐊᓐᓂ; ᐊᒻᒪ  

(b) ᑭᐅᔪᑎᒋᔭᐅᔪᑦ ᑐᒃᓯᕋᕐᓯᒪᔪᒧᑦ ᐅᓪᓗᐃᑦ 21 ᐃᓗᐊᓐᓂ ᐱᕕᖃᕐᓗᓂ. 
 
 (5) ᑖᓐᓇ ᐊᖏᔪᖅᑳᒻᒪᕆᒃ ᐊᐱᕆᔪᓐᓇᕐᑐᖅ ᑐᒃᓯᕋᕐᑐᒥᒃ ᐋᖅᑭᒋᐊᕐᑕᐅᖁᔨᓗᓂ ᐅᕙᓪᓘᓐᓃᑦ 
ᑐᓴᒐᒃᓴᑲᓐᓂᕐᒥᒃ ᐱᔪᒪᓗᓂ ᐱᓕᕆᕕᐅᓂᐊᕐᑐᒥ ᑖᓐᓇ ᐱᔪᓐᓇᐅᑕᐅᔪᖅ ᑐᓂᔭᐅᓚᐅᕐᑎᓐᓇᒍ. 
 
 (6) ᑖᓐᓇ ᐊᖏᔪᖅᑳᒻᒪᕆᒃ ᐃᓱᒪᓕᐅᕈᓐᓇᕐᑐᖅ ᐊᑲᐅᒋᒍᓂᐅᒃ, ᑖᓐᓇ ᑐᒃᓯᕋᕐᑕᐅᔪᖅ ᑐᓂᖏᑲᓪᓗᐊᕐᓗᓂᐅᒃ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᐅᕙᓘᓐᓃᑦ ᓄᓇᓕᒃ ᐊᖑᓇᓱᒃᑐᓕᕆᔨᒃᑯᓐᓄᑦ ᑕᒪᓐᓇ ᐱᓕᕆᕕᐅᓂᐊᕐᑐᖅ 
ᐱᑦᔪᑎᒋᑦᓗᒍ ᐋᖅᑭᒋᐊᕆᓯᒪᔪᖃᕐᐸᑦ ᒪᓕᒃᓗᒍ ᐃᓚᒃᑲᓐᓂᖓᓂ (3) ᐅᕙᓪᓘᓐᓃᑦ ᓈᓴᐅᑎᖓ (5). 

 (7) ᐃᓚᒋᓗᒋᑦ ᑕᒪᒃᑯᐊ ᒪᓕᒃᑕᐅᔭᕆᐊᖃᕐᑐᑦ ᐅᓇ ᒪᓕᒃᓗᒍ ᑖᑯᓇᓂ ᐊᑐᐊᒐᖏᓐᓂ ᐅᕙ9ᓘᓐᓃᑦ 
ᐅᖃᐅᔭᐅᒍᑎᒃ ᐊᖏᔪᖅᑳᒻᒪᕆᒃᒧᑦ ᒪᓕᒃᓗᒍ ᐃᓚᒃᑲᓐᓂᖓᓂ 30(1) ᐅᕙᓂ ᐱᖁᔭᒥ, ᑕᒪᒃᑯᐊ ᑐᓴᐅᒪᔭᐅᔭᕆᐊᓖᑦ 
ᑕᕗᖓ ᐃᓚᐅᑎᑕᐅᔪᑦ ᑐᒃᓯᕋᐅᑎᒧᑦ ᐊᒻᒪ ᐊᓯᖏᑦ ᐋᖅᑭᒋᐊᕐᑕᐅᓯᒪᔪᑦ ᑕᕙᓂ ᐱᓕᕆᕕᐅᔪᒥ ᒪᓕᖃᓯᐅᑎᑐᐃᓐᓇᕐᐳᑦ 
ᑖᑦᓱᒥᖓ ᐱᔪᓐᓇᐅᑎᑖᖑᔪᒥᒃ. 
 

ᐃᓚᐅᓂᖏᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᒥ ᐸᕐᓇᐃᔩᑦ  
 
6. (1) ᑕᒪᒃᑯᐊ ᐊᖏᖅᑕᐅᒃᐸᑕ ᐃᓱᒪᓕᐅᕈᑕᐅᔪᑦ ᑖᒃᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ 
ᐊᖏᑦᑕᐅᒪᓂᖏᑦ ᓯᕗᑦᓕᐅᔭᐅᔭᕆᐊᓖᑦ ᐱᔪᓐᓇᐅᑎ ᑖᓐᓇ ᑐᓂᔭᐅᓚᐅᕐᑎᓐᓇᒍ. 

(a) ᑖᓐᓇ ᑐᒃᓯᕋᕐᑐᖅ ᐃᒪᓐᓇᐃᑦᓴᕆᐊᓕᒃ, ᒪᓕᒃᓗᒋᑦ ᑖᒃᑯᐊ ᒪᓕᒐᖏᑦ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ, ᑐᒃᓯᕋᕈᓐᓇᕐᑐᑦ ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 
ᐃᓱᓕᐅᕆᖁᓪᓗᒋᑦ ᑕᒪᑐᒧᖓ. 

(b) ᑖᓐᓇ ᐊᖏᔪᖅᑳᒻᒪᕆᒃ ᑖᒃᑯᓂᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓂᒃ 
ᖃᐅᔨᑲᐃᓯᐊᖁᔨᓇᔭᕐᐳᑦ ᐃᓗᓕᓕᒫᖏᓐᓂᒃ ᑐᒃᓯᕋᐅᑕᐅᔫᑉ, ᐊᒻᒪ  

(c) ᑖᓐᓇ ᐊᖏᔪᖅᑲᒪᕆᖓ ᑐᓂᓯᓇᔭᖏᓚᖅ ᐱᔪᓐᓇᐅᑎᒥᒃ ᑭᓯᐊᓂ ᐊᑐᕐᑕᐅᔭᕆᐊᓕᓕᒪᑦ 
ᐊᑐᕐᑕᐅᑦᓯᐊᓚᐅᕐᑎᑦᓗᒍᑦ ᐃᓱᒪᓕᐅᕈᑕᐅᓯᐊᓗᓂᓗ. 

 
 (2) ᐃᓚᒃᑲᓐᓂᖓᓂ (1) ᐃᓕᖓᓂᖃᕐᐳᖅ ᐃᓱᒪᓕᐅᕈᑕᐅᔪᒧᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ 
ᐃᓚᖏᔭᐅᔭᕆᐊᖃᕐᑐᑦ ᑖᑦᓱᒧᖓ ᑐᑭᖓᓄᑦ ᐃᒪᓐᓇ “ᐊᖏᖅᓯᒪᓂᕐᒧᑦ ᐃᓱᒪᓕᐅᕈᑕᐅᔪᒥᒃ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ” ᑕᕙᓂ ᐃᓚᖓᓂ 2 ᐅᓇ ᐱᖁᔭᖅ ᒪᓕᒃᓗᒍ. 
 
 (3) ᑕᒪᓐᓇ ᑲᐅᔨᓴᕐᑕᐅᔪᖅ, ᐊᖏᖅᑕᐅᒃᐸᑦ ᐅᕙᓘᓐᓃᑦ ᐊᖏᖅᑕᐅᔭᕆᐊᖃᕐᐸᑦ ᓄᓇᕗᒥ ᐊᕙᑎᓕᕆᓂᕐᒧᑦ 
ᑲᒪᑎᔨᖏᓐᓄᑦ ᐅᕙᔾᓪᓘᓐᓃᑦ ᑖᒃᑯᓄᖑ ᓄᓇᕗᒥ ᐸᕐᓇᐃᔩᑦ ᑲᑎᒪᔨᖏᓐᓄᑦ ᑖᓐᓇ ᐊᖏᖅᑕᐅᓚᐅᕐᑎᓐᓇᒍ 
ᐱᔪᓐᓇᐅᑎᑦ, 

(a) ᑖᓐᓇ ᑐᒃᓯᕋᕐᑐᖅ ᐃᒪᓐᓇᐃᓴᕆᐊᓕᒃ, ᒪᓕᒃᓗᒋᑦ ᒪᓕᒐᖏᑦ ᓄᓇᕗᒥ 
ᐊᒃᑐᕐᑕᐅᓂᐊᖃᕈᓐᓇᕐᑐᓄᑦ ᑲᑎᒪᔨᖏᓐᓄᑦ ᐅᕙᓪᓘᓐᓃᑦ ᓄᓇᕗᒥ ᐸᕐᓇᐃᔩᑦ 
ᑲᑎᒪᔨᖏᓐᓄᑦ, ᖃᐅᔨᓴᖁᔨᓇᔭᕐᐳᑦ ᐅᕙᓪᓘᓐᓃᑦ ᖃᐅᔨᓴᕐᑕᐅᑎᑦᓯᓗᓂ, 
ᐃᓱᒪᓕᐅᕈᑕᐅᓗᓂ, ᐊᖏᖅᑕᐅᓗᓂ ᐅᕙᓘᓐᓃᑦ ᑲᔪᓯᑎᑕᐅᓗᑎᒃ; 

(b) ᑖᓐᓇ ᐊᖏᔪᖅᑳᒻᒪᕆᐅᔪᖅ ᑖᒃᑯᓂᖓ ᓄᓇᕗᒥ ᐊᒃᑐᕐᑕᐅᓇᔭᕐᑐᓄᑦ ᑲᑎᒪᔨᖏᓐᓂᒃ 
ᐅᕙᓪᓘᓐᓃᑦ ᓄᓇᕗᒥ ᐸᕐᓇᐃᔨᓂᒃ ᖃᐅᔨᑲᐃᓯᐊᖁᔨᓇᔭᕐᐳᖅ ᐃᓱᓕᐅᕈᑕᐅᔪᓂᒃ ᑖᑦᓱᒧᖓ 
ᑐᒃᓯᕋᕐᑕᐅᔪᒧᑦ; 

(c) ᑖᓐᓇ ᐊᖏᔪᖅᑳᒻᒪᕆᐅᔪᖅ ᑐᓂᓯᓇᔭᖏᓚᖅ ᐱᔪᓐᓇᐅᑎᒥᒃ ᑭᓯᐊᓂ 
ᖃᐅᔨᓴᕐᑕᐅᓯᐊᓚᐅᑎᑦᓯᓗᒍ ᑐᓂᓯᔪᓐᓇᕐᐳᖅ; ᐊᒻᒪ  

(d) ᑖᓐᓇ ᐱᔪᓐᓇᐅᑕᐅᔪᖅ ᐃᓗᓕᖃᕆᐊᓕᒃ  ᒪᓕᒃᑕᐅᔭᕆᐊᓕᒃᓂᒃ ᐊᒻᒪ 
ᖃᓄᐃᓕᐅᕈᑕᐅᓇᔭᕐᑐᓂᒃ ᑖᒃᑯᑎᒎᓇ ᓄᓇᕗᒥ ᐊᒃᑐᕐᑕᐅᓇᔭᕐᑐᓄᑦ ᖃᐅᔨᓴᕐᑏᑦ 
ᑲᑎᒪᔨᖏᑦ ᑐᓂᓯᓇᔭᕐᐳᖅ ᖃᐅᔨᒪᔪᑕᐅᔪᒥᒃ ᒪᓕᒃᓗᒍ ᐅᓇ ᐊᖏᐅᑕᐅᓯᒪᔪᖅ. 

 
ᐊᖏᖅᓂᖓᑦ ᓄᓇᓕᒃ ᐊᖑᓇᓱᒃᑐᓕᕆᔨᒃᑯᑦ  

 
7. (1) ᑖᓐᓇ ᐱᖁᔭᖅ ᐅᕙᓪᓘᓐᓃᑦ ᐊᑐᐊᒐᖏᑦ ᐊᖏᖅᑕᐅᔭᕆᐊᖃᕐᐸᑕ ᓄᓇᓕᒃᓄ ᐊᖑᓇᓱᒃᑐᓕᕆᔨᒃᑯᑦ 
ᑲᑐᑦᔨᖃᑎᒌᖏᓐᓂᒃ ᑐᓂᓯᓂᐊᕐᓗᑎᒃ ᐱᔪᓐᓇᐅᑎᒥᒃ, ᑖᓐᓇ ᐊᖏᔪᖅᑳᒻᒪᕆᐅᔪᖅ ᑐᓂᓯᓇᔭᖏᓪᓚᖅ ᑖᓐᓇ 
ᐊᖏᔪᖅᑳᒻᒪᕆᒃ  

(a) ᖃᐅᔨᒪᑎᑦᓯᓯᐊᕐᓗᓂ ᑖᒃᑯᓂᖓ ᓄᓇᓕᒃ ᐊᖑᓇᓱᒃᑐᓕᕆᔨᒃᑯᓐᓂᒃ ᑕᒪᒃᑯᓂᖓ 
ᖃᓄᐃᓕᖓᓂᖓᓂᒃ ᑐᒃᓯᕋᐅᑎᐅᔫᑉ; ᐊᒻᒪ  

(b) ᖃᐅᔨᑎᑕᐅᓯᐊᕈᑎᒃ ᓇᓗᓇᐃᕐᓯᒪᑦᓯᐊᕐᓗᑎᒃ ᑖᒃᑯᐊ ᓄᓇᓕᒃᓂ ᐆᒪᔪᓕᕆᖦᒃᑯᑦ 
ᐊᖏᖅᓯᒪᑦᓯᐊᕐᐸᑕ ᑖᑦᓱᒥᖓ ᑐᒃᓯᕋᕐᑲᐅᔪᒥᒃ. 

 (2) ᑖᒃᑯᐊ ᑐᒃᓯᕋᕐᑐᑦ ᓄᓇᓕᒃ ᐆᒪᔪᓕᕆᔨᒃᑯᓐᓂᒃ, ᐃᓚᒃᑲᓐᓂᖓ (1) ᐊᑐᖏᓚᑦ ᐊᒻᒪ ᑖᒃᑯᐊ ᓄᓇᓕᒃᓂ 
ᐆᒪᔪᓕᕆᔨᒃᑯᑦ ᖃᐅᔨᑲᕐᑕᐅᓯᒪᔭᕆᐊᓖᑦ ᑕᒪᑐᒥᖓ ᐊᖏᕐᓯᒪᓂᕆᔭᖏᓐᓂᒃ. 
 

ᕿᐱᓗᒃᑕᐅᔪᑦ 
 
8.  (1) ᐅᓇ ᐃᓚᖓ ᐃᓚᒋᔭᐅᕗᖅ ᐱᔪᓐᓇᕐᓂᐅᔪᒥᒃ ᕿᐱᓗᒍᓐᓇᕐᓂᕐᒥᒃ ᐅᑯᓇᓂ ᐊᑐᐊᒐᖏᓐᓂ ᐅᕝᕙᓘᓃᑦ 
ᐃᓚᖓᓂ 32 ᐱᖁᔭᕐᒥ. 
 

(2) ᑭᓯᐊᓂ ᐊᐅᓚᔾᔪᑎᖏᑦ ᓇᐃᓈᕐᓯᒪᔪᑦ ᐱᖁᔭᐅᓯᒪᔪᓂᒃ ᐱᔪᓐᓇᐅᑎᓄᑦ ᑕᒪᒃᑯᐊ ᐊᐅᓚᑕᐅᓂᐊᖅᑎᓪᓗᒋᑦ 
ᑭᓱᑐᐃᓐᓇᐃᑦ ᐱᔪᓐᓇᐅᑎᖃᕐᓂᕐᒧᑦ, ᑖᓐᓇ ᐊᖏᔪᖅᑳᒪᕆᐅᔪᖅ ᐊᖏᕈᓐᓇᖏᖕᒥᔪᖅ ᐱᔪᓐᓇᐅᑎᑖᕈᑎᒃᓴᒥᒃ ᑭᓯᐊᓂ 
ᓈᒻᒪᕈᓱᒃᑯᓂᒃ ᐅᑯᓂᖓ 

(a) ᒪᓕᒍᑎᑦᓯᐊᕐᓗᓂ ᑕᒪᒃᑯᓄᖓ ᑕᒪᒃᑯᓂᖓᑦᓴᐃᓐᓇᖅ ᑐᕌᒐᖃᕐᓗᑎᒃ ᐋᖅᑭᒃᑕᐅᓯᒪᔪᓂᒃ 
ᐃᓚᒃᑲᓐᓂᖓᓂ 1(2) ᑕᕙᓂ ᐱᖁᔭᒥ; 

(b) ᒪᓕᒍᑎᑦᓯᐊᕐᓗᑎᒃ ᑕᒪᒃᑯᓂᖓ ᖃᓄᐃᑐᑐᐃᓐᓇᕐᓂᒃ ᓯᕗᑦᓕᐅᔭᐅᔭᕆᐊᓕᒃᓂᒃ ᑖᒃᑯᓇᓂ 
ᐅᖃᐅᓯᕆᔭᐅᓯᒪᔪᓂᒃ ᐃᓚᒃᑲᓐᓂᖓᓂ 1(3) ᐱᖁᔭᕐᒥ 

(c) ᒪᓕᒍᑎᑦᓯᐊᕐᓗᑎᒃ ᑕᒪᒃᑯᓂᖓ ᓯᕗᑦᓕᐅᔭᐅᔭᕆᐊᓕᒃᓂᒃ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 
ᑕᒪᓐᓇᓗ ᒪᓕᒃᑕᐅᑦᓯᐊᕆᐊᓕᒃ ᒪᓕᒃᓗᒍ ᐃᓚᖓᓃᑦᑐᖅ  9 ᑕᕙᓂ ᐱᖁᔭᒥ; 

(d) ᑕᒪᓐᓇᓗ ᑭᒃᑯᓕᒪᓄᑦ ᐊᑦᑕᕐᓇᕐᑐᒦᑎᑦᑎᑕᐃᓕᒪᔭᕆᐊᖃᕐᓂᖅ ᐃᓱᒪᒋᔭᐅᓗᓂ ᐅᕙᓪᓘᓐᓃᑦ 
ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ; ᐅᕙᓪᓘᓐᓃᑦ 

(e) ᑭᒃᑯᓕᒫᓄᑦᓗ ᐃᓕᖓᖏᑦᓗᓂ ᑕᒪᓐᓇ. 
 

ᖃᐅᔨᒃᑲᐃᓂᖅ ᖃᐅᔨᒃᑲᐃᓂᕐᒥᒃ ᐱᔪᓐᓇᐅᑎᑖᕐᑎᑕᐅᓂᕐᒥᒃ 
 
9. (1) ᑖᓐᓇ ᐊᖏᔪᖅᑳᒻᒪᕆᒋᔭᐅᔪᖅ ᖃᐅᔨᒃᑲᐃᖃᑦᑕᕆᐊᖃᕐᐳᖅ ᖃᓄᐃᑐᑦ ᓱᓐᓇᑐᐃᓐᓇᐃᑦ 
ᐱᔪᓐᓇᐅᑎᖃᕐᓗᓂ ᑭᓯᐊᓂᐅᒋᐊᖏᑕ ᐃᒪᓐᓇᐃᑦᑐᖃᕐᓂᐊᕐᐸᑦ 

(a) ᓇᑦᓕᐊᑐᐃᓐᓇᖅ ᐊᖑᓇᓱᒃᑏᑦ ᑲᑎᒪᔨᖏᑦ ᑕᒫᓂ ᓄᓇᖏᑕ ᑭᒃᓵᓂ ᐱᔪᓐᓇᐅᑎᖃᕐᓗᓂ 
ᐱᔪᓐᓇᕐᓂᐊᕐᒪᑦ; ᐊᒻᒪ  

(b) ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐅᕙᓪᓘᓐᓃᑦ ᓄᓇᕗᒥ ᐊᕙᑎᓕᕆᓂᕐᒧᑦ 
ᑲᑎᒪᔨᖏᑦ ᐅᕙᓪᓘᓐᓃᑦ ᓄᓇᕗᒥ ᐸᕐᓇᐃᔨᒃᑯᑦ, ᖃᓄᐃᑑᓂᐊᕐᓂᖓ ᐱᓕᕆᐊᖑᓂᐊᕐᑑᑉ 
ᒪᓕᒃᓗᒍ, ᑕᒪᓐᓇ ᖃᐅᔨᓴᕐᑕᐅᒃᐸᑦ, ᐃᓱᒪᓕᐅᕈᑕᐅᒃᐸᑦᓗ, ᐊᖏᖅᑕᐅᒃᐸᑦ, ᐅᕙᓪᓘᓐᓃᑦ 
ᐱᔪᓐᓇᐅᑎᑖᕐᑎᑕᐅᒃᐸᑦ. 

 (2) ᖃᐅᔨᒃᑲᐃᑦᓴᐃᓐᓇᕆᐊᖃᕐᐳᑦ ᒪᓕᒃᓗᒍ ᐃᓚᒃᑲᓐᓂᖓᓃᑦᑐᖅ (1) ᐃᓚᖃᕐᐸᑕ ᒪᓕᒃᑕᐅᔭᕆᐊᓕᒃᓂᒃ 
ᒪᓕᒃᓗᒍ ᐃᓚᒃᑲᓐᓂᖓ (1) ᐃᓚᒋᔭᐅᓗᓂ ᐊᓯᖏᓐᓄᑦ ᒪᓕᒃᑕᐅᔭᕆᐊᓕᒃᓄᑦ ᑕᕙᓂ ᐱᖁᔭᕐᒥ ᐅᕙᓪᓘᓐᓃᑦ 
ᐊᑐᐊᒐᖏᓐᓂ ᖃᐅᔨᑲᐃᑎᑕᐅᔭᕆᐊᖃᕐᐸᑕ. 
 

ᐱᑦᔪᑎᖃᕐᑐᖅ ᐊᒻᒪ ᐱᔪᓐᓇᕈᑎᓂᒃ ᐊᖏᖏᑦᑑᔪᓐᓇᑐᑦ 
 
10. ᑖᓐᓇ ᐊᖏᔪᖅᑳᒻᒪᕆᒃ ᖃᐅᔨᓴᓯᐊᕆᐊᓕᒃ ᑕᒪᓐᓇ ᒪᓕᒃᑕᐅᑦᓯᐊᕋᓗᐊᕐᒪᖔᑦ ᐃᓚᖓᓂ 113 ᑕᕙᓂ ᐱᖁᔭᕐᒥ 
ᐱᑦᔪᑎᓕᒃ ᑮᓇᐅᔭᓕᐅᕈᑎᖃᕈᒻᒪᔪᓂᒃ ᐊᖑᓇᓱᒃᓂᖅ ᐊᑐᕐᓗᒍ ᑮᓇᐅᔭᓕᐅᕈᑎᒋᓇᓱᐊᕐᓗᒍ ᐱᓇᓱᐊᕐᑐᖃᕐᓂᐊᕐᑎᑦᓗᒍ. 
 
11. (1) ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᓯᕗᑦᓕᐅᓗᑎᒃ ᐊᖏᖏᓐᓂᖃᕈᓐᓇᕐᐳᑦ ᓄᓇᕗᒥ ᓄᓇᑖᕆᔭᐅᓯᒪᔪᒥ 
ᐱᑦᔪᑎᒋᑦᓗᒍ ᑮᓇᐅᔭᓕᐅᕈᑎᒋᓂᐊᕐᓗᒋ ᐱᓕᕆᐊᖃᕐᐸᑕ ᑖᒃᑯᐊ ᑎᒃᑯᐊᕐᑕᐅᓯᒪᔪᑦ ᐃᓄᐃᑦ ᑲᑎᔨᖃᑎᒌᖏᑦ 
ᓯᕗᑦᓕᐅᓗᑎᒃ ᐊᖏᖏᓐᓂᖃᕈᓐᓇᕐᑐᑦ ᐱᔪᓐᓇᐅᑎᑖᕐᑐᖃᕈᒪᑎᑦᓗᒍ ᑕᐃᒪᐃᑐᒥᒃ ᒪᓕᒃᓗᒍ ᐃᓚᖓᓂ 104 
ᐱᖁᔭᒦᑦᑐᖅ, ᐊᖏᔪᖅᑲᒻᒪᕆᖓᑦ ᑖᓐᓇ ᒪᒃᓕᑕᐅᔭᕆᐊᓕᒃᓂᒃ ᒪᓕᒃᑕᐅᑎᑦᓯᓯᐊᕆᐊᓕᒃ ᑖᒃᑯᓂᖓ ᐃᓚᖓᓃᑦᑐᓂᒃ, 
 
 (2) ᑐᑭᓯᓇᑦᓯᐊᖁᓪᓗᒍ, ᐅᑯᐊ ᑕᕙ ᒪᓕᒃᑕᐅᔭᕆᐊᓖᑦ ᐱᔪᓐᓇᐅᑎᑖᕐᑐᖃᕐᑎᑦᓗᒍ ᓯᕗᑦᓕᐅᓗᑎᒃ 
ᐊᖏᖏᑦᓱᓐᓇᕐᑐᑦ ᐱᓕᕆᕕᖃᕈᒪᔪᖃᕐᑎᑦᓗᒍ ᐅᖃᐅᓯᐅᓯᒪᔪᑦ ᐃᓚᒃᑲᓐᓂᖓᓂ  (1): 

(a) ᐆᒻᒪᔪᓂᒃ ᐱᕈᓴᐃᓂᕐᒧᑦ ᐱᔪᓐᓇᐅᑏᑦ; 
(b) ᓂᐅᕕᐅᑎᖃᖃᑦᑕᕈᒪᓂᕐᒧᑦ ᓂᐅᕕᖃᑕᕐᓗᓂᓘᓐᓃᑦ ᐱᔪᓐᓇᐅᑎ; 
(c) ᕿᑐᓕᑎᑦᓯᖃᑕᕐᕈᒪᓂᕐᒧᑦ ᐱᔪᓐᓇᐅᑎ; 
(d) ᐆᒪᔪᕕᓂᕐᓂᒃ ᕿᑐᒻᒪᒃᓴᐃᖃᑕᕐᕈᒪᓂᕐᒧᑦ. 

 
 (3) ᒪᓕᒃᓗᒍ ᑖᓐᓇ ᐊᖏᐅᑕᐅᓯᒪᔪᖅ, ᑕᒪᒃᑯᐊ ᒪᓕᒃᑕᐅᔭᐊᓖᑦ ᓯᕗᑦᓕᐅᓗᓂ ᐊᖏᖏᓐᓂᕐᒧᑦ 
ᐱᓕᕆᕕᖃᕈᒪᔪᒥᒃ ᒪᓕᒃᓗᒍ ᑖᓐᓇ ᐃᓚᖓᓂ 104 ᑕᕙᓂ ᐱᖁᔭᕐᒥ ᐃᒪᓐᓇᐃᐳᑦ: 

(a) ᑎᑎᖅᑲᒥᒃ ᐱᒍᑎᒃ ᑭᓇᑐᐃᓐᓇᕐᒥᒃ, ᐅᕙᓪᓘᓐᓃᑦ ᐃᓄᒃᒥᒃ, ᐅᕙᓪᓘᓐᓃᑦ 
ᑲᑐᑦᔨᖃᑎᒌᖑᔪᒥᒃ, ᐊᓯᖏᓐᓂᒃ ᑕᒪᒃᑯᐊ ᐃᓄᐃᑦ ᑲᑐᑦᔨᖃᑎᒌᖏᑦ, ᐱᓕᕆᕕᖃᕈᒪᔪᓂᒃ, 
ᓇᖕᒥᓂᕆᓗᓂᐅᒃ ᐅᕙᓪᓘᓐᓃᑦ  ᑖᒃᑯᐊ ᕿᐱᓗᒃᑕᐅᔪᓐᓇᕐᑐᑦ, ᑕᓐᓇ ᐊᖏᔪᖅᑳᒻᒪᕆᐅᔪᖅ 
ᖃᐅᔨᒃᑲᐃᓇᔭᕐᐳᖅ ᑎᒃᑯᐊᕐᑕᐅᓯᒪᔪᓂᒃ ᐃᓄᐃᑦ ᑲᑐᑦᔨᖃᑎᒌᖏᓐᓂᒃ ᑎᑎᕋᕐᓯᒪᔪᓂᒃ 
ᑐᓂᓯᓗᓂ ᐅᖃᐅᓯᖃᕐᑐᒥᒃ ᐱᓕᕆᕕᖃᕈᒪᔪᒥᒃ. 

(b) ᑎᒃᑯᐊᕐᑕᐅᓯᒪᔪᑦ ᐃᓄᑦ ᑲᑦᔨᖃᑎᒌᖏᑦ 120 ᐃᓪᓗᓂᒃ ᐱᕕᖃᕐᐳᖅ ᐱᓚᐅᕐᓗᓂᒃ ᑖᓐᓇ 
ᑐᒃᓯᕋᐅᑕᐅᔪᖅ ᖃᐃᔪᑎᑦᑎᔪᑕᐅᔪᖅ ᑎᑎᕋᕐᓯᒪᔪᖓᓂ  (a) ᖃᐅᔨᒃᑲᕐᑕᐅᓗᓂ ᑖᓐᓇ 
ᐊᖏᔪᖅᑳᒻᕆᒋᔭᐅᔪᖅ ᑖᑦᓱᒥᖓ ᕿᐱᓗᒍᓐᓇᕐᓂᕐᒥᒃ ᐱᑦᔪᑎᖃᕐᑐᖅ ᓯᕗᑦᓕᐅᓗᓂ; 

(c) ᑖᓐᓇ ᐊᖏᔪᖅᑳᒪᕆᐅᔪᖅ ᐱᕕᖃᕈᓐᓇᕐᑐᖅ ᐅᓪᓗᓂᒃ 21-ᓂᑦ ᑖᑦᓱᒥᖓ ᑎᑎᖃᒥᒃ 
ᐱᓚᐅᕐᓱᓂ ᖃᐅᔨᒃᑲᐃᔪᑕᐅᔪᒥᒃ ᑐᒃᓯᕋᕐᓂᐊᕐᓂᕐᒥᓂᒃ ᑖᒃᑯᓇᖓᑦ ᑎᒃᑯᐊᕐᑕᐅᓯᒪᔪᓂᒃ 
ᐃᓄᐃᑦ ᑲᑐᑦᔨᖃᑎᒌᖏᓐᓂᒃ ᖃᐅᔨᑲᐃᓂᐊᕐᑎᑦᓗᒋᑦ ᑐᒃᓯᕋᕐᓯᒪᔪᒥᒃ 
ᖃᓄᐃᓕᐅᕐᓂᐊᕐᓂᖏᓐᓂᒃᓗ ᑖᒃᑯᐊ ᐃᓄᐃᑦ ᑲᑐᑦᔨᖃᑎᒌᖏᑦ ᑎᒃᑯᐊᕐᑕᐅᓯᒪᔪᑦ 
ᑕᒪᑐᒧᖓ; 

(d) ᐃᓄᐃᑦ ᑲᑐᑦᔨᖃᑎᒌᖏᑦ ᑎᒃᑯᐊᕐᑕᐅᓯᒪᔪᑦ ᐱᕕᒃᓴᖃᕐᑎᑕᐅᓂᐊᕐᐳᑦ ᐅᓪᓗᓂᒃ 120 
ᑐᓂᓯᓯᒪᓕᕐᓗᓂ ᑎᑎᖅᑲᓂᒃ ᖃᐅᔨᒃᑲᐃᔪᑎᒥᒃ ᖃᓄᐃᓕᐅᕐᓂᐊᕐᓂᕐᒥᓂᒃ ᑕᒪᒃᑯᐊᓗ 
ᐱᔭᕇᕐᓯᒪᑦᓯᐊᓕᕐᑎᑦᓗᒋᑦ ᐃᓄᐃᑦ ᑲᑎᒪᑎᑕᐅᖃᑕᕐᓂᖏᑦ ᐊᒻᒪ ᕿᒥᕈᕋᔭᕐᓱᑎᒃ 
ᐱᕙᑦᓕᐊᑎᑕᐅᔪᒪᔪᒥᒃ ᑖᓐᓇ ᐱᖃᑕᐅᓗᓂ ᐊᖏᔪᖅᑳᒻᒪᕆᒋᔭᐅᔪᖅ. 

(e) ᑖᓐᓇ ᐊᖏᔪᖅᑳᒪᕆᖓ ᐱᕕᖃᕐᑎᑕᐅᓂᐊᕐᑐᖅ ᐅᓪᓗᓂᒃ 60-ᓂᒃ ᐊᖏᕐᓂᐊᕐᓗᓂ 
ᑖᑦᓱᒥᖓ ᑐᒃᓯᕋᕐᑕᐅᔪᓂᒃ, ᒪᓕᒐᒃᓴᖃᕐᑎᑕᐅᓗᓂ ᐅᕙᓪᓘᓐᓃᑦ ᒪᓕᒐᒃᓴᖃᕐᑎᑕᐅᖏᑦᓗᓂ, 
ᐅᕙᓪᓘᓐᓃᑦ ᐊᖏᖅᑕᐅᖏᑦᓱᓇᕐᓱᓂ ᑕᓐᓇ ᑐᒃᓯᕋᕐᑕᐅᔪᖅ;                                                                                                                                                                                                                                                                                                                                                                                                                                                                                                                                                                                                                   

(f) ᑖᓐᓇ ᑐᒃᓯᕋᕐᑕᐅᔪᖅ ᐊᖏᖅᑕᐅᒃᐸᑦ, ᑖᒃᑯᐊ ᐃᓄᐃᑦ ᑲᑐᑦᔨᖃᑎᒌᖏᑦ 
ᐱᕕᒃᓴᖃᕐᑎᑕᐅᓂᐊᕐᐳᑦ ᐅᓪᓗᓂᒃ 120 ᐊᖏᖅᑕᐅᒃᐸᑦ ᐊᒻᒪᓗ ᑕᒪᒃᑯᐊ ᐃᓘᓐᓇᑎᒃ 
ᖃᐅᔨᓴᕐᑕᐅᔭᕆᐊᓖᑦ ᐊᑐᕐᑕᐅᓯᒪᒃᐸᑕ ᓲᕐᓗ ᐃᒡᓗᐃᑦ ᐊᔪᖏᑦᔪᑎᒃᓴᒥᒃ 
ᐱᑎᑕᐅᔭᕆᐊᖃᕐᓂᖏᑦ ᐊᒻᒪ ᑖᒃᑯᐊ ᑐᓂᔭᐅᓗᑎᒃ ᑎᑎᕋᕐᓯᒪᔪᓂᒃ ᐊᒻᒪ ᑕᒪᒃᑯᐊ 
ᐱᔪᓇᐅᑎᓕᐅᕐᑕᐅᓯᒪᔪᓕᒫᑦ ᐸᕐᓇᐃᕐᑕᐅᓯᒪᓂᖏᑦ ᐊᒻᒪ ᖃᓄᐃᑑᓂᖏᑦ 
ᐱᔪᓐᓇᐅᑎᖃᕆᐊᖃᕐᒥᒃᒪᑕ. 

(g) ᑕᒪᒃᑯᐊ ᑲᒪᒋᐅᔭᕆᐊᓖᑦ ᐱᔭᕇᕐᐸᑕ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᓗᑎᒃ ᑎᑎᖃᕐᑕᖓᓂ (f), 
ᑖᒃᑯᐊ ᐃᓄᐃᑦ ᑲᑐᑦᔨᖃᑎᒌᖏᑦ ᓱᓕ ᐱᕕᒃᓴᖃᕐᑎᑕᐅᓂᐊᕐᐳᑦ ᐃᓪᓗᓂᒃ  590 ᑕᒪᒃᑯᐊ 
ᑲᒪᒋᔭᐅᔭᕆᐊᓖᑦ ᐃᒡᓗᐃᑦᓗ ᓇᔪᕐᑕᐅᓂᐊᕐᑐᑦ ᓴᓇᔭᐅᓯᒪᒐᓗᐊᕐᒪᖔᑕ ᐊᒻᒪ ᐃᒡᓗᓄᑦ 
ᖃᐅᔨᓴᕐᑎᓄᑦ ᖃᐅᔨᓴᕐᑕᐅᓯᒪᑦᓯᐊᕆᐊᓖᑦ. 

(h) ᑖᓐᓇ ᐊᖏᔪᖅᑳᒪᕆᒃ ᐱᕕᖃᕐᑎᑦᓯᔪᓐᓇᕐᑐᖅ ᐅᖃᐅᓯᕆᔭᐅᓯᒪᔪᓂᒃ ᑕᕙᓂ ᐃᓚᖓᓂ 
ᑕᐃᒪᐃᖁᔭᐅᒍᓂ ᐃᓄᐃᑦ ᑲᑐᔨᖃᑎᒌᖏᓐᓄᑦ. 

 
ᐊᓯᑦᔨᕐᑕᐅᓂᖏᑦ ᐱᔪᓐᓇᐅᑏᑦ ᓂᕕᖓᑖᑦᓘᓐᓃᑦ  

 
12. ᑭᓇᑐᐃᓐᓇᖅ ᐊᓯᑦᔩᔪᒪᔪᖅ ᐱᔪᓐᓇᐅᑎᒥᒃ ᐅᕙᓪᓘᓐᓃᑦ ᓂᕕᖓᑖᒥᒃ ᔭᒐᐃᔭᐅᔪᖃᕐᐸᑦ ᐅᕙᓪᓘᓐᓃᑦ 
ᐃᒋᑕᐅᔪᖃᕐᓂᕐᐸᑦ ᖃᐅᔨᑲᕐᑕᐅᔭᕆᐊᓕᒃ ᑖᓐᓇ ᐊᖏᔪᖅᑳᒪᕆᐅᔪᖅ 

(a) ᐊᑎᓕᐅᕐᑕᐅᓯᒪᔪᒥᒃ ᓱᓕᓂᕋᐃᔨᒧᑦ ᑖᓐᓇ ᔭᒐᐃᔪᕕᓂᐅᒋᐊᖓᓂᒃ ᑎᑎᕋᕐᓯᒪᔪᒥᒃ 
ᑐᓂᔭᐅᔭᕆᐊᓕᒃ ᒥᓂᔅᑕᐅᑉ ᐊᖏᖅᓯᒪᓗᓂᐅᒃ, ᐊᒻᒪ  

(b) ᐊᓯᑦᔨᕐᑕᐅᓂᕐᐸᑦ ᐊᑭᓖᔭᕆᐊᓕᒃ. 
 

 ᑐᓂᓯᒃᑲᓐᓂᕐᓂᖅ ᑮᓇᐅᔭᓕᐅᕈᑎᒋᓇᓱᐊᕐᓗᒍ ᐱᓇᓱᐊᕐᓂᐊᕐᑐᒥᒃ ᐱᔪᓐᓇᐅᑎ 
 
13. (1) ᑖᓐᓇ ᑕᐃᒪᐃᑦᑐᒥᒃ ᐱᔪᓐᓇᐅᑎᓕᒃ ᐃᒪᐃᓕᐅᕐᕈᑕᐅᔪᓐᓇᕐᑐᖅ, ᑖᓐᓇ ᐱᔪᓐᓇᐅᑎᖓ ᐃᓱᓕᑉᐸᑦ 
ᑐᓂᔭᐅᑲᓐᓂᕈᓐᓇᕐᑐᖅ ᑎᑭᑦᓗᒍ ᖁᓕᑦ ᐅᑭᐅᑦ, ᑕᓐᓇ ᐊᔪᓕᕐᑎᑕᐅᐸᑦ ᑭᓯᐊᓂ ᐱᑎᑕᐅᑲᓐᓂᕆᐊᖅ 
ᑐᓂᔭᐅᑲᓐᓂᕈᓐᓇᖏᓚᖅ. 
 
 (2) ᑖᓐᓇ ᐅᑯᐊᓯᕆᔭᐅᔭᖅ ᖁᓕᑦ ᐊᕐᕌᒍᐃᑦ ᐅᖃᐅᓯᕆᔭᐅᓯᒪᔪᑦ ᐃᓚᒃᑲᓐᓂᖓᓂ (1), ᑖᓐᓇ ᑕᐃᒪᐃᑐᒥᒃ 
ᐱᔪᓐᓇᐅᑎᓕᒃ ᑮᓇᐅᔭᓕᐅᕈᑎᒋᓇᓱᐊᕐᓗᒍ ᑐᒃᓯᕋᑲᓐᓂᕈᓐᓇᕐᑐᖅ ᒪᓕᒃᓗᒋᑦ ᐅᕙᓂ ᐅᖃᐅᓯᕆᔭᐅᓯᒪᔪᑦ ᐃᓚᖓᓂ  
22 ᐱᖁᔭᕐᒥ ᐊᒻᒪ ᐊᑐᐊᒐᖏᓐᓂ. 
 
 (3) ᑕᒃᑯᐊ ᐊᕐᕋᒍᐃᑦ ᖁᓕᑦ ᐅᖃᐅᓯᕆᔭᐅᓯᒪᔪᑦ ᐃᓚᒃᑲᓐᓂᖓᓂ (1) ᐱᒋᐊᕐᕋᔭᕐᐳᑦ ᐅᓪᓗᖓᓂ  ᑖᓐᓇ 
ᑮᓇᐅᔭᓕᐅᕈᑎᒋᓐᓇᔭᕐᓗᒍ ᐱᔪᓐᓇᐅᑎᑖᕆᓯᒪᔭᖓ ᐱᑐᐊᕐᐸᒍ. 
 
 (4) ᑕᐃᒪᐃᑐᒥᒃ ᐱᔪᓐᓇᐅᑎᓕᒃ ᓄᑖᖑᒋᐊᖅᑎᑕᐅᓗᓂᒃ, ᑖᓐᓇ ᐱᔪᓐᓇᐅᑎᓕᒃ ᑕᑕᑎᒋᐊᓕᖕᓂᑦ ᑕᑕᑎᕐᓗᓂᒃ ᑖᓐᓇ 
ᐱᔪᓐᓇᐅᑎ ᐃᓱᓕᓚᐅᖅᑎᓐᓇᒍ ᐊᖏᖅᑕᐅᓗᑎᒃ ᐊᖏᔪᖅᑳᒪᕆᐅᔪᒧᑦ. 
 
 
 
 

ᓂᐅᕕᕐᑎᐅᔪᑦ 
 
14. ᓂᐅᕕᕐᑎᐅᔪᑦ ᐊᑭᓕᕐᑕᐅᖃᑕᕐᓂᐊᕐᐳᑦ ᑕᒪᒃᑯᐊ ᐱᔪᓐᓇᐅᑎᖏᑦ ᒪᓕᒃᑕᐅᓗᑎᒃ, ᐊᔪᖏᑦᔪᑎᒋᔭᖏᑦ 
ᐅᕙᓪᓘᓐᓃᑦ ᓂᕕᖓᑖᑦ ᑖᒃᑯᐊ ᐋᖅᑭᒃᑕᐅᓯᒪᔪᑦ ᑕᕙᓂ ᐊᑭᓕᕐᑐᐃᓂᕐᒧᑦ ᐊᑐᐊᒐᖏᑦ. 
 

ᐃᓚᖓ  2 
 

ᐱᔪᓐᓇᐅᑏᑦ 
 

ᐊᖑᓇᓱᒃᓂᖅ ᐊᒻᒪ ᐊᓯᖏᑦ ᐊᐅᓚᑕᐅᔪᑦ 
 

ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑦ 
 
15. (1) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ ᐱᓯᒪᔭᐅᔭᕆᐊᕐᐳᖅ ᒪᓕᒃᓗᒍ ᐃᓚᒃᑲᓐᓂᖓᓂ 18 ᐅᕙᓂ ᐱᖁᔭᒥ 
ᑕᓐᓇ ᑭᓇᑐᐃᓐᓇᖅ ᐊᖑᓇᓱᒍᒪᒍᓂ ᐅᕙᓪᓘᓐᓃᑦ ᐊᓯᖏᓐᓄᑦ ᐅᖃᐅᓯᕆᔭᐅᓯᒪᔪᓂ ᐆᒪᔪᓂᒃ. 
 
 (2) ᑕᒪᒃᑯᐊ ᐱᔪᓐᓇᐅᑕᐅᔪᑦ ᐃᒪᓐᓇ ᐊᕕᒃᑐᕐᑕᐅᖃᑕᕐᐳᑦ ᐅᑯᓄᖓ: 

(a) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ - ᓄᓇᖃᕐᑐᒧᑦ  
(b) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ - ᓄᓇᖃᖏᑦᑐᒧᑦ; 
(c) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ-ᑲᓇᑕᒥᐅᑕᐅᖏᑦᑐᒧᑦ; 
(d) ᐊᖑᓇᓱᒍᓐᓇᐅᒧᑦ ᐱᔪᓐᓇᐅᑎ, ᓱᓕ ᑲᔪᓯᔪᖅ ᑖᓐᓇ ᐃᓚᖓᓂ 244 ᐅᕙᓂ ᐱᖁᔭᒥ; 
(e) ᖃᓗᓈᓄᑦ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑦ; 
(f) ᑮᓇᐅᔭᓕᐅᕈᑎᖃᕈᓐᓇᕐᓂᕐᒧᑦ ᐱᔪᓐᓇᐅᑎ; 

 
 (3) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ ᒪᓕᒐᖃᕐᓱᓂ ᒪᓕᒃᑕᐅᔭᕆᐊᓕᒃᓄᑦ ᑕᐃᒪᐃᑐᒥᒃ ᐱᔪᓐᓇᐅᑎᖃᕐᑐᒧᑦ 

(a) ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ ᐅᕙᓂ ᐱᖁᔭᒥ ᐊᒻᒪ ᐊᑐᐊᒐᖏᓐᓂ ᐊᒻᒪ 
ᒪᓕᒃᑕᐅᔭᕆᐊᖃᕐᑐᑦ ᐅᖃᐅᓯᐅᓯᒪᔪᑦ ᐅᕙᓂ ᐱᖁᔭᒥ, ᐃᓚᐅᓗᑎᒃ ᐃᓱᓕᕕᖃᕐᓗᑎᒃ 

ᐊᖑᓇᓱᒍᓐᓇᕐᑐᑦ ᐅᕙᓂ ᐊᖑᓇᓱᑎᐅᔪᑦ ᐊᒻᒪ ᐃᓱᓕᕕᖃᕐᑎᑕᐅᓂᖏᑦ ᑎᓕᓯᔪᑎᒃᑯᑦ 
ᐊᒻᒪ ᐊᖑᓇᓱᒍᓐᓇᓂᐅᑉ ᐅᓪᓗᖏᑦ ᐋᖅᑭᒃᑕᐅᓯᒪᔪᑦ; 

(b) ᑕᒪᒃᑯᐊ ᓂᕿᒃᓴᕆᔭᐅᓂᐊᕐᓗᑎᒃ ᓈᒻᒪᒃᑐᓂᒃ ᐊᖑᓇᓱᒃᓂᖅ, ᑖᓐᓇ ᒪᓕᒃᓗᒍ 
ᐱᔭᐅᔪᓐᓇᕐᑐᑦ ᐊᒻᒪ ᐅᖓᑖᓅᕈᓐᓇᖏᑦᑐᑦ ᐱᔭᐅᔪᓐᓇᕐᓂᖏᑦ; ᐊᒻᒪ 

(c) ᓂᕕᖓᑖᖅᑲᕆᐊᖃᕐᐸᑦ ᐊᖑᓇᓱᓂᐊᕐᓗᓂ ᐆᒪᔪᓂᒃ ᐅᕙᓪᓘᓐᓃᑦ ᐱᓯᒪᒃᓯᓂᐊᕈᓂ, 
ᐱᓯᒪᔭᕆᐊᓕᒃ ᐱᖃᕆᐊᓕᒃ ᐊᖑᓇᓱᒍᓐᓇᐅᑎᒥᒃ ᓂᕕᖓᑖᒥᒃ ᐊᑐᕐᓗᓂ 
ᐊᖑᓇᓱᒃᓂᐊᕈᓂ. 

 
16. (1) ᑖᓐᓇ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎ ᐱᔪᓐᓇᕐᑎᑦᓯᓂᐊᕐᐳᖅ ᐊᖑᓇᓱᒍᓐᓇᕐᓗᓂ  

(a) ᖁᕙᓯᒃᓂᕐᓴᒦᑦᑐᓂᒃ ᑎᒻᒥᐊᓂᒃ  
(b) ᖁᓄᐃᑦᑐᑐᐃᓐᓇᐃᑦ ᒥᖅᑯᓖᑦ ᑕᐃᔭᐅᖏᑐᑦ ᐊᖏᔫᑕᐅᔭᕆᐊᖏᑦ, ᐱᔪᓐᓇᕐᑎᑕᐅᒍᓂ 

ᓄᓇᓕᒃᓂ ᐊᖑᓇᓱᒃᑐᓕᕆᔨᒃᑯᓐᓄᑦ ᓇᓂ ᐊᖑᓇᓱᒃᓂᐊᕐᓂᖓ ᖃᐅᔨᔭᐅᓗᓂ ᐊᒻᒪ 
ᐱᔪᓐᓇᐅᑎᖃᕆᐊᓕᒃ ᑖᓐᓇ; 

(c) ᖃᓗᓐᓈᑦ ᓄᓇᖓᓃᑦᑐᑦ ᖃᑯᕐᑕᒥᒃ ᐸᒥᐅᓖᑦ ᑐᒃᑐᐃᑦ; ᐊᒻᒪ  
(d) ᑕᒪᒃᑯᐊᑕᐅᖅ ᐊᑦᔨᐅᓗᐊᖏᑦᑐᑦ ᐱᓇᓱᐊᕐᑕᐅᔪᓐᓇᕐᑐᑦ ᐊᖏᖅᑕᐅᓯᒪᓗᑎᒃ ᐊᒻᒪ 

ᓂᕕᖓᑖᖃᕐᕈᑎᒃ ᐊᖑᓇᓱᒍᓐᓇᕐᑐᑦ. 
 
 (2) ᑭᓇᑐᐃᓐᓇᑦᓯᐊᖅ ᓂᐅᕈᕐᑐᒃᓴᐅᖏᓚᖅ, ᓂᐅᕕᐅᑎᖃᕆᐊᖃᖏᑦᑐᑦ ᐅᕙᓪᓘᓐᓃᑦ 
ᓂᐅᕕᐅᑎᖃᕋᓱᐊᕐᓗᑎᒃ, ᐅᕙᓪᓘᓐᓃᑦ ᓂᐅᕕᕈᒪᓇᓱᐊᕐᓗᓂ, ᓂᐅᕕᐅᑎᖃᕐᓗᓂ ᐅᕙᓪᓘᓐᓃᑦ 
ᓂᐅᕕᐅᑎᖃᕋᓱᐊᕐᓗᓂ, ᖃᓄᐃᑐᑐᐃᓐᓇᕐᒥᒃ ᓂᕿᒥᒃ ᐊᖑᓇᓱᒃᑕᐅᓯᒪᔪᒥᒃ ᐱᔪᓐᓇᐅᑎᖃᕐᓗᓂ ᐊᖑᔭᐅᓂᑯ. 
 
 (3) ᑐᑭᓯᓇᓯᑎᒋᐊᕐᓗᒍ, ᐃᓚᒃᑲᓐᓂᖓᓂ (2) ᑐᓂᓯᔭᕆᐊᖃᖏᓛᕐᓯᒪᖏᓚᖅ ᓂᕿᒥᒃ ᑭᓇᑐᐃᓐᓇᕐᒧᑦ. 
 
17. ᓂᐅᕕᐅᑎᒋᓂᐊᕐᓗᒍ ᐊᖑᓇᓱᒍᓐᓇᐅᑎᒥᒃ ᐱᖃᕐᑐᖅ ᐊᖑᓇᓱᒍᓐᓇᕐᓗᓂ ᓂᐅᕕᐅᑎᒃᓴᐅᔪᓐᓇᕐᑐᒥᒃ ᑭᓯᐊᓂ 
ᒪᓕᑦᓯᐊᕆᐊᓕᒃ ᐱᔪᓐᓇᐅᑎᖓᑕ ᖃᓄᖅ ᐅᖃᕐᓯᒪᓂᖓᓂ ᑕᒪᑐᒥᖓ. 
 
18. (1) ᖃᓗᓈᖅ ᐱᔪᓐᓇᐅᑎᖃᕐᑐᖅ ᐊᖑᓇᓱᒍᓐᓇᕐᓂᕐᒥᒃ ᒪᓕᒋᐊᓕᒃ ᑕᒪᒃᑯᓂᖓ ᓄᓇᖃᖄᕐᓯᒪᔪᑦ ᐅᕙᓐᓘᓐᓃᑦ 
ᐊᑦᓚᓄᑦ ᐃᓕᖓᔪᓂᒃ ᐊᖏᐅᑎᓂᒃ ᐊᖑᓇᓱᒍᓐᓇᕐᓂᕐᒧᑦ, ᑕᕙᓂ ᑕᐃᒪ ᐱᔪᓐᓇᐅᑎᖓᓂ ᑎᑎᕋᕐᓯᒪᓇᔭᕐᑐᑦ.  
 
  (2) ᑖᓐᓇ ᐊᖏᔪᖅᑳᒪᕆᒃ ᑐᓂᓯᔪᓐᓇᕐᑐᖅ ᖃᓗᓈᒧᑦ ᐊᖑᓇᓱᒍᓐᓇᐅᑎᒥᒃ ᑭᓇᑐᐃᓐᓇᕐᒧᑦ 
ᐱᔪᓐᓇᕐᓂᖃᕐᑐᒧᑦ ᐅᕙᓪᓘᓐᓃᑦ ᐊᑦᓚᓄᑦ ᐅᕙᓪᓘᓐᓃᑦ ᐊᑦᓚᐃᑦ ᑲᑐᑦᔨᖃᑎᒌᖏᓐᓄᑦ ᑭᒐᕐᑐᐃᔨᐅᔪᓄᑦ 
ᐃᓄᖁᑎᒥᒃᓂᒃ. 
 
 (3) ᖃᓪᓗᓈᓄᑦ ᑐᓂᔭᐅᖃᑕᕐᑐᓂᒃ ᐱᔪᓐᓇᐅᑎᓂᒃ ᐃᒪᓐᓇᐃᑑᕗᑦ ᐅᑯᐊ: 

(a) ᐃᓄᒃᒧᑦ ᑯᐸᐃᒃᒥᐅᒧᑦ; 
(b) ᐊᑦᓚᓄᑦ ᓄᓇᖃᖄᕐᓂᑯᓄᑦ ᓄᓇᑦᓯᐊᒥᐅᑦ; 
(c) ᐊᑦᓚᓄᑦ ᒪᓇᑑᐸᒥᐅᓄᑦ ᐊᒻᒪ ᓴᔅᓯᑲᑦᓱᐊᓐᒥᐅᓄᑦ; 
(d) ᐊᓯᖏᓐᓄᑦ ᓄᓇᖃᖄᕐᓂᑯᓄᑦ ᑭᒃᑯᑐᐃᓐᓇᕐᓄᑦ ᐅᕙᓪᓘᓐᓃᑦ ᐊᑦᓚᓄᑦ ᐊᖑᓇᓱᓂᐊᕐᑐᓄᑦ 

ᐊᓯᖏᓐᓄᑦᓗ ᐋᖅᑭᒃᑕᐅᓯᒪᔪᓂᒃ ᐱᔪᓐᓇᐅᑎᓂᒃ ᓄᓇᕗᒥ ᐊᖑᓇᓱᒍᓐᓇᕐᓂᕐᒧᑦ. 
 
 (4) ᑐᑭᓯᓇᕐᓂᕐᓴᐅᖁᓪᓗᒍ, ᐅᑯᐊ ᐊᑐᐊᒐᐃᑦ ᑭᓇᑐᐃᓐᓇᕐᒥᒃ ᐊᖑᓇᓱᒃᓂᐊᕐᑐᒥᒃ 
ᐱᔪᓐᓇᐅᑎᖃᖏᑲᓗᐊᕐᓗᑎᒃ ᐅᖃᐅᓯᕆᔭᐅᓯᒪᔪᓂᒃ ᐆᒪᔪᓂᒃ ᑖᓐᓇ ᐊᕐᓇᐅᒐᓗᐊᕈᓂ ᐊᖑᑕᐅᒐᓗᐊᕈᓂ 
ᐅᖃᐅᓯᕆᔭᐅᓯᒪᔪᖅ ᐃᓚᒃᑲᓐᓂᖏᓐᓂ 10, 12, 13, 14 ᐊᕙᓪᓘᓐᓃᑦ 16 ᐅᕙᓂ ᐱᖁᔭᒥ ᐊᖑᓇᓱᒍᓐᓇᕐᓗᓂ ᐆᒪᔪᓂᒃ 
ᐊᓯᖏᓐᓂᒃᓗ ᐅᖃᐅᓯᕆᔭᐅᓯᒪᔪᓂᒃ ᐆᒪᔪᕐᓯᐅᕈᓐᓇᕐᓗᓂ ᐱᔪᓐᓇᐅᑎᖃᖏᑲᓗᐊᕐᓗᓂ. 
 

ᐅᒪᔪᖁᑎᖃᕐᓂᕐᒧᑦ ᐱᔪᓐᓇᐅᑎ 

19. (1) ᑖᑯᐊ ᐅᒪᔪᖁᑎᖃᕐᓂᕐᒧᑦ ᐱᔪᓐᓇᐅᑎ ᒪᓕᖁᔭᐅᔪᓂᒃ ᑎᑎᕋᕐᓯᒪᓂᖏᑎᒍ ᐃᓚᖓᓂ 84-ᒥᒃ 
ᐱᖁᔭᖅᑎᒍ ᑖᓐᓇ ᐃᓄᒃ ᐅᒪᔪᖁᑎᖃᖅᑐ, ᐱᓯᒪᑦᓯᓗᓂ ᐊᒻᒪᓗ ᓂᕆᑎᕙᓪᓗᓂᐅ ᐅᒪᔪᖁᑎᖓ. 
 
 (2)  
 (3) ᐅᒪᔪᖁᑎᖃᕐᓂᕐᒧᑦ ᐱᔪᓐᓇᐅᑎ ᖃᓄᐃᓕᖓᖁᔨᔪᑦ ᑎᒍᒥᐊᕐᑐ ᐱᔪᓐᓇᐅᑎᓕᖕᒥ 

(a) ᐃᓕᖅᑯᓯᐅᖅᑯᔭᐅᔪᖅ ᖃᓄᑐᐃᓐᓇᕐ ᐊᖑᓇᓱᒃᑎᓪᓗᒋᑦ ᑖᑯᐊ ᒪᓕᒃᑐᒋᑦ ᐱᖁᔭᕐᑎᒍ 
ᐊᒻᒪᓗ ᒪᓕᒐᕋᓛᑎᒍ ᐊᒻᒪᓗ ᑎᓕᓯᔾᔪᑎᑯᑦ ᐋᖅᑭᒃᑕᐅᓯᒪᔪᑦ ᐃᓚᖓᓂ ᐱᖁᔭᐅᑉ; 

(b) ᑲᑎᖓᓪᓗᒋᑦ ᐊᖏᕈᑕᐅᓯᒪᔪᑦ ᐊᖑᓇᓱᕐᓂᕐᒧᑦ ᓈᒻᒪᒋᔭᑎᒍᑦ ᐅᒪᔪᖁᑏᑦ ᐱᔭᐅᕙᓐᓂᖏᑦ, 
ᓇᖕᒥᓂᑖᖃᑕᐅᓗᓂᒃ ᑲᑎᒃᑐᒋᑦ ᐱᔪᓐᓇᐅᑎᖃᖅᑎᑕᐅᔪᖅ ᐊᖑᓇᓱᖅᓂᐊᕐᑕᖓᑕ ᐅᒪᔪᖅ; 
ᐊᒻᒪᓗ 

(c) ᑖᑯᐊ ᐆᒪᔪᐃᑦ ᐊᔾᔨᒌᓐᓂᖏᑦ ᐊᖏᕈᑕᐅᓯᒪᔪ ᓇᓗᓇᐃᑯᑕᖃᕆᐊᓖ ᐊᖑᓇᓱᒃᑎᓪᓗᒋᑦ 
ᐅᕝᕙᓘᓃᑦ ᐱᓯᒪᑦᓯᔪᓂᒃ ᑖᑯᓇᖓ ᐆᒪᔪᐃᑦ ᐊᔾᔨᒌᓐᓂᖏᓐᓂ, ᐱᓯᒪᑦᓯᓗᑎᒃ ᓈᒻᒪᒃᑐᒥᒃ 
ᓇᓗᓇᐃᑯᑕᖓᓐᓂᑦ ᑕᒪᐃᑕ ᐃᓚᒋᔭᐅᔫᑉ ᐆᒪᔪᐃᑦ ᐊᔾᔨᒌᓐᓂᖏᓐᓂ. 

 
 (4) ᓇᓗᓇᐃᖅᓯᒪᔾᔪᑎᑲᓐᓂᖓ, ᑭᓯᐊᓂ ᐆᒪᔪᐃᑦ ᐊᔾᔨᒌᓐᓂᖏᓐᓂ ᐅᒪᔪᓂᒃ ᐱᓯᒪᔭᐅᕙᑐᑦ ᑖᑯᐊ ᒥᖅᑯᓖᑦ, 
ᑖᓐᓇ ᑐᒃᓯᕋᕐᓯᒪᔪ ᐱᖁᔭᐅᓯᒪᔪᖅ ᐊᖏᕈᑎᓂᒃ ᐅᒪᔪᓐᓂᐊᕐᑎᑯᓐᓂᒃ ᓄᓇᒋᔭᖓᓐᓂᒃ ᑖᑯᐊ ᐱᔪᓐᓇᐅᑦ 
ᐱᓕᕆᔾᔪᑕᐅᑎᓪᓗᒋᑦ. 
 
20. (1) ᐅᒪᔪᖁᑎᖃᕐᓂᕐᒧᑦ ᐱᔪᓐᓇᐅᑎ ᐊᖏᕈᑕᐅᓯᒪᑦᓴᐅᑎᒋᔪᖅ ᑎᒍᒥᐊᕐᑐ ᐱᔪᓐᓇᐅᑎᓕᔭᕐᑐᒧ, ᑖᓐᓇ 
ᐊᓯᖏᑎᒍ ᐱᔪᓐᓇᐅᑎᖃᖏᓚ ᐊᖑᓇᓱᕐᓂᕐᒥᒃ ᐅᒪᔪᓂᒃ, ᐱᔭᐅᕙᑦᑐᑦ ᐅᒪᔪᐃᑦ ᐊᑐᓂ ᐊᖑᓇᓱᒃᑎᓪᓗᒋᑦ 
ᐱᔪᓐᓇᐅᑎᑎᒍ. 
 
 (2) ᐅᒪᔪᖁᑎᖃᕐᓂᕐᒧᑦ ᐱᔪᓐᓇᐅᑎ ᐊᖏᕐᑕᐅᓯᒪᖏᑐᑦ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᐊᖏᓚ ᐅᒪᔪᓂᒃ 
ᐱᓯᒪᔭᐅᔪᑦ ᐃᓚᖓᓂ ᐱᔪᓐᓇᐅᑎᑎᒍ. 
 

 
 

ᓄᓇᐅᑉ ᐊᓯᐊᓂᒃ ᓂᐅᕐᕈᑎᖃᕐᓂᖅ ᐊᒻᒪᓗ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ 
 

ᓄᓇᐅᑉ ᐊᓯᐊᓂᒃ ᓂᐅᕐᕈᑎᖃᕐᓂᖅ ᐊᒻᒪᓗ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖏᑦ 
 
21. (1) ᓄᓇᐅᑉ ᐊᓯᐊᓂᒃ ᓂᐅᕐᕈᑎᖃᕐᓂᖅ ᐱᔪᓐᓇᐅᑎᖏᑦ ᐱᖁᔭᐅᓯᒪᔪᑦ ᐃᓚᒃᑲᓐᓂᖓᓂ 105(1)-ᒥᒃ ᐱᖁᔭᐅᑉ 
ᑖᓐᓇ ᐃᓄᒃ ᓄᓇᐅᑉ ᐊᓯᐊᓂᒃ ᓂᐅᕐᕈᑎᖃᕈᓐᓇᕐᑐ ᒪᓕᒡᓗᒋᑦ ᓄᓇᕗᑦᒧ: 

(a) ᓱᓇᑐᐃᓐᓇᕐ ᐅᒪᔪᖅ; 
(b) ᓱᓇᑐᐃᓐᓇᕐ ᐊᖏᕈᑕᐅᓯᒪᔪᑦ ᓄᓇᖁᑎᒥᓂᒃ ᐅᒪᔪᐃᑦ; 
(c) ᓱᓇᑐᐃᓐᓇᕐ ᐊᖏᕈᑕᐅᓯᒪᔪᑦ ᐊᓂᕐᓂᖃᖏᑐᖅ ᐅᒪᔪᐃᑦ. 

 
 (2) ᓄᓇᐅᑉ ᐊᓯᐊᓂᒃ ᓂᐅᕐᕈᑕᐅᓂᐊᖏᓚ ᐱᔪᓐᓇᐅᑎᒍ ᐱᖁᔭᐅᔪᓂᒃ, ᒪᓕᒡᓗᒍ ᑎᑎᕋᓯᒪᔪᑦ ᐊᕕᓐᓂᖓ 

105(1)(B)-ᒥᒃ ᐱᖁᔭᕐᑎᒍ, ᓄᓇᐅᑉ ᐊᓯᐊᓂᒃ ᓂᐅᕐᕈᑎᖃᕐᓂᖅ ᒪᓕᒡᓗᒋᑦ ᐅᒪᔪᐃᑦ: 
(a) ᑰᑯᓯ; 
(b) ᕼᐋᒻᓯᑕᐃᑦ 
(c) ᔪᐊᐳᓪ 
(d) ᐊᕕᖓᐃ; 
(e) ᐅᖃᓕᖅ; 
(f) ᐊᐅᓖᑦ ᓂᒃᓕᓇᕐᑐᒥᒃ ᐆᒪᔪᐃᑦ  

(g) ᖁᐸᓄᐊᖁᑎᒋᔭᐅᔪᑦ. 
(3) ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᐊᖏᓚᑦ ᐱᔪᓐᓇᐅᑎᒍ ᐱᖁᔭᐅᔪᓂᒃ, ᒪᓕᒡᓗᒍ ᑎᑎᕋᓯᒪᔪᑦ ᐊᕕᓐᓂᖓ 105(1)(B)-
ᒥᒃ ᐱᖁᔭᕐᑎᒍ, ᐊᒻᒪᓗ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᒪᓕᒡᓗᒋᑦ ᐅᒪᔪᐃᑦ: 

(a) ᑰᑯᓯ; 
(b) ᕼᐊᒻᒪᓯᑕ 
(c) ᔪᐊᐳᓪ 
(d) ᐊᕕᖓᐃ; 
(e) ᐅᖃᓕᖅ; 
(f) ᐊᐅᓖᑦ ᓂᒃᓕᓇᕐᑐᒥᒃ ᐆᒪᔪᐃᑦ  
(g) ᖁᐸᓄᐊᖁᑎᒋᔭᐅᔪᑦ. 

 
 (4) ᑖᑯᐊ ᓄᓇᐅᑉ ᐊᓯᐊᓂᒃ ᓂᐅᕐᕈᑕᐅᓂᖅ ᐱᔪᓐᓇᐅᑎᒍ ᐊᖏᕈᑕᐅᓯᒪᔪᑦ ᑖᓐᓇ ᑎᒍᒥᐊᕐᑐᒧ ᓄᓇᐅᑉ 
ᐊᓯᐊᓂᒃ ᓂᐅᕐᕈᑎᖃᕈᓐᓇᕐᑐ ᐅᒪᔪᓂᒃ ᐅᕝᕙᓘᓃᑦ ᓄᓇᖁᑎᒥᓂᒃ ᐅᒪᔪᐃᑦ ᐊᔾᔨᒌᓐᓂᖏᓐᓂ, ᖃᓄᐃᑑᓂᖏᑦ ᐊᒻᒪᓗ 
ᖃᑦᓯᐅᓂᖏ ᐊᒻᒪᓗ ᐃᓂᒋᓂᐊᕐᑕᖓᑕ ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐱᔪᓐᓇᐅᑎᑯᑦ. 
 
 (5) ᑖᑯᐊ ᓄᓇᐅᑉ ᐊᓯᐊᓂᒃ ᓂᐅᕐᕈᑕᐅᓂᖅ ᐱᔪᓐᓇᐅᑎᒍ ᑖᑯᓄᖓ ᐅᒪᔪᓄᒃ ᐅᕝᕙᓘᓃᑦ ᓄᓇᖁᑎᒥᓂᒃ 
ᐅᒪᔪᐃᑦ ᐃᒪᐃᑕᐅᔪᓐᓇᕐᑐ ᑭᓯᐊᓂ ᑐᓂᔭᐅᔪᓐᓇᕐᑐ ᑐᒃᓯᕋᕐᓯᒪᔪᒧ ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᑐᓂᓯᕙᒃᑐᓄ 
ᓇᓗᓇᐃᑯᑕᖕᒥ ᑕᐃᑲᖓ ᐅᒪᔪᓕᕆᕙᑦᑐᓂ ᓇᓗᓇᐃᖅᑕᐅᓯᒪᓂᖏᑦ ᑖᑯᐊ ᐅᒪᔪᐃᑦ ᐅᕝᕙᓘᓃᑦ ᐅᒪᔪᑦ ᓄᓇᐅᑉ 
ᐊᓯᐊᓂᒃ ᓂᐅᕐᕈᑕᐅᔪᓐᓇᕐᑐ ᐅᒻᒪᑦᓯᐊᕆᓂᖓᓄᑦ. 
 
 (6) ᑐᓴᒐᒃᓴᑦ ᑐᒃᓯᕋᐅᑎᓂᒃ ᑖᑯᐊ ᓄᓇᐅᑉ ᐊᓯᐊᓂᒃ ᓂᐅᕐᕈᑕᐅᓂᖅ ᐱᔪᓐᓇᐅᑎᒍ ᓄᓇᐅᑉ ᐊᓯᐊᓂᒃ 
ᓂᐅᕐᕈᑎᖃᕈᓐᓇᕐᑐ ᐅᒪᔪᓂᒃ ᑐᓂᔭᐅᔭᕆᐊᓖᑦ ᐅᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᓄᑦ ᓄᓇᓕᖕᓂᑦ ᑖᓐᓇ ᐅᒪᔫᑉ 
ᑐᕌᓂᐊᕐᑕᖓᓄᑦ. 
 
22. (1) ᑭᓇᑐᐃᓐᓇᕐ ᓄᓇᐅᑉ ᐊᓯᐊᓂᒃ ᓂᐅᕐᕈᑎᖃᕐᓂᐊᖏᓚ ᐊᒻᒪᓗ ᓄᓇᐅᑉ ᐊᓯᐊᓂᒃ ᓂᐅᕐᕈᑕᐅᓂᐊᖏᓚ 

ᐱᔪᓐᓇᐅᑎᒍ ᑐᓂᔭᐅᓗᓂᒃ ᑖᑯᐊ ᒪᓕᒡᓗᒋᑦ ᐅᒪᔪᐃᑦ: 
(a) ᐅᑑᑎᒋᓗᒋᑦ ᖃᑯᒃᑕ  ᑎᕆᒐᓐᓂᐊ ᐊᒻᒪᓗ ᑎᕆᒐᓐᓂᐊ; 
(b) ᐅᑑᑎᒋᓗᒋᑦ ᐊᕕᖓᐅᔭᐃᑦ ᐊᒻᒪᓗ ᐊᕕᖓᐃᑦ; 
(c) ᐅᑑᑎᒋᓗᒋᑦ ᑐᒃᑐᐃ; 
(d) ᐅᑑᑎᒋᓗᒋᑦ ᕿᒻᒥᑐᐃᓐᓇᐃᑦ 
(e) Leporidae other than Oryctolagus - for example hare and rabbit; 

ᐅᑑᑎᒋᓗᒋᑦ ᐅᖃᓖᑦ;  
(f) Marmota - ᐅᑑᑎᒋᓗᒋᑦmarmot, groundhog ᐊᒻᒪ woodchuck;  
(g) Mephitis - ᐅᑑᑎᒋᓗᒋᑦ striped skunk;  
(h) Myocastor coypus - nutria; 
(i) Neotoma - ᐅᑑᑎᒋᓗᒋᑦ wood rat;  
(j) Nyctereutes procyonoides - raccoon dog; 
(k) Peromyscus - ᐅᑑᑎᒋᓗᒋᑦ deer mouse;  
(l) Procyon lotor - raccoon; 
(m) Rattus - ᐅᑑᑎᒋᓗᒋᑦ rat;  
(n) Sigmodontinae - ᐅᑑᑎᒋᓗᒋᑦ new world rat and mouse;  
(o) Spilogale putorius - spotted skunk; 
(p) Tamias - ᐅᑑᑎᒋᓗᒋᑦ chipmunk;  
(q) Vulpes - ᐅᑑᑎᒋᓗᒋᑦ red, cross, black and silver fox.  

 (2) ᑖᑯᐊ ᓄᓇᐅᑉ ᐊᓯᐊᓂᒃ ᓂᐅᕐᕈᑕᐅᓂᖅ ᐱᔪᓐᓇᐅᑦ ᐊᖏᑕᐅᒋᐊᖃᖏᓚᑦ ᑭᓯᐊᓂ ᐊᖓᔪᖄᖑᔪᖅ 
ᓱᓕᔪᖅᓴᕐᓂᕈᓂᒃ ᑖᑯᐊ ᓄᓇᐅᑉ ᐊᓯᐊᓂᒃ ᓂᐅᕐᕈᖃᖅᑎᓪᓗᒋᑦ ᓇᕐᓴᖅᓂᕈᓂᒃ ᐊᑦᑕᓇᕐᑐᓂ ᐋᓐᓂᐊᕈᑕᐅᓇᔭᕐᑐᓂ 

ᐅᒪᔪᓄᒃ ᐅᕝᕙᓘᓃᑦ ᓱᕋᐃᒍᓗᓐᓇᕐᑐ  ᐃᓂᒋᔭᐅᔪᓂᒃ. 
 

ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖏᑦ 
23. (1) ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖏᑦ ᐱᖁᔭᐅᔪᓂᒃ ᐃᓚᒃᑲᓐᓂᖓᓂ 106(1)-ᒥᒃ ᐱᖁᔭᕐᑎᒍ 
ᑖᓐᓇ ᐃᓄᒃ ᓄᓇᐅᑉ ᐊᓯᐊᓄᑦ ᓂᐅᕈᑎᖃᑎᓪᓗᒍ ᐅᒪᔪᓂ ᓄᓇᕗᑦᒥᖔᑐᒥᒃ. 
 
 (2) ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖏᑦ ᐊᖏᕈᑕᐅᓯᒪᔪᑦ ᑖᓐᓇ ᑎᒍᒥᐊᕐᑐᒧ ᓄᓇᐅᑉ ᐊᓯᐊᓄᑦ 
ᓂᐅᕈᑎᖃᕐᓂᖅ ᐅᒪᔪᓂᒃ ᑖᑯᐊ ᐅᒪᔪᐃᑦ ᐊᔾᔨᒌᓐᓂᖏᓐᓂ, ᖃᓄᐃᑑᓂᖏᑦ ᐊᒻᒪᓗ ᖃᑦᓯᐅᓂᖏᑦ 
ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐱᔪᓐᓇᐅᑎᒍᑦ. 
 
 (3) ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖏᑦ ᐃᒪᐃᔪᓐᓇᕐᑐ ᑭᓯᐊᓂ ᑐᓂᔭᐅᔪᓐᓇᕐᑐ ᑐᒃᓯᕋᕐᓯᒪᔪᒧ 
ᑖᓐᓇ 

(a) ᑐᓂᓯᓐᓂᕈᓂ ᐅᒪᔪᓂᒃ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓗᑎᒃ ᑖᑯᓄᖓ ᐅᒪᔪᓐᓇᐊᕐᑎᑯᓐᓄᑦ 
ᖃᐅᔨᓴᖅᑕᐅᓂᐊᕐᑎᓪᓗᒋᑦ; 

(b) ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᑐᒃᓯᕋᕐᓯᒪᔪᒧ ᐊᖑᓇᓱᒃᑎᓪᓗᒋᑦ ᐱᔪᓐᓇᐅᑏᑦ ᓇᒻᒪᖏᓐᓂᒃ 
ᐅᕝᕙᓘᓃᑦ ᐊᑎᓕᐅᕆᓂᖏᓐᓄᑦ ᓇᒻᒪᖏᓐᓂᑦ; 

(c) ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᓇᓗᓇᐃᑯᑕᖏᓐᓂᒃ, ᒪᓕᒐᕐᑎᒍ ᓱᓕᓂᕋᕈᑎᒃ ᐅᕝᕙᓘᓃᑦ 
ᐊᓯᖏᑎᒍ ᓇᓗᓇᐃᑯᑕᕐᓂ ᑖᑯᐊ ᐅᒪᔪᐃᑦ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓗᑎᒃ ᐅᒪᔪᓂᒃ 
ᐊᖑᓇᓱᓚᐅᑐᑦ ᒪᓕᒐᓂᕐ ᒪᓕᒃᓯᐊᕋᑎ ᐅᕝᕙᓘᓃᑦ ᐱᑖᕐᑐᑎᒃ; ᐊᒻᒪᓗ  

(d) ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᓇᓂ ᖃᐅᔨᒋᐊᕐᕕᐅᔪᓐᓇᕐᐸᑦ ᐊᐅᓪᓚᑎᑦᓯᔪᒥᓃᑦ. 
 

(4) ᓇᓗᓇᐃᖅᓯᒪᔾᔪᑎᑲᓐᓂᖓ, ᖄᑲᓐᓂᐊᒍ ᐃᓕᑕᕆᔭᐅᔪᓐᓇᕈᑏᑦ ᑎᑎᕋᕐᓯᒪᓂᖏᑎᒍ ᐃᓚᖓᓂ 32-ᒥᒃ 
ᐱᖁᔭᕐᑎᒍ, ᓴᖅᑭᑎᑦᑎᓗᑎᒃ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖏᑦ ᑖᑯᐊ ᐊᖏᕐᑕᐅᓇᔭᖏᓚᑦ  

(a) ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐅᒪᔪᓂᒃ ᑖᑯᐊ ᐱᕋᔭᒃᑐᑦ; 
(b) ᐅᒪᔪᓂᒃ ᐊᖑᓇᓱᓚᐅᑐᑦ ᒪᓕᒐᓂᕐ ᒪᓕᒃᓯᐊᕋᑎ; 
(c) ᐅᒪᔪᒥᒃ ᐱᓯᒪᑦᓯᓗᑎᒃ ᒪᓕᒐᓂᕐ ᒪᓕᒃᓯᐊᕋᑎ; 
(d) ᑖᑯᐊ ᐅᒪᔪᑦ ᓄᖑᐸᓪᓕᐊᓂᖏᓐᓄᑦ ᐅᒪᔪᐃᑦ ᐊᔾᔨᒌᓐᓂᖏᓐᓂ ᐅᕝᕙᓘᓃᑦ 

ᑎᑎᕋᕐᑕᐅᓯᒪᔪᑦ ᐅᒪᔪᐃᑦ ᐊᔾᔨᒌᓐᓂᖏᓐᓂ; 
(e) or ᓄᓇᐅᑉ ᐊᓯᐊᓂᒃ ᓂᐅᕐᕈᑎᖃᕐᓂᖅ ᐅᒪᔪᓂᒃ ᐃᓂᒋᓂᐊᕐᑕᖓᓄ ᑖᑯᐊ ᒪᓕᒐᐃᑦ 

ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᑖᑯᐊ ᐱᕋᔭᒃᑐᑦ; 
(f) ᐃᒪᐃᑕᐅᑎᓪᓗᒍ ᐅᒪᔪᖅ ᓄᓇᐅᑉ ᐊᓯᐊᓄᑦ ᓂᐅᕈᑕᐅᑎᓪᓗᒍ ᐆᒪᓪᓗᓂᒃ, ᐅᒪᔪᕐᓂᐊᖅᑏᑦ 

ᑲᑐᔾᔨᖃᑎᒌᖏᓄᑦ ᓄᓇᓕᖕᓂᑦ ᑖᑯᐊ ᐅᒪᔪᑦ ᐅᒪᔪᖅᑕᐅᕋᑖᕐᑎᓪᓗᖏᑦ ᓱᓇᑐᐃᓐᓇᐅᓗᑎᒃ 
ᓄᓇᐅᑉ ᐊᓯᐊᓄᑦ ᓂᐅᕈᑕᐅᔪᑦ. 

 
 (5). ᓇᓗᓇᐃᖅᓯᒪᔾᔪᑎᑲᓐᓂᖓ, ᑖᓐᓇ ᑎᒍᒥᐊᕐᑐ ᑮᓇᐅᔭᓕᐅᕋᓱᐊᕈᑎᑦᓴᓂ ᐊᖑᓇᓱᖕᓂᕐᒧ ᐱᔪᓐᓇᐅᑎᓕ 

ᑖᑯᐊ ᒪᓕᒃᓴᐃᓐᓇᕆᐊᖃᖏᑐᖅ ᐱᖁᔭᐅᓯᒪᔪᓂᒃ ᑖᑯᓇᖓ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖏᓂ 

ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓗᓂᒃ ᐅᒪᔪᓂ ᐃᓚᖓᓂ ᑮᓇᐅᔭᓕᐅᕋᓱᐊᕈᑎᑦᓴᓂ ᐊᖑᓇᓱᖕᓂᕐᒧ ᐱᔪᓐᓇᐅᑎᓖᑦ. 
 
 (6) ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖏᓂ ᒪᓕᒃᓴᐃᓐᓇᕆᐊᖃᖏᑐᖅ ᐱᖁᔭᐅᓯᒪᔪᓂᒃ ᓄᓇᐅᑉ 
ᐊᓯᐊᓄᑦ ᓂᐅᕈᑎᖃᕐᓗᓂᒃ ᐅᒪᔪᓂ ᑖᑯᐊ 

(a) ᖃᔅᓯᐅᓇᔭᕐᓂᖏᑦ ᑖᖁᐊ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐅᖁᒪᐃᓐᓂᑭᓐᓂᕐᓴ 20 KG-
ᒥᒃ; 

  (b) ᑖᓐᓇ ᐅᒪᔪᖅ ᐊᓂᕐᓂᖃᖏᑐᖅ; 

  (c) ᐅᒪᔪᖅ ᓄᓇᐅᑉ ᐊᓯᐊᓄᑦ ᓂᐅᕈᑕᐅᔪᖅ ᐱᔾᔪᑎᒋᓪᓗᒍ 

ᓂᕆᔭᐅᖃᑦᑕᓂᐊᕐᑎᓪᓗᒍ ᑖᓐᓇ ᓂᕿᖓ; 
(d) ᓄᓇᐅᑉ ᐊᓯᐊᓄᑦ ᓂᐅᕈᑕᐅᔪᖅ ᐅᒪᔪᖅ ᐊᓯᖏᑎᒍ ᒪᓕᒐᐅᑉ; 
(e) ᐅᒪᔪᓂᒃ ᐊᖑᓇᓱᓚᐅᑐᑦ ᐊᒻᒪᓗ ᒪᓕᒐᓂᕐ ᒪᓕᒃᓗᑎ; 
(f) ᑖᑯᐊ ᐅᒪᔪᑦ ᓄᖑᐸᓕᐊᑎᓐᓇᒋᑦ ᐅᕝᕙᓘᓃᑦ ᑎᑎᕋᕐᑕᐅᓯᒪᔪᑦ ᐅᒪᔪᐃᑦ ᐊᔾᔨᒌᓐᓂᖏᓐᓂ; 

ᐊᒻᒪᓗ 
(g) . ᓄᓇᐅᑉ ᐊᓯᐊᓂᒃ ᓂᐅᕐᕈᑎᖃᕐᓂᖅ ᐅᒪᔪᓂᒃ ᑖᑯᐊ ᒪᓕᒐᐃᑦ ᐃᓗᐊᓂ 

ᐊᐅᓚᑕᐅᔪᓐᓇᖅᑐᑦ ᒪᓕᒐᕐᑎᒍ. 
 

ᑮᓇᐅᔭᓕᐅᕋᓱᐊᕈᑎᑦᓴᓂ ᐱᓕᕆᔾᔪᑕᐅᒍᓂ 
 

ᓂᐅᕕᓲᓄᑦ ᐱᔪᓐᓇᐅᑎᓖᑦ 
 
24. (1) ᐱᔪᓐᓇᐅᑏᑦ ᒪᓕᒃᑕᐅᔭᕆᐊᓖᑦ ᑎᑎᕋᕐᓯᒪᓂᖏᑎᒍ ᐃᓚᖓᓂ 108-ᒥᒃ ᐱᖁᔭᐅᑉ ᑖᓐᓇ ᐃᓄᒃ 
ᐊᐅᓚᔾᔪᑎᖃᕆᐊᓕᒃ ᓇᖕᒥᓂᖁᑎᖃᕐᓂᕐᒧᑦ ᐅᕝᕙᓘᓃᑦ ᐃᓂᒋᔭᐅᔪᑦ ᑖᑯᓄᖓ ᓂᐅᕐᕈᑎᖃᕐᓂ ᓂᕿᓂᒃ ᑖᑯᐊ 
ᓂᐅᕕᓲᓄᑦ ᐱᔪᓐᓇᐅᑎᓖᑦ. 
 
 (2) ᐱᔪᓐᓇᐅᑏᑦ ᒪᓕᒃᑕᐅᔭᕆᐊᓖᑦ ᑎᑎᕋᕐᓯᒪᓂᖏᑎᒍ ᐃᓚᖓᓂ 109-ᒥᒃ ᐱᖁᔭᐅᑉ ᑖᓐᓇ ᐃᓄᒃ 
ᓂᐅᕕᒍᓐᓇᕐᓗᓂ ᐅᒪᔪᓂᒃ ᑮᓇᐅᔭᓕᐅᕋᓱᐊᕈᑎᑦᓴᓂ ᐱᓕᕆᔾᔪᑕᐅᒍᓂ ᐅᕝᕙᓘᓃᑦ ᖁᓛᓂᒃ ᐅᖃᖅᓯᒪᔪᖅ 
ᐊᑭᖃᖅᑎᑕᐅᕗ ᐅᕝᕙᓘᓃᑦ ᖃᑦᓯᐅᒋᐊᖃᕐᓂᖏᑦ ᓂᐅᕕᓲᓄᑦ ᐱᔪᓐᓇᐅᑎᓖᑦ. 
 
 (3) ᐱᔪᓐᓇᐅᑏᑦ ᒪᓕᒃᑕᐅᔭᕆᐊᓖᑦ ᑎᑎᕋᕐᓯᒪᓂᖏᑎᒍ ᐊᕕᓐᓂᖓᓂ 110(a)-ᒥᒃ ᐱᖁᔭᐅᑉ ᑖᓐᓇ ᐃᓄᒃ 
ᓂᐅᕕᕈᒪᓪᓗᓂᒃ ᐸᓂᕇᕐᓯᒪᖏᑐᓂᒃ ᒥᖁᓖᑦ ᐅᕝᕙᓘᓃᑦ ᒪᔾᔭᕇᕐᓯᒪᖏᑐ ᕿᓰᑦ ᐅᖃᖅᓯᒪᔪ ᖁᓛᓂ 
ᖃᑦᓯᐅᒋᐊᖃᕐᓂᖏᑦ ᓂᐅᕕᓲᓄᑦ ᐱᔪᓐᓇᐅᑎᓖᑦ. 
 
 (4) ᑖᓐᓇ ᓂᐅᕕᓲᓄᑦ ᐱᔪᓐᓇᐅᑎᓕᒃ ᐊᖏᓯᒪᕗ ᑖᓐᓇ ᑎᒍᒥᐊᕐᑐᒧ ᖃᐅᔨᓴᖁᔨᓪᓗᓂ ᐅᖃᖅᓯᒪᔪᐃᑦ 
ᐱᓕᕆᐊᔾᔪᑕᐅᔪᑦ ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐱᔪᓐᓇᐅᑎᓕᓐᓄᑦ ᐊᒻᒪᓗ ᖃᓄᐃᓕᔭᐅᓂᐊᕐᓂᖏᑦ ᑐᒍᒥᐊᕐᑐᒧ 
ᐊᐅᓚᓂᖃᖅᑎᓐᓇᒋᑦ ᐊᖑᓇᓱᓚᐅᑐᑦ ᒪᓕᒐᓂᕐ ᒪᓕᒃᓯᐊᕋᑎ ᐅᒪᔪᓂᒃ. 
 
 (5). ᑖᓐᓇ ᓂᐅᕕᓲᓄᑦ ᐱᔪᓐᓇᐅᑎᓕᒃ ᐃᒪᐃᔪᓐᓇᕐᑐ ᑭᓯᐊᓂ ᑐᓂᔭᐅᓐᓂᕈᓂᒃ ᑐᒃᓯᕋᕐᑐᒧ ᑖᓐᓇ 
ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᐊᖓᔪᖄᖑᔪᖅ ᓇᓗᓇᐃᕐᓯᒪᔪᓂᒃ ᓇᑭᖔᓐᓂᕐᒪᖔᑦ ᑕᑯᐊ ᐅᒪᔪᐃᑦ ᑖᓐᓇ 
ᑐᒃᓯᕋᕐᓯᒪᔪᖅ ᐸᕐᓇᐅᑎᖃᑎᓪᓗᒍ ᐊᐅᓚᓂᕆᓂᐊᕐᑐᓄᑦ ᐊᒻᒪᓗ ᓇᓗᓇᐃᕐᓗᒋᑦ ᑖᑯᐊ ᓇᑭᖔᕐᑐᒥᓃᑦ ᐱᔪᓐᓇᐅᑏ 
ᐊᖑᓇᓱᒍᓐᓇᐅᑏᑦ ᐊᒻᒪᓗ ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᐅᒪᔪᓂᒃ. 
 
 (6) ᑖᓐᓇ ᑎᒍᒥᐊᕐᑐ ᓂᐅᕕᓲᓄᑦ ᐱᔪᓐᓇᐅᑎᓕᒃ ᐊᐅᓚᑎᒃᓯᕙᑐ ᓂᕿᓂᒃ ᐊᑐᐊᖅᓯᓗᑎᒃ ᖃᓄᑐᐃᓐᓇᕐ 
ᐊᑐᖅᑕᐅᔪᓐᓇᖅᑐᑦ ᒪᓕᒐᐃᑦ ᑖᑯᓄᖓ ᖃᓄᐃᓕᒃᑕᐃᓕᑎᑎᔭᕆᐊᒃᓴᖅ ᓂᕿᓂᒃ ᐊᒻᒪᓗ ᓴᖅᑭᑎᑦᑎᓗᑎᒃ ᐅᕝᕙᓘᓃᑦ 
ᑎᒍᒥᐊᕐᓗᒍ ᓂᐅᕕᓲᓄᑦ ᐱᔪᓐᓇᐅᑎᓕᒃ ᐊᖏᕈᑎᐅᖏᑐ ᐅᕝᕙᓘᓃᑦ ᓇᓗᓇᐃᑯᑕᕐᓚᕆᐅᖏᑐ ᑕᖃᑯᓄᖓ 
ᐱᔪᓐᓇᕐᓂᖏᑦ  ᖃᓄᑐᐃᓐᓇᕐ ᓂᖀᑦ ᐊᐅᓚᓂᖃᖅᑎᓪᓗᒋᑦ. 
 
 (7) ᓇᓗᓇᐃᖅᓯᒪᔾᔪᑎᑲᓐᓂᖓ, ᑖᓐᓇ ᐃᓄ ᑲᔪᓂᓯᖃᖅᓯᐊᕐᓗᓂᕐ ᓇᖕᒥᓂᖁᑎᒋᔭᒥᓂᒃ ᐃᓄᑑᔾᔨᓂᖃᖅᑐᓂ 
ᓇᒻᒥᓂᒃ, ᐅᕝᕙᓘᓃᑦ ᓇᖕᒥᓂᖃᖃᑕᐅᒍᓂᒃ ᑐᕌᖓᔪᖅ ᐱᓗᐊᕐᑐᒥ ᐃᓄᖕᓄᑦ ᓇᖕᒥᓂᖁᑎᖃᖃᑕᐅᔪᓄᑦ, 
ᒪᓕᒃᓴᐃᓐᓇᕆᐊᖃᖏᑐᖅ ᓂᐅᕕᓲᓄᑦ ᐱᔪᓐᓇᐅᑎᓕᖕᓂᑦ ᐸᕐᓇᐅᑎᐅᓂᐊᕐᑎᓪᓗᒋᑦ ᒪᓕᒐᕐᑎᒍ ᐊᖑᓇᓱᕐᓂᕐᒧᑦ 
ᐅᒪᔪᓂᒃ, ᑭᓯᐊᓂ ᐊᑐᐊᖅᓯᓗᑎᒃ ᐅᓂᒃᑳᓕᐅᕐᑎᓄ ᒪᓕᒐᕌᓛᑎᒍ ᖃᐅᔨᓴᖅᑕᐅᑎᓪᓗᒋᑦ ᑮᓇᐅᔭᓕᐅᕋᓱᐊᕈᑎᑦᓴᓂ 

ᐱᓕᕆᔾᔪᑕᐅᒍᓂ. 
 



ᓇᓗᓇᐃᒃᑯᑕ  ᐊᒻᒪᓗ ᓂᕕᖓᑖᖏᑦ ᒪᓕᒐᕋᓛᑦ 

 14 R-012-2015 

ᕿᑐᒻᒪᒃᓴᐃᓂᖕᒧᑦ ᐱᔪᓐᓇᐅᑏᑦ 
 
25. (1) ᑖᓐᓇ ᐱᔪᓐᓇᐅᑎ ᒪᓕᖁᔭᐅᔪᓂᒃ ᐃᓚᒃᑲᓐᓂᖓᓂ 115(1)-ᒥᒃ ᐱᖁᔭᐅᑉ ᑖᓐᓇ ᐃᓄᒃ 
ᕿᑐᒻᒪᒃᓴᐃᔪᓐᓇᕐᑐ, ᐃᓱᖅᓯᓗᓂᒃ ᐅᕝᕙᓘᓃᑦ ᓴᐳᔾᔨᓯᒪᓂᖅ ᕿᓯᖅ ᐅᕙᓘᓃᑦ ᒥᖁᓖᑦ ᐅᒪᔪᐃᑦ ᓇᓪᓕᐅᒃᑯᒫᖑᓗᓂᒃ 
ᕿᑐᒻᒪᒃᓴᐃᓂᖕᒧᑦ ᐱᔪᓐᓇᐅᑏᑦ. 
 
 (2) ᕿᑐᒻᒪᒃᓴᐃᓂᖕᒧᑦ ᐱᔪᓐᓇᐅᑏᑦ ᐊᖏᓯᒪᕗ ᑖᓐᓇ ᑎᒍᒥᐊᕐᑐᒧ ᕿᑐᒻᒪᒃᓴᐃᔪᓐᓇᕐᑐ, ᐃᓱᖅᓯᐊᒍᖑᓐᓇᑐ 
ᐅᕝᕙᓘᓃᑦ ᓴᐳᔾᔨᓯᒪᓂᖅ ᕿᓯᖅ ᐅᕙᓘᓃᑦ ᒥᖁᓖᑦ ᐅᒪᔪᐃᑦ ᓇᓪᓕᐅᒃᑯᒫᖑᓗᓂᒃ. 
 

(3) ᕿᑐᒻᒪᒃᓴᐃᓂᖕᒧᑦ ᐱᔪᓐᓇᐅᑏᑦ ᒪᓕᒃᓴᐃᓐᓇᕆᐊᖃᖏᑐᖅ ᑭᓯᐊᓂ ᑖᓐᓇ ᐃᓄᒃ 
(a) ᕿᑐᒻᒪᒃᓴᐃᔪᓐᓇᕐᑐ, ᐃᓱᖅᓯᐊᒍᖑᓐᓇᑐ ᐅᕝᕙᓘᓃᑦ ᓴᐳᔾᔨᓯᒪᓂᖅ ᕿᓯᖅ ᐅᕙᓘᓃᑦ 

ᒥᖁᓖᑦ ᐃᓄᑎᑐᓪᓚᕆ ᑲᒪᒋᔭᐅᓐᓂᖃ; 
(b) ᕿᑐᒻᒪᒃᓴᐃᔪᓐᓇᕐᑐ, ᐃᓱᖅᓯᐊᒍᖑᓐᓇᑐ ᐅᕝᕙᓘᓃᑦ ᓴᐳᔾᔨᓯᒪᓂᖅ ᐸᓂᕐᓯᒪᖏᑐᖅ 

ᑐᑐᕋᔭᖅ ᑖᓐᓇ ᐊᑭᒋᒐᔭᖑᐊᑦᑕᖓ ᐅᖓᑖᓄᖏᓪᓗᓂᒃ $5,000-ᒥᒃ ᐊᕌᒍᑕᒫᑦ ᓯᕗᓂᐊᒍ 
ᐃᓱᖅᓯᐊᒍᖑᓐᓇᑐ ᐅᕝᕙᓘᓃᑦ ᐅᐊᑦᓯᐊᕈᒥᓴᒫᒋᒍᓐᓇᕐᑕᖓ; ᐅᕝᕙᓘᓃᑦ 

(c) ᕿᑐᒻᒪᒃᓴᐃᔪᓐᓇᕐᑐ, ᐃᑦᑕᒃᑎᕐᑕᐅᓯᒪᔪᑦ ᐅᕝᕙᓘᓃᑦ ᓴᐳᔾᔨᓯᒪᓂᖅ ᐸᓂᕇᕐᓯᒪᖏᑐᓂᒃ 
ᒥᖁᓖᑦ ᐅᕝᕙᓘᓃᑦ ᒪᔾᔭᕇᕐᓯᒪᖏᑐ ᕿᓰᑦ, ᐅᓯᖏᑎᒍ ᑐᑐᕋᔭᐅᑉ, ᑖᑯᐊ 
ᐊᑭᒋᒐᔭᖑᐊᑦᑕᖓ $2,000-ᒥᒃ ᐊᕌᒍᑕᒫᑦ ᓯᕗᓂᐊᒍ ᐃᓱᖅᓯᐊᒍᖑᓐᓇᑐ ᐅᕝᕙᓘᓃᑦ 
ᐅᐊᑦᓯᐊᕈᒥᓴᒫᒋᒍᓐᓇᕐᑕᖓ. 

ᐊᒥᕐᓂᑦ ᐃᓗᓪᓕᖅᓱᐃᓂᕐᒥᒃ ᐱᔪᓐᓇᐅᑏᑦ 
 
26. (1) ᑖᓐᓇ ᐱᔪᓐᓇᐅᑎ ᒪᓕᖁᔭᐅᔪᓂᒃ ᐃᓚᒃᑲᓐᓂᖓᓂ 115(2)-ᒥᒃ ᐱᖁᔭᐅᑉ ᑖᓐᓇ ᐃᓄᒃ ᐸᕐᓇᐃᓗᓂᒃ, 
ᓴᐳᔾᔨᓯᒪᓂᖅ, ᐃᓗᓕᖏᓐᓂᑦ ᐅᕝᕙᓘᓃᑦ ᐋᖅᑭᒋᐊᕈᑎᓂᒃ ᐅᒪᔪᖕᒧᑦ ᓇᓪᓕᐅᒃᑯᒫᖑᓗᓂᒃ ᐊᒥᕐᓂᑦ 
ᐃᓗᓪᓕᖅᓱᐃᓂᕐᒥᒃ ᐱᔪᓐᓇᐅᑎᓄᑦ. 
 
 (2) ᐊᑐᐊᕐᓯᒪᔪᖅ ᐃᓚᒃᑲᓐᓂᖓᓂ 115(3)-ᒥᒃ ᐱᖁᔭᐅᑉ, ᐊᒥᕐᓂᑦ ᐃᓗᓪᓕᖅᓱᐃᓂᕐᒥᒃ ᐱᔪᓐᓇᐅᑏᑦ 
ᐊᖏᓯᒪᕗ ᑖᓐᓇ ᑎᒍᒥᐊᕐᑐᒧ ᐸᕐᓇᐃᓗᓂᒃ, ᓴᐳᔾᔨᓯᒪᓂᖅ, ᐃᓗᓕᖏᓐᓂᑦ ᐅᕝᕙᓘᓃᑦ ᐋᖅᑭᒋᐊᕈᑎᓂᒃ ᐅᒪᔪᖕᒧᑦ 
ᓇᓪᓕᐅᒃᑯᒫᖑᓗᓂᒃ. 
 

ᐅᒪᔪᓂᒃ ᐱᕈᕐᓰᓂᖅ ᓂᐅᕐᕈᑎᒃᓴᓕᐊᕆᓪᓗᒋᑦ ᐱᔪᓐᓇᐅᑏᑦ 
 
27. (1) ᑭᓇᑐᐃᓐᓇᕐ ᐃᒪᐃᓐᓂᐊᖏᓚ, ᐅᒪᔪᓂᒃ ᐱᕈᕐᓰᓂᖅ ᓂᐅᕐᕈᑎᒃᓴᓕᐊᕆᓪᓗᒋᑦ ᐱᔪᓐᓇᐅᑎᖃᖏᑯᓂᒃ, 
ᐋᖅᑭᒃᑕᐅᓯᒪᓗᑎᒃ ᐊᒻᒪᓗ ᐊᐅᓚᓂᖃᕐᓗᑎᒃ ᐃᓂᖓᓂᒃ ᐱᔪᑎᒋᓗᒍ ᑖᑯᐊ ᓄᓇᖁᑎᒋᔭᒥᓂᒃ ᐅᒪᔪᐃᑦ ᐊᒻᒪᓗ ᑐᑐᐃ 
ᐊᖏᓪᓕᕙᓪᓕᐊᓂᖏᑦ. 
 
 (2) ᐅᒪᔪᓂᒃ ᐱᕈᕐᓰᓂᖅ ᓂᐅᕐᕈᑎᒃᓴᓕᐊᕆᓪᓗᒋᑦ ᐱᔪᓐᓇᐅᑏᑦ ᐊᖏᓯᒪᕗ ᑖᓐᓇ ᑎᒍᒥᐊᕐᑐᒧ ᐱᑖᕐᑐᑎᒃ 
ᐅᕝᕙᓘᓃᑦ ᑲᑎᖅᓴᐃᓗᑎᒃ ᐆᒪᔪᐃᑦ ᐊᔾᔨᒌᓐᓂᖏᑦ ᐊᒻᒪᓗ ᐋᖅᑭᒃᑕᐅᓯᒪᓗᑎᒃ ᐊᒻᒪᓗ ᐊᐅᓚᓂᖃᕐᓗᑎᒃ ᐃᓂᖓᓂᒃ 
ᑖᑯᐊ ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐱᔪᓐᓇᐅᑎᑯᑦ. 
 
 (3) ᐅᒪᔪᓂᒃ ᐱᕈᕐᓰᓂᖅ ᓂᐅᕐᕈᑎᒃᓴᓕᐊᕆᓪᓗᒋᑦ ᐱᔪᓐᓇᐅᑏᑦ ᐊᖏᓯᒪᕗ ᑖᓐᓇ ᑎᒍᒥᐊᕐᑐᒧ 
ᐱᑖᖁᔭᐅᓗᑎᒃ ᐅᒪᔪᐃᑦ ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐃᓚᖓᓂ ᐅᒪᔪᓂᒃ ᐱᕈᕐᓰᓂᖅ ᓂᐅᕐᕈᑎᒃᓴᓕᐊᕆᓪᓗᒋᑦ 
ᐱᔪᓐᓇᐅᑎᖓᓐᓂᒃ. 
 
28. ᐅᒪᔪᓂᒃ ᐱᕈᕐᓰᓂᖅ ᓂᐅᕐᕈᑎᒃᓴᓕᐊᕆᓪᓗᒋᑦ ᐱᔪᓐᓇᐅᑏᑦ ᑖᑯᐊ ᖃᓄᐃᓕᖓᓂᖃᖅᒥᔪᑦ ᑎᒍᒥᐊᕐᑐᒧ 

(a) ᓴᐳᒻᒥᔭᐅᓂᖓ ᑖᑯᓇᖓ ᑐᖁᓂᐅᔭᒍᓂᒃ ᐅᒪᔪᖅ; 

(b) ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᐃᓂᒋᔭᕆᐊᖃᖅᑕᖓᓂᒃ ᐅᕝᕙᓘᓃᑦ ᓂᕿᒃᓴᖏᓐᓂᒃ, 
ᐃᒥᕐᒥᒃ, ᓇᔪᓐᓂᐊᕐᑕᖓᓂᖕᓗ ᐊᒻᒪᓗ ᐃᑉᐱᒋᔭᐅᓯᐊᕐᑕᐅᓗᑎᒃ ᐅᒪᔪᐃᑦ; 

(c) ᐊᓐᓇᐃᑕᐃᓕᒪᓗᒋᑦ ᐅᒪᔪᐃᑦ; 
(d) ᖃᐅᔨᒪᔭᐅᒋᐊᕐᓯᐊᓗᑎᑦ ᐊᒻᒪᓗ ᑎᐱᖃᖅᑎᓗᐊᕐᑕᐅᓕᒪᓗᒋᑦ ᑕᐃᑲᓂ ᐅᒪᔪᖁᑎᖃᕐᕕᐅᑉ 

ᐃᓗᐊᓂ ᐊᒻᒪ; 
(e) ᐊᑐᒃᑎᑦᑎᑕᐅᓕᒪᓗᑎᒃ ᐃᓚᒋᔭᐅᔪᑦ ᑕᖃᑯᓇᖓ ᑕᐃᑯᖓ ᐃᓂᒋᔭᖓᓄᑦ ᐅᒪᔪᐃᑦ. 

 
ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎ 

 
29. (1) ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎ ᒪᓕᖁᔭᐅᔪᓂᒃ ᑎᑎᕋᕐᓯᒪᓂᖏᑎᒍ ᐃᓚᖓᓂ 111.1-
ᒥᒃ ᐱᖁᔭᕐᑎᒍ ᑖᓱᒧᖓ ᐃᓄᖕᒧ ᐱᔪᓐᓇᕐᓂᖅᑕᖃᖅᑎᑦᑎᒍᓂᒃ ᐅᕝᕙᓘᓃᑦ ᐊᖏᕐᓯᒪᓗᓂᒃ 
ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᐅᐊᓚᕈᔨᕙᒃᑐᓂᒃ, ᓇᖕᒥᓂᕆᔭᕐᑎᒍ ᐅᕝᕙᓘᓃᑦ ᓴᓇᕐᕈᑎᓂᒃ ᑖᓐᓇ ᐃᓄᒃ 
ᐊᖑᓇᓱᕐᓂᐊᕐᑎᓪᓗᒍ ᐅᕝᕙᓘᓃᑦ ᐊᖑᓇᓱᒍᒪᑎᓪᓗᒍ ᐅᒪᔪᓂᒃ ᐊᖏᔪᑎᓂᒃ. 
 
 (2) ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᖓ ᐊᖏᕈᑕᐅᓯᒪᔪᑦ ᑖᓐᓇ ᑎᒍᒥᐊᕐᑐᒧ ᐱᔪᓐᓇᐅᑎᒥᒃ 
ᐱᔪᓐᓇᕐᓂᖅᑕᖃᖅᑎᑦᑎᒍᓂᒃ ᐅᕝᕙᓘᓃᑦ ᐊᖏᕐᓯᒪᓗᓂᒃ ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᐅᐊᓚᕈᔨᕙᒃᑐᓂᒃ, 
ᓇᖕᒥᓂᕆᔭᕐᑎᒍ ᐅᕝᕙᓘᓃᑦ ᓴᓇᕐᕈᑎᓂᒃ ᑖᓐᓇ ᐃᓄᒃ ᐊᖑᓇᓱᕐᓂᐊᕐᑎᓪᓗᒍ ᐅᕝᕙᓘᓃᑦ ᐊᖑᓇᓱᒍᒪᑎᓪᓗᒍ 
ᐅᒪᔪᓂᒃ ᐊᖏᔪᑎᓂᒃ ᑕᐃᑲᓂ ᐱᔪᓐᓇᐅᑎᑖᕐᑎᑕᐅᓯᒪᔪᑦ ᑖᑯᓇᖓ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ 
ᐱᔪᓐᓇᐅᑎᖓᑎᒍ. 
 
 (3) ᓇᓗᓇᐃᖅᓯᒪᔾᔪᑎᑲᓐᓂᖓ, ᑖᓐᓇ ᑎᒍᒥᐊᕐᑐ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᖓᓂᒃ 
ᐱᓯᒪᑦᓯᓴᐃᓐᓇᕆᐊᖃᖏᑐᖅ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᖓᓂᒃ ᐃᓚᖓᓂ ᐊᐅᓪᓚᖃᑦᑕᖅᑐᓄᑦ ᐊᒻᒪᓗ ᐳᓚᕋᑏᑦ 
ᐱᖁᔭᖓᑎᒍ ᐃᖃᓱᕐᓗᒋᑦ ᐅᖃᖅᓯᒪᔪᐃᑦ ᐱᓕᕆᐊᔾᔪᑕᐅᔪᑦ ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐃᓚᖓᓂ ᐅᒪᔪᓂᒃ 
ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᑎᒍ. 
 
 (4) ᑖᑯᐊ ᑐᒃᓯᕋᐅᑏᑦ ᑖᑯᓄᖓ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᑎᒍ ᐱᖃᓯᐅᑎᔭᕆᐊᓖᑦ 
ᑖᑯᐊ ᒪᓕᒡᓗᒋᑦ ᑕᓴᒐᒃᓴᑦ: 

(a) ᐃᓂᒋᔭᖓᑕ ᑐᒃᓯᕋᕐᑑᑉ ᓇᖕᒥᓂᖁᑎᖃᕐᕕᖓ ᐊᒻᒪᓗ ᑕᐃᑲᓂ ᑖᓐᓇ ᐊᖑᑎ ᐅᕝᕙᓘᓃᑦ 
ᐊᕐᓇᐅᑉ ᐊᐅᓚᓂᕆᐊᕐᑕᖓᑕ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ; 

(b) ᐊᑎᖓᑦ, ᐃᓂᒋᔭᖓᑕ ᐊᒻᒪᓗ ᐃᖃᓇᐃᔮᕆᔭᖓᑕ ᑕᒪᐃᑕ ᐃᖃᓇᐃᔭᕐᑏᑦ ᑖᑯᐊ 
ᐃᖃᓇᐃᔭᑎᐅᓗᑎᒃ ᑖᓱᒪ ᑐᒃᓯᕋᕐᓯᒪᔫᑉ ᐊᐅᓪᓚᕈᔾᔨᔩᑦ ᓇᖕᒥᓂᖁᑎᖓᓐᓂᒃ ᐅᕝᕙᓘᓃᑦ 
ᐱᔨᑦᑎᕋᕈᑎᐅᕙᑐᓂᒃ; 

(c) ᓇᓗᓇᐃᑯᑕᖃᕐᓗᓂᒃ ᑖᓐᓇ ᑐᒃᓯᕋᕐᓯᒪᔪᖅ ᑕᖃᑯᓄᖓ ᐊᑭᓕᕆᐊᓕᓕᒫᓄᑦ 
ᓇᓪᓕᐅᒃᑯᒫᖏᑦ ᑖᓐᓇ ᑐᕌᖓᔪᖅ ᐃᓚᒃᑲᓐᓂᖓᓂ 31(4)-ᒥᒃ. 

 
30. (1) An ᑖᑯᐊ ᑐᒃᓯᕋᐅᑏᑦ ᑖᑯᓄᖓ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᑎᒍ ᑖᑯᐊ 
ᖁᔭᓈᕐᑕᐅᔭᕆᐊᓖᑦ ᑖᓐᓇ ᐊᖓᔪᖄᖑᔪᖅ ᐱᔪᑎᖃᕈᓂᒃ ᓱᓕᔪᒥᒃ 

(a) ᑲᒪᒋᔭᐅᒋᐊᖃᖅᑐ ᑖᓐᓇ ᐊᖑᓇᓱᓗᓂ ᐆᒪᔪᐃᑦ ᐊᔾᔨᒌᓐᓂᖏᓐᓂᒃ, ᑖᑯᐊ ᑲᑎᒃᑐᒋᑦ 
ᐱᔪᓐᓇᐅᑎᖃᖅᑎᑕᐅᔪᖅ ᐊᖑᓇᓱᖅᓂᐊᕐᑕᖓᑕ ᐃᓕᓴᕆᔭᐅᓯᒪᔪᖅ, ᐱᑖᕈᓐᓇᕋᔭᖏᓚ 
ᐃᓚᐃᓐᓇᖏᓂᒃ ᑖᑯᐊ ᑲᑎᑕᐅᓯᒪᔪᑦ ᐱᔪᓐᓇᐅᑎᖃᖅᑎᑕᐅᔪᖅ ᐊᖑᓇᓱᖅᑕᒥᓂᖓᑕ 
ᑖᑯᓇᖓ ᐆᒪᔪᐃᑦ ᐊᔾᔨᒌᓐᓂᖏᓐᓂᒃ; ᐅᕝᕙᓘᓃᑦ 

(b) ᑖᑯᐊ ᑐᒃᓯᕋᐅᑏᑦ ᐊᖏᕈᑎᐅᖏᑐᑦ ᐅᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᓄᑦ ᓄᓇᓕᖕᓂᑦ  
ᐱᔪᓐᓇᐅᑎ ᐱᓕᕆᔾᔪᑕᐅᒍᓂ ᑖᑯᐊ ᖃᐅᔨᓴᖅᑕᐅᑎᓪᓗᒋᑦ. 

 (2) ᑖᓐᓇ ᑎᒍᒥᐊᕐᑐ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᑎᒍ ᖃᐅᔨᒪᑦᓯᐊᕐᓗᑎᒃ ᑕᒪᐃᑕ 
ᐊᐅᓪᓚᕈᔾᔨᔩᑦ ᐃᖃᓇᐃᔮᖃᖅᑐᑦ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔨᐅᓐᓂᕐᒧᑦ ᑎᒍᒥᐊᕐᓗᓂᒃ ᐅᒪᔪᓂᒃ ᐊᖏᔪᑎᓂᒃ 
ᐊᐅᓪᓚᕈᔾᔨᔩᑦ ᐱᔪᓐᓇᐅᑎᖓᓐᓂᒃ ᐊᒻᒪᓗ ᐱᓯᒪᐃᓐᓇᕐᓗᓂᐅ ᐊᐅᓪᓚᕈᔾᔨᒐᐃᐸᑉ ᐱᔨᑦᑎᕋᕈᑎᐅᕙᑐᓂᒃ. 
 
 (3) ᑖᓐᓇ ᑎᒍᒥᐊᕐᑐ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᑎᒍ ᑲᔪᓯᓂᖃᕐᓗᓂᒃ ᑕᖃᑯᓄᖓ 
ᐊᑭᓕᕆᐊᓕᓕᒫᓄᑦ ᓇᓪᓕᐅᒃᑯᒫᖏᓂᒃ ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᐊᑭᓖᒍᑎᓂᒃ ᐃᖃᓱᕐᓗᒋᑦ ᑖᑯᐊ ᐱᔪᓐᓇᐅᑏᑦ 
ᐱᓕᕆᐊᔾᔪᑕᐅᔪᑦ ᖃᑦᓯᐅᓇᔭᕐᓂᖏᑦ ᐅᖓᑖᓄᖏᓪᓗᒍ $2,000,000-ᒥᒃ. 
 
 (4) ᑕᖃᑯᓄᖓ ᐊᑭᓕᕆᐊᓕᓕᒫᓄᑦ ᓇᓪᓕᐅᒃᑯᒫᖏᓂᒃ ᐊᑐᕈᑕᐅᓂᖓ ᐊᑐᖅᑎᓪᓗᒍ ᐱᔪᓐᓇᐅᑎᑯᑦ. 
 
 (5) ᑭᓯᐊᓂ ᐊᑭᓕᕆᐊᓕᓕᒫᓄᑦ ᓇᓪᓕᐅᒃᑯᒫᖏᓂᒃ ᓄᖃᖅᕕᒃᓴᖃᑎᓪᓗᒍ ᐅᕝᕙᓘᓃᑦ ᖁᔭᓈᕐᑕᐅᔪᒥᓂᐅᐸᑦ 
ᐊᑯᓐᓂᖓᓂ ᐊᑐᖅᑎᓪᓗᒍ ᐱᔪᓐᓇᐅᑏᑦ, ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᑎᒍ ᖁᔭᓈᕐᑕᐅᔪᓐᓇᕐᑐ 
ᑖᑯᐊ ᐊᑯᓐᓂᖓᓂ ᓄᖃᖅᕕᒃᓴᖃᑎᓪᓗᒍ ᐅᕝᕙᓘᓃᑦ ᖁᔭᓈᕐᑕᐅᔪᒥᓂᐅᐸᑦ. 
 
31. ᑖᓐᓇ ᑎᒍᒥᐊᕐᑐ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᑎᒍ ᐅᓂᒃᑳᓕᐅᕐᓗᓂᒃ 
ᐅᖓᕙᒃᓯᒪᖏᓗᑎᒃ ᓈᒻᒪᓛᖑᔪᓄᑦ ᐊᐅᓚᑦᑎᔨᒋᔭᐅᔪᒧᑦ ᓱᕋᐃᔾᔪᑎᖓᓂᒃ ᑖᓱᒪᐅᑉ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ 
ᐃᖃᓇᐃᔭᕐᑎᖓᓄᑦ,  ᐅᐊᓚᕈᔨᕙᒃᑐᓂᒃ ᐅᕝᕙᓘᓃᑦ ᑲᒪᒋᔭᐅᒋᐊᖃᖅᑐᓄᑦ 

(a) ᑖᑯᐊ ᐱᖁᔭᐃᑦ ᐊᒻᒪᓗ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑏᑦ ᐋᖅᑭᒃᑕᐅᓯᒪᔪ ᐃᓚᖓᓂ 
ᐱᖁᔭᐅᑉ; 

(b) ᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ (ᑲᓇᑕᒥ) ᐅᕝᕙᓘᓃᑦ ᒪᓕᒐᕋᓛᑦ ᐋᖅᑭᒃᑕᐅᓯᒪᔪᖅ 
ᐃᓚᖓᓂ ᐱᖁᔭᐅᑉ; ᐅᕝᕙᓘᓃᑦ 

(c) ᐃᓕᖅᑯᓯᕆᔭᐅᕙᖕᓂᑯᓄᑦ ᖃᐅᔨᓴᕈᑎᒃᓴᓄᑦ ᐱᖁᔭᖅ ᐅᕝᕙᓘᓃᑦ ᓄᓇᕗᑦ 
ᑐᓂᕐᑕᓂᐊᕐᕕᒥᓃᑦ ᐊᒻᒪᓗ ᐃᑦᑕᕐᓂᓴᓕᕆᔨᒃᑯᑦ ᐃᓂᐅᔪᑦ ᒪᓕᒐᕋᓛᖏᑦ (ᑲᓇᑕᒥ) 
ᐅᕝᕙᓘᓃᑦ ᒪᓕᒐᕋᓛᑦ ᐋᖅᑭᒃᑕᐅᓯᒪᔪᑦ ᐃᓚᖓᓂ ᐱᖁᔭᐅᑉ. 

 
32. (1) ᑭᓇᑐᐃᓐᓇᕐ ᑕᑯᑦᓴᐅᑎᑦᑎᓂᐊᖏᓚ ᐅᕝᕙᓘᓃᑦ ᓴᕿᑎᑦᑎᓂᐊᖏᓚ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ 
ᐊᑐᐃᓐᓇᐅᓂᖓᓂ ᐱᓕᕆᐊᒃᓴᕆᓂᓕᒃ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᑭᓯᐊᓂ ᑖᓐᓇ ᐊᖑᑎᐅᑉ ᐅᕝᕙᓘᓃᑦ 
ᐊᕐᓇᐅᑉ ᑎᒍᒥᐊᓐᓂᕈᓂᒃ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᑎᒍ. 
 
 (2). ᑭᓇᑐᐃᓐᓇᕐ ᑕᑯᑦᓴᐅᑎᑦᑎᓂᐊᖏᓚ ᐅᕝᕙᓘᓃᑦ ᓴᕿᑎᑦᑎᓂᐊᖏᓚ ᐅᒪᔪᓂᒃ ᐊᖏᔪᑎᓂᒃ 
ᐊᐅᓪᓚᕈᔾᔨᔨᐅᓗᑎᒃ ᐱᔨᑦᑎᕋᕈᑎᐅᕙᑐᓂᒃ ᖃᓄᑐᐃᓐᓇᕐ ᒪᓕᒍᑎᖃᕐᓗᑎᑦ ᑖᑯᐊ ᐃᓗᓕᖏᑦ ᓱᓕᖏᑐᓂᒃ ᐅᕝᕙᓘᓃᑦ  
ᑕᖕᒪᒃᓴᐃᓗᑎᒃ ᑎᑎᖃᑯᑦ, ᑎᑎᕐᑐᒐᑯᑦ ᐅᕝᕙᓘᓃᑦ ᐊᔾᔨᖑᐊᑯᑦ. 
 
33. ᑭᓇᑐᐃᓐᓇᕐ ᑕᑯᑦᓴᐅᑎᑦᑎᓂᐊᖏᓚ ᐅᕝᕙᓘᓃᑦ ᓴᕿᑎᑦᑎᓂᐊᖏᓚ ᐊᑐᐃᓐᓇᐅᓂᖓᓂ ᓇᓪᓕᐊᒍᑐᐃᓐᓇᕐ 
ᐃᓄᖕᒥᒃ ᐱᓕᕆᐊᒃᓴᕆᔭᒥᓂᒃ ᐅᒪᔪᓂᒃ ᐊᖏᔪᑎᓂᒃ ᐊᐅᓪᓚᕈᔾᔨᔨᐅᓗᓂᒃ ᓄᓇᕗᖕᒥᒃ ᑭᓯᐊᓂ ᐊᖑᑎᐅᑉ ᐅᕝᕙᓘᓃᑦ 
ᐊᕐᓇᐅᑉ ᖃᐅᔨᒪᓂᖓᓄᑦ, ᐅᕝᕙᓘᓃᑦ ᖃᐅᔨᒪᒋᐊᖃᕐᓂᖓᓄᑦ, ᑖᓐᓇ ᐊᓯᖏᑎᒍ ᐃᓅᑉ ᑎᒍᒥᐊᑎᓐᓇᒍᑦ ᐅᒪᔪᓂᒃ 
ᐊᖏᔪᑎᓂᒃ ᐊᐅᓪᓚᕈᔾᔨᔩᑦ ᐱᔪᓐᓇᐅᑎᑎᒍ. 
 
 
 

ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᕙᒃᑐᓂᒃ ᐱᔪᓐᓇᐅᑏᑦ 
 
34. (1) ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᕙᒃᑐᓂᒃ ᐱᔪᓐᓇᐅᑏᑦ ᒪᓕᖁᔭᐅᔪᓂᒃ ᐃᓚᒃᑲᓐᓂᖓᓂ 112(1)-ᒥᒃ 
ᐱᖁᔭᐅᑉ ᑖᓱᒧᖓ ᐃᓄᖕᒧᑦ ᐱᓕᕆᐊᒃᓴᕆᔭᒥᓂᒃ ᐅᐊᓚᕈᔨᕙᑦᑐᓂ, ᑖᑯᐊ ᓇᓪᓕᐅᒃᑯᒫᖑᓗᓂᒃ, ᐃᓄᖕᒧᑦ 
ᐊᖑᓇᓱᓐᓂᐊᕐᓂᖓᓄᑦ. 

 (2) ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᕙᒃᑐᓂᒃ ᐱᔪᓐᓇᐅᑏᑦ ᐊᕕᒃᑐᖅᓯᒪᔪᑦ ᑖᑯᐊ ᒪᓕᒡᓗᒋᑦ ᒪᕈ 
ᐃᓕᓐᓂᐊᕈᑎᐅᔪᓐᓇᕐᑐ: 

(a) ᓄᓇᓕᖕᓂᒃ ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᕙᒃᑐᓂᒃ; 
(b) ᐃᓕᓐᓂᐊᕐᓯᒪᔪᓄᑦ ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᕙᒃᑐᓂᒃ. 

 
 (3) ᓄᓇᓕᖕᓂᒃ ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᕙᒃᑐᓂᒃ ᐱᔪᓐᓇᐅᑏᑦ ᐊᖏᕈᑕᐅᓯᒪᔪᑦ ᑖᓐᓇ ᑎᒍᒥᐊᕐᑐᒧ 
ᐱᓕᕆᐊᒃᓴᕆᔭᒥᓂᒃ ᐅᐊᓚᕈᔨᕙᑦᑐᓂ, ᑖᑯᐊ ᓇᓪᓕᐅᒃᑯᒫᖑᓗᓂᒃ, ᑎᒍᒥᐊᕐᑐᒧ ᓄᓇᒋᔭᖓᓐᓂᒃ ᐊᖑᓇᓱᑎᐅᓗᓂᒃ 
ᐱᔪᓐᓇᐅᑎᑎᒍ ᑭᓇᑐᐃᓐᓇᕐ ᐊᖑᓇᓱᓐᓂᐊᕐᓂᖓᓄᑦ. 
 
 (4) ᐃᓕᓐᓂᐊᕐᓯᒪᔪᓄᑦ ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᕙᒃᑐᓂᒃ ᐱᔪᓐᓇᐅᑏᑦ ᐊᖏᕈᑕᐅᓯᒪᔪᑦ ᑖᓐᓇ 

ᑎᒍᒥᐊᕐᑐᒧ ᐱᓕᕆᐊᒃᓴᕆᔭᒥᓂᒃ ᐅᐊᓚᕈᔨᕙᑦᑐᓂ, ᑖᑯᐊ ᓇᓪᓕᐅᒃᑯᒫᖑᓗᓂᒃ, ᑎᒍᒥᐊᕐᑐᒧ ᑖᑯᐊ ᒪᓕᒡᓗᒋᑦ 
ᐱᔪᓐᓇᐅᑏᑦ: 

(a) ᓄᓇᒋᔭᖓᓐᓂᒃ ᐊᖑᓇᓱᑎᐅᓗᓂᒃ ᐱᔪᓐᓇᐅᑎᑎᒍ; 
(b) ᓄᓇᒋᖏᑕᒥᓂᒃ ᐊᖑᓇᓱᑎᐅᓗᓂᒃ ᐱᔪᓐᓇᐅᑎᑎᒍ; 
(c) ᓄᓇᒋᖏᑕᒥᓂᒃ ᑲᓇᑕᐅᑉ ᓯᓚᑖᓂᒃ ᐊᖑᓇᓱᑎᐅᓗᓂᒃ ᐱᔪᓐᓇᐅᑎᑎᒍ ᑭᓇᑐᐃᓐᓇᕐ 

ᐊᖑᓇᓱᓐᓂᐊᕐᓂᖓᓄᑦ. 
 

 
 (5). ᒪᓕᒡᓗᒍ ᑖᑯᐊ ᐊᖏᕈᑕᐅᓯᒪᔪᑦ ᐊᒻᒪᓗ ᐃᓚᒃᑲᓐᓂᖓᓂ 23(1)-ᒥᒃ ᐱᖁᔭᐅᑉ, ᐅᒪᔪᓂᒃ ᐊᖏᔪᑎᓂᒃ 
ᐅᐊᓚᕈᔨᕙᒃᑐᓂᒃ ᐱᔪᓐᓇᐅᑏᑦ ᐃᒪᐃᔪᓐᓇᕐᑐ ᑭᓯᐊᓂ ᑐᓂᔭᐅᓂᕈᓂᒃ ᑐᒃᓯᕋᐅᑎᓂᒃ ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ 
ᐊᖓᔪᖄᖑᔪᒧᑦ ᓇᓗᓇᐃᒃᑯᑕᕐᓂᒃ ᑖᓐᓇ ᑐᒃᓯᕋᕐᑐᒥᓂᒃ ᐊᖏᕐᑕᐅᓯᒪᔪᖅ ᐅᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᓄᑦ ᑖᑯᐊ 

ᒪᓕᒃᑐᒋᑦ ᐱᔪᓐᓇᕐᓂᕆᔭᖏᓐᓄ ᐃᓕᓐᓂᐊᕈᑕᐅᓚᐅᑐᑦ ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᕙᒃᑐᓂᒃ ᐃᓕᑕᕆᔭᐅᓯᒪᔪᑦ 
ᑖᑯᓇᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓄᑦ. 
 
 (6) ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᓂᐊᖏᓚ ᐱᔪᓐᓇᕐᓂᖅᑕᖃᖅᑎᑦᑎᓂᐊᖏᓚ ᐊᐅᓚᕈᔨᕙᒃᑐᓄᒃ 
ᐱᔨᑦᑎᕋᕈᑎᐅᕙᑐᓂᒃ ᐱᓗᐊᕐᑐᒥ ᒪᕈᓐᓂᒃ ᐊᖑᓇᓱᒃᑎᒥ. 
 
 (7) ᓇᓗᓇᐃᖅᓯᒪᔾᔪᑎᑲᓐᓂᖓ, ᑎᑎᕋᕐᓯᒪᓂᖏᑎᒍ ᐃᓚᖓᓂ 111-ᒥᒃ ᐱᖁᔭᐅᑉ ᑐᕌᖓᔪᖅ ᐃᖃᓱᕐᓗᒋᑦ 
ᑖᑯᐊ ᐱᔨᑦᑎᕋᕈᑎᐅᕙᑐᓂᒃ ᐱᔪᓐᓇᕐᓂᖅᑕᖃᖅᑎᑦᑎᔪᑦ ᑖᑯᓄᖓ ᐅᒪᔪᓂᒃ ᐊᖏᔪᑎᓂᒃ ᐅᐊᓚᕈᔨᕙᒃᑐᓂᒃ. 
 

ᐊᖑᓇᓱᒍᓐᓇᐅᑏᑦ ᒪᓕᒃᑕᐅᔭᕆᐊᓖᑦ ᐱᔪᓐᓇᐅᑎ 
 
35. (1) ᑖᑯᐊ ᐊᖑᓇᓱᒍᓐᓇᐅᑏᑦ ᒪᓕᒃᑕᐅᔭᕆᐊᓖᑦ ᐱᔪᓐᓇᐅᑎ ᒪᓕᖁᔭᐅᓯᒪᔪᑦ ᑎᑎᕋᕐᓯᒪᓂᖏᑎᒍ ᐃᓚᖓᓂ 
116-ᒥᒃ ᐱᖁᔭᐅᑉ ᑖᓐᓇ ᐃᓄᒃ ᐱᒋᐊᕐᑎᑦᑎᔪᓐᓇᕐᓗᓂᒃ, ᐊᑐᐃᓐᓇᕈᐃᓗᑎᒃ ᐅᕝᕙᓘᓃᑦ ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ 
ᓇᑭᑐᐃᓐᓇᕐ ᐸᕐᓇᐅᑎᓂᒃ ᐃᓕᓐᓂᐊᕈᑕᐅᓇᔭᕐᑐᓂ ᑖᑯᐊ ᒪᓕᒃᑕᐅᔭᕆᐊᓖᑦ ᓇᓪᓕᐊᑕ ᐊᖑᓇᓱᒃᓂᐊᕐᑕᖓᑕ. 
 
 (2) ᐊᖑᓇᓱᒍᓐᓇᐅᑏᑦ ᒪᓕᒃᑕᐅᔭᕆᐊᓖᑦ ᐱᔪᓐᓇᐅᑎ ᐊᖏᕈᑕᐅᓯᒪᔪᑦ ᑖᓐᓇ ᑎᒍᒥᐊᕐᑐᒧ ᐊᒻᒪᓗ 

ᐃᓕᓐᓂᐊᕐᑎᑦᑎᔪᑦ ᐃᖃᓇᐃᔮᕆᓕᕐᑕᖓᓄᑦ ᑖᓐᓇ ᑎᒍᒥᐊᓕᕐᓗᓂᒃ ᐊᖅᑭᒃᑕᐅᕗᑦ, ᐊᑐᐃᓐᓇᕈᐃᓗᑎᒃ ᐅᕝᕙᓘᓃᑦ 
ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᓇᑭᑐᐃᓐᓇᕐ ᐸᕐᓇᐅᑎᓂᒃ ᐃᓕᓐᓂᐊᕈᑕᐅᓇᔭᕐᑐᓂ ᑖᑯᓇᖓ ᐊᖑᓇᓱᕐᓂᕐᒧᑦ 
ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐱᔪᓐᓇᐅᑎᒍ. 
 (3) ᓇᓗᓇᐃᖅᓯᒪᔾᔪᑎᑲᓐᓂᖓ, ᑭᓇᑐᐃᓐᓇᕐ ᐃᓕᓐᓂᐊᕐᑎᒃᓯᔪᖅ ᐅᕝᕙᓘᓃᑦ ᐃᓕᓐᓂᐊᕐᑐ ᒪᓕᖁᔭᐅᓯᒪᔪᑦ 
ᓈᒻᒪᓛᖑᔪᓄᑦ ᐱᔪᓐᓇᐅᑎᒍ ᐅᕝᕙᓘᓃᑦ ᐊᓯᖏᑎᒍ ᐊᐅᓚᑦᑎᔨᒋᔭᐅᔪᒧᑦ ᑐᕌᖓᔪᖅ ᑎᑎᕋᕐᓯᒪᓂᖏᑎᒍ ᐃᓚᖓᓂ 
18-ᒥᒃ ᐱᖁᔭᐅᑉ ᐊᖑᓇᓱᒐᓱᐊᕐᓂᕐᒧᑦ. 

ᐊᓯᖏᑦ ᐱᓕᕆᐊᔾᔪᑕᐅᔪᑦ 
 

ᖃᐅᔨᓴᕐᓂᕐᒧᑦ ᐱᔪᓐᓇᐅᑏᑦ 
 
36. (1) ᑖᑯᐊ ᖃᐅᔨᓴᕐᓂᕐᒧᑦ ᐱᔪᓐᓇᐅᑏᑦ ᒪᓕᖁᔭᐅᔪᓂᒃ ᐃᓚᒃᑲᓐᓂᖓᓂ 117(1)-ᒥᒃ ᐱᖁᔭᐅᑉ ᑖᓱᒧᖓ 
ᐃᓄᖕᒧ ᖃᐅᔨᓴᖁᔨᓪᓗᑎᒃ ᖃᐅᔨᓴᕐᓂᕐᒧᑦ ᐅᒪᔪᓂᒃ ᐅᕝᕙᓘᓃᑦ ᓄᐊᒃᓯᓗᑎᒃ ᐅᒪᔫᑉ ᐃᑦᑕᕐᓂᓴᖁᑎᖏᓂᒃ 
ᖃᐅᔨᓴᖅᑕᐅᓂᐊᕐᑐᓄ. 
 
 (2) ᖃᐅᔨᓴᕐᓂᕐᒧᑦ ᐱᔪᓐᓇᐅᑏᑦ ᐊᖏᕈᑕᐅᓯᒪᔪᑦ ᑖᓐᓇ ᑎᒍᒥᐊᕐᑐᒧ ᖃᐅᔨᓴᖁᔨᓪᓗᑎᒃ ᖃᐅᔨᓴᕐᓂᕐᒧᑦ 
ᐆᒪᔪᐃᑦ ᐊᔾᔨᒌᓐᓂᖏᓐᓂᒃ ᑖᑯᐊ ᐅᒪᔪᐃᑦ ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐱᔪᓐᓇᐅᑎᒃᑯᑦ ᐊᒻᒪᓗ ᓄᐊᒃᓯᓗᑎᒃ ᐅᒪᔫᑉ 
ᐃᑦᑕᕐᓂᓴᖁᑎᖏᓂᒃ ᐱᔾᔪᑎᒋᓪᓗᒍ ᖃᐅᔨᓴᖅᑕᐅᓂᐊᕐᑐᓄ. 
 
 (3) ᒪᓕᒡᓗᒍ ᑖᑯᐊ ᐃᓚᒃᑲᓐᓂᖓᓂ 30(3)-ᒥᒃ ᐱᖁᔭᐅᑉ, ᑖᓐᓇ ᐊᖓᔪᖄᖑᔪᖅ ᐃᒪᐃᔪᓐᓇᕐᑐ 
ᓴᖅᑭᑎᒃᓯᓗᓂᒃ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᓂᒃ ᖃᐅᓄᐃᓕᖓᖁᔨᓪᓗᑎᒃ ᑐᒃᓯᕋᕐᓯᒪᔪᒧᑦ ᐱᒍᓐᓇᕐᓂᖅᑕᖃᖅᑎᑦᑎᒍᑎᒃ 
ᑮᓇᐅᔭᓂᒃ ᐊᑐᕈᑕᐅᕙᒃᑐᑦ ᓇᓗᓇᐃᒃᑯᑎ ᖃᐅᔨᒪᔭᐅᓗᑎᒃ ᑖᑯᐊ 

(a) ᐊᑐᐃᓐᓇᐅᒋᐊᖃᕐᓂᕐᒧᑦ ᐱᖁᔭᕐᑎᒍ, ᒪᓕᒐᕋᓛᑯᑦ ᐊᒻᒪᓗ ᑎᓕᓯᔾᔪᑎᑯᑦ ᐋᖅᑭᒃᑕᐅᓯᒪᔪᑦ 
ᐃᓚᖓᓂ ᐱᖁᔭᐅᑉ ᐊᒻᒪᓗ ᓇᓪᓕᐊᒍᑐᐃᓐᓇᕐ ᐊᑐᖅᑕᐅᔪᓐᓇᖅᑐᑦ ᒪᓕᒃᑕᒃᓴᐃᑦ 
ᑐᕌᖓᔪᖅ ᐱᔪᓐᓇᐅᑎᑎᒍ; ᐊᒻᒪᓗ  

(b) ᐅᑎᖅᑎᒃᓯᓗᑎᒃ ᓇᒥᑐᐃᓐᓇᕐ ᐃᓂᒋᔭᖓᓄᑦ ᐊᒃᑐᐃᓂᓕᖕᓂᒃ ᑖᓱᒪ ᑐᒃᓯᕋᕐᓯᒪᔫᑉ 
ᐱᓕᕆᐊᔾᔪᑎᒋᓚᐅᕐᑕᖓᓄᑦ. 

 
 (4) ᓇᓗᓇᐃᖅᓯᒪᔾᔪᑎᑲᓐᓂᖓ, ᖃᐅᔨᓴᕐᓂᕐᒧᑦ ᐱᔪᓐᓇᐅᑏᑦ ᐱᖃᓯᐅᑎᓇᔭᕐᑐ ᐊᐅᓚᑦᑎᔨᐅᓂᕐᒧᑦ 
ᓇᓕᒧᓪᓗᒋᑦ ᑖᑯᐊ 

(a) ᐱᔪᓐᓇᐅᑎᓪᓚᕆᐅᓗᓂᒃ, ᐅᕝᕙᓘᓃᑦ ᐊᓯᖏᑎᒍ ᐊᐅᓚᑦᑎᔨᐅᓂᕐᒧᑦ ᑐᕌᖓᔪᖅ ᑖᑯᓇᖓ 
ᑎᑎᕋᕐᓯᒪᓂᖏᑎᒍ ᐃᓚᖓᓂ 18-ᒥᒃ ᐱᖁᔭᐅᑉ ᑭᓯᐊᓂ ᖃᐅᔨᓴᕐᓂᕐᒧᑦ ᑐᕌᖓᐸᑦ 
ᐊᖑᓇᓱᕐᓂᕐᒧᑦ ᐅᒪᔪᓂᒃ; 

(b) ᑖᓐᓇ ᐱᔪᓐᓇᐅᑎ ᐅᒪᔪᐃᑦ ᐱᑖᕆᔭᐅᑎᓪᓗᒋᑦ ᓇᓪᓕᐊᑐᐃᓐᓇᕐ ᐅᒪᔪᖅ 
ᐃᓚᓕᐅᕐᑕᐅᓗᑎᑦ ᖃᐅᔨᓴᕐᓂᕐᒧᑦ, 

(c) ᑖᑯᐊ ᖁᔭᓈᕐᑕᐅᓯᒪᔪᑦ ᐱᔪᓐᓇᐅᑎ ᑭᓯᐊᓂ ᖃᐅᔨᓴᕐᓂᕐᒧᑦ ᐃᓚᖃᖅᓂᖃᑦ ᑖᑯᐊ 
ᐊᑐᖅᑕᐅᑎᓪᓗᒋᑦ ᓱᓇᑐᐃᓐᓇᑦ ᓱᒋᐅᑏᑦ, ᓴᓇᕐᕈᑏᑦ, ᓇᓗᓇᐃᒃᑯᑦᑎᖅᑕᐅᓯᒪᓂᖏᑦ, 
ᖃᓄᐃᓕᐅᕈᑕᐅᔪᓂᒃ ᐅᕝᕙᓘᓃᑦ ᐱᓕᕆᔾᔪᑎᐅᓗᓂᒃ ᑖᑯᐊ ᐊᓯᖏᑎᒍ 
ᒪᓕᖕᓂᖃᓐᖏᓗᐊᕐᓂᖏᓐᓄᑦ ᐱᖁᔭᑎᒍ ᐊᒻᒪᓗ ᒪᓕᒐᕋᓛᓂᑦ ᐊᒻᒪᓗ ᑎᓕᓯᔾᔪᑎᑯᑦ 
ᐋᖅᑭᒃᑕᐅᓯᒪᔪᑦ ᐃᓚᖓᓂ ᐱᖁᔭᐅᑉ; 

(d) ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖏᑦ ᑭᓯᐊᓂ ᓇᓪᓕᐊᒍᑐᐃᓐᓇᕐ ᐅᒪᔪᐃᑦ 
ᐊᓯᖏᑎᒍ ᒪᓕᖁᔭᐅᓯᒪᔪᓂᒃ ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᖅ ᐱᔪᓐᓇᐅᑎᖓᓂᒃ ᑖᑯᐊ 

ᓄᓇᐅᑉ ᐊᓯᐊᓄᑦ ᓂᐅᕈᑎᖃᕈᓐᓇᕐᑐ ᐃᓚᒋᔭᐅᓂᐊᕐᓗᓂᒃ ᖃᐅᔨᓴᖅᓂᕐᒧᑦ; ᐊᒻᒪᓗ 
(e) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐱᔪᓐᓇᐅᑏᑦ ᐅᕝᕙᓘᓃᑦ ᑖᑯᐊ ᐱᔪᓐᓇᐅᑏᑦ ᒪᓕᖁᔭᐅᔪᓂᒃ 

ᐃᓚᖓᓂ ᐱᖁᔭᐅᑉ ᑖᓐᓇ ᐊᖓᔪᖄᖑᔪᖅ ᐃᓱᒪᓕᐅᕈᑎᖃᖅᑎᓪᓗᒍ ᐱᖁᔭᐅᓯᒪᔪᓂᒃ 
ᐃᓚᒋᔭᐅᓂᐊᕐᑐᓄᑦ ᖃᐅᔨᓴᕐᓂᕐᒧᑦ. 

 
 (5) ᖃᐅᔨᓴᖅᓂᕐᒧᑦ ᐱᔪᓐᓇᐅᑎᓂᒃ ᑐᓂᔭᐅᓂᐊᖏᓚᑦ ᑲᑎᖅᓱᖅᓯᒪᔪᓂᒃ ᐊᕌᒍᓂᒃ ᑕᓪᓕᒪᓂ ᐅᑉᓗᖓᑕ 
ᑐᓂᔭᐅᓂᕆᓚᐅᑕᒥᓄᑦ. 
 

ᐅᒪᔪᖏᑦ ᑕᑯᔭᑦᓴᐃᑦ ᐱᔪᓐᓇᐅᑎᑎᒍ 

37. (1) ᐅᒪᔪᖏᑦ ᑕᑯᔭᑦᓴᐃᑦ ᐱᔪᓐᓇᐅᑎᑎᒍ ᒪᓕᖁᔭᐅᔪᓂᒃ ᐃᓚᒃᑲᓐᓂᖓᓂ 117(2)-ᒥᒃ ᐱᖁᔭᑎᒍ ᑖᓱᒧᖓ 
ᐃᓄᖕᒧᒃ ᐱᒋᐊᕈᑎᒋᓂᐊᕐᑕᒥᓄᒃ, ᐊᑐᐃᓐᓇᕈᐃᓗᑎᒃ ᐅᕝᕙᓘᓃᑦ ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᓇᑭᑐᐃᓐᓇᕐ 
ᐸᕐᓇᐅᑎᓂᒃ ᐱᓕᕆᐊᔪᑎᐅᓂᐊᕐᑐᓄ ᑖᓐᓇ ᐅᒪᔪᖅ ᓱᓇᑐᐃᓐᓇᐅᓗᓂᒃ ᐅᒪᔪᖃᑎᒌᖑᔪᓄᒃ, ᐊᐅᓚᓂᖃᕐᓗᓂᒃ 
ᐅᕝᕙᓘᓃᑦ ᒪᑐᐊᕐᓯᒪᓗᒍ ᑕᑯᔭᒃᓴᐃᑦ, ᐱᖃᓯᐅᑎᓯᒪᔪᖅ ᑖᑯᐊ ᐊᔾᔨᓕᐅᕐᑕᐅᓚᐅᓂᖏᑦ ᐅᕝᕙᓘᓃᑦ ᐋᖅᑭᒃᓯᒪᔾᔪᑕᐅᔪᖅ 

ᐊᐅᓪᓚᓂᐊᕐᓂᖏᓐᓄᑦ , ᖃᖓᑕᓲᑯᑦ ᐅᕝᕙᓘᓃᑦ ᐅᒥᐊᑯᑦ. 
 
 (2) ᐅᒪᔪᖏᑦ ᑕᑯᔭᑦᓴᐃᑦ ᐱᔪᓐᓇᐅᑎᑎᒍ ᐊᖏᕈᑕᐅᓯᒪᔪᑦ ᑖᓐᓇ ᑎᒍᒥᐊᕐᑐᒧ ᐱᒋᐊᕈᑎᒋᓂᐊᕐᑕᒥᓂᒃ, 
ᐊᑐᐃᓐᓇᕈᐃᓗᑎᒃ ᐅᕝᕙᓘᓃᑦ ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᑖᑯᐊ ᐅᖃᖅᓯᒪᑦᓯᐊᕐᑐᑦ ᐱᓕᕆᔾᔪᑎᐅᔪᐃᑦ ᑖᑯᐊ 
ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐱᔪᓐᓇᐅᑎᑎᒍ. 
 
 (3) ᓇᓗᓇᐃᖅᓯᒪᔾᔪᑎᑲᓐᓂᖓ, ᖃᓄᐃᓕᐅᕈᑎᖃᖅᑎᓪᓗᒋᑦ ᑕᑯᒃᓴᓂᒃ ᐅᒪᔪᓂ ᑖᐃᑲᓂ ᓅᑕᐅᑎᓪᓗᒋᑦ 
ᓄᓇᑯᑦ ᐅᕝᕙᓘᓃᑦ ᓄᓇᓯᐅᑎᑯᑦ ᐅᕝᕙᓘᓃᑦ ᐊᓯᖏᑎᒍ ᐃᖏᕋᔫᑯᑦ ᑖᑯᐊ ᐅᒪᔪᖏᑦ ᑕᑯᔭᑦᓴᐃᑦ 
ᐱᔪᓐᓇᐅᑎᖃᕆᐊᖃᖏᓚᑦ. 
 

ᐆᒪᔪᐃᑦ ᐊᔾᔨᒌᓐᓂᖏᑦ ᐊᑦᑕᕐᓇᖅᑐᒦᑦᑐᑦ ᐱᔪᓐᓇᐅᑏᑦ 
 
38. (1) ᑖᑯᖓ ᐆᒪᔪᐃᑦ ᐊᔾᔨᒌᓐᓂᖏᑦ ᐊᑦᑕᕐᓇᖅᑐᒦᑦᑐᑦ ᐱᔪᓐᓇᐅᑏᑦ ᒪᓕᖁᔭᐅᔪᓂᒃ ᑎᑎᕋᕐᓯᒪᓂᖏᑎᒍ 
ᐃᓚᖓᓂ 20-ᒥᒃ )-ᒥᒃ ᐱᖁᔭᐅᑉ ᑖᓱᒧᖓ ᐃᓄᖕᒧ ᐃᓚᒋᔭᐅᖁᓪᓗᒍ ᐱᓕᕆᔾᔪᑎᐅᔪᓂᒃ ᑖᑯᐊ 
ᐃᓕᓐᓂᐊᕈᑕᐅᓂᐊᕐᑐᓂ ᐅᕝᕙᓘᓃᑦ ᖃᐅᔨᓴᖅᑐᒃᓴᒫᖑᓗᑎᒃ ᑖᑯᐊ ᐊᓯᖏᑎᒍ ᖃᓄᐃᓕᐅᖁᔭᐅᖏᓐᓂᖏᑦ ᐃᓚᖓᓂ 
ᐱᖁᔭᐅᑉ ᑖᑯᐊ ᐃᖃᓱᕐᓗᒋᑦ ᓄᖑᓕᕐᓂᖏᑦ ᐆᒪᔪᐃᑦ ᐊᔾᔨᒌᓐᓂᖏᑦ ᐅᕝᕙᓘᓃᑦ ᐅᖃᖅᓯᒪᔪᑦ ᐆᒪᔪᐃᑦ 
ᐊᔾᔨᒌᓐᓂᖏᑦ. 
 
 (2) ᐆᒪᔪᐃᑦ ᐊᔾᔨᒌᓐᓂᖏᑦ ᐊᑦᑕᕐᓇᖅᑐᒦᑦᑐᑦ ᐱᔪᓐᓇᐅᑏᑦ ᐊᖏᕈᑕᐅᓯᒪᔪᑦ ᑖᓐᓇ ᑎᒍᒥᐊᕐᑐᒧ 
ᐃᓚᒋᔭᐅᖁᓪᓗᒍ ᐅᖃᖅᑕᐅᓯᒪᔪᓂᒃ ᐱᓕᕆᔾᔪᑎᐅᔪᓂᒃ ᐃᖃᓱᕐᓗᒋᑦ ᑖᑯᐊ ᐆᒪᔪᐃᑦ ᐊᔾᔨᒌᓐᓂᖏᑦ ᑖᑯᐊ 
ᐱᔪᓐᓇᐅᑎᑖᕐᑎᑕᐅᓯᒪᔪᑦ ᐱᔪᓐᓇᐅᑎᑎᒍ. 
 

3 ᐃᓚᖓᓂ ᐱᖓᔪᐊ 3 
 

ᓇᓗᓇᐃᑯᑕᐃᑦ 
 

ᓴᖅᑭᑎᒃᓯᓗᑎᒃ ᓇᓗᓇᐃᑯᑕᖕᓂᒃ 
 
39. (1) ᐆᒪᔪᐃᑦ ᐊᔾᔨᒌᓐᓂᖏᑦ ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ ᓇᓗᓇᐃᖁᑕᖏᑦ ᐊᒻᒪᓗ ᒥᖁᓖᑦ 
ᓇᓗᓇᐃᖁᑕᑦ ᐃᒪᐃᓕᖓᓗᑎᒃ ᑕᑕᑎᕆᐊᓕᖕᓄᑦ ᐊᖏᕐᑕᐅᓯᒪᔪᑦ ᑖᓱᒪ ᐊᖓᔪᖄᖑᔫᑉ. 
  
 (2) ᑖᑯᐊ ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖓᓂ 126(1)-ᒥᒃ ᐱᖁᔭᐅᑉ, ᑐᒃᓯᕋᕐᓯᒪᔪᖅ ᓇᓗᓇᐃᑯᑕᖕᓂᒃ 
ᐱᔪᓐᓇᕐᓂᖅᑕᖃᖅᑎᑦᑎᒍᑎᒃ ᑖᑯᐊ ᒪᓕᒡᓗᒋᑦ ᑐᓴᒐᒃᓴᑦ ᑐᓂᔭᐅᓂᐊᕐᑐᒧ: 

(a) ᑖᓐᓇ ᑐᒃᓯᕋᕐᑐ ᓇᓂ ᖃᐅᔨᒋᐊᕐᕕᐅᔪᓐᓇᕐᐸᑦ; 
(b) ᐆᒪᔪᐃᑦ ᐊᔾᔨᒌᓐᓂᖏᑦ ᐅᒪᔪᓂᒃ ᑖᑯᐊ ᓇᓗᓇᐃᑯᑕᑦ ᐃᓚᒌᓐᓂᖏᑦ; 
(c) ᐅᖃᖅᓯᒪᓗᑎᒃ ᖃᓄᑐᐃᓐᓇᕐ ᐃᓚᐃᓐᓇᖏᓂᒃ ᑖᑯᐊ ᑲᑎᑕᐅᓯᒪᔪᑦ 

ᐱᔪᓐᓇᐅᑎᖃᖅᑎᑕᐅᔪᖅ ᐊᖑᓇᓱᖅᓂᐊᕐᑕᖓ ᓴᓂᕐᕙᒃᑕᐅᓗᑎᒃ ᑐᒃᓯᕋᕐᑐᒧ.  
 
 (3) ᑖᑯᐊ ᓇᓗᓇᐃᑯᑕᖕᓄᒃ ᑐᒃᓯᕋᐅᑎᑦ ᑲᑎᖓᒍᑕᐅᔪᓐᓇᕐᒥᔪᖅ ᑐᒃᓯᕋᐅᑎᓂᒃ ᐱᔪᓐᓇᐅᑎᓄᑦ. 

 (4) ᑭᓯᐊᓂ ᒥᖁᓖᑦ ᓇᓗᓇᐃᑯᑕᖏᑦ ᑐᓂᔭᐅᔪᓐᓇᕐᑐ ᑲᑎᑎᖅᓯᒪᓗᑎᒃ ᐆᒪᔪᐃᑦ ᐊᔾᔨᒌᓐᓂᖏᑦ 
ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ ᓇᓗᓇᐃᖁᑕᖏᑦ, ᑖᑯᐊ ᑐᓂᓯᔪᑦ ᑎᑎᕋᖅᑕᐅᑎᑦᑎᓯᒪᓂᐊᖅᐳᑦ ᖃᑦᓯᐅᓂᖏᓐᓂᒃ 
ᒥᖁᓖᑦ ᓇᓗᓇᐃᑯᑕᖏᓂᒃ ᑖᑯᓇᖓ ᐆᒪᔪᐃᑦ ᐊᔾᔨᒌᓐᓂᖏᑦ ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ ᓇᓗᓇᐃᖁᑕᖏᑦ.  
 
 (5) ᑖᑯᐊ ᐆᒪᔪᐃᑦ ᐊᔾᔨᒌᓐᓂᖏᑦ ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ ᓇᓗᓇᐃᖁᑕᖏᑦ ᐊᓂᒍᒃᕕᒃᓴᓖᑦ 
ᑭᖑᓪᓕᕐᐹᖓᓂᒃ ᔪᓂ ᑖᑯᐊ ᐊᕌᒍᖓᓐᓂᒃ. 
 
 (6) ᑖᑯᐊ ᒥᖁᓖᑦ ᓇᓗᓇᐃᑯᑕᖏᑦ ᑲᑎᖓᖏᒻᒥᔪᑦ  ᒥᖁᓖᑦ ᐅᕙᓘᓃᑦ ᕿᓯᖅ ᐊᓂᒍᕐᕕᒃᓴᖏᑦ ᔪᓂᒥᒃ 
ᑖᑯᐊ ᐊᕌᒍᖓᓐᓂᒃ. 
 

ᒪᓕᖁᔭᐅᔪᓂᒃ ᑖᑯᓄᖓ ᐆᒪᔪᐃᑦ ᐊᔾᔨᒌᓐᓂᖏᑦ ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ ᓇᓗᓇᐃᖁᑕᖏᑦ 
 
40. ᑭᓇᑐᐃᓐᓇᕐ ᒪᓕᓐᓂᐊᖏᓚ ᐱᔪᓐᓇᐅᑎᓂᒃ ᐊᖑᓇᓱᕐᓂᕐᒧᑦ ᐅᒪᔪᓂᒃ ᑖᑯᐊ ᐅᒪᔪᕐᓯᒪᔭᖏᑦ ᒪᓕᒡᓗᒋᑦ 
ᐅᒪᔪᑦ, ᑭᓯᐊᓂ ᐊᖑᑎ ᐅᕝᕙᓘᓃᑦ ᐊᕐᓇᐅᑉ ᑎᒍᒥᐊᕐᑐᒥᒃ ᐆᒪᔪᐃᑦ ᐊᔾᔨᒌᓐᓂᖏᑦ ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ 
ᓇᓗᓇᐃᖁᑕᖏᑦ ᐊᖏᕐᑕᐅᓯᒪᐸᑕ: 

(a) ᐅᒪᔪᓂᒃ ᐊᖏᔪᑎᓂᒃ, ᐊᓯᖏᑎᒍ ᖃᑯᒃᑕᒥ ᐸᒥᐅᓖᑦ ᑐᑦᑐ; 
(b) ᒥᖅᑯᓕᖕᓂᒃ 
(c) ᓇᓪᓕᐊᑐᐃᓐᓇᕐ ᐅᒪᔪᑦ ᐅᖃᖅᓯᒪᔪ ᐱᔾᔪᑕᐅᑎᓪᓗᒋᑦ ᐃᓚᒃᑲᓐᓂᖓᓂ 18(1)-ᒥᒃ 

ᐱᖁᔭᕐᑎᒍ. 
 
41. (1) ᐱᔪᓐᓇᐅᔪᓐᓇᕐᑐ ᑖᑯᓄᐊ ᑐᒃᓯᕋᕐᓯᒪᔪᓄᒃ ᑖᑯᓇᖓ ᐆᒪᔪᐃᑦ ᐊᔾᔨᒌᓐᓂᖏᑦ 
ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ ᓇᓗᓇᐃᖁᑕᖏᑦ ᐊᖏᕐᑕᐅᓯᒪᐸᑕ ᑖᑯᐊ ᐊᖑᓇᓱᒃᑐᑎᒃ ᐅᒪᔪᓂᒃ ᐊᖏᔪᑎᓂᒃ 
ᒥᖅᑯᓕᖕᓂᑦ ᐃᓗᐊᓂ ᓄᓇᕗᑦ ᐃᓂᒋᔭᖓᓂ, ᑖᓐᓇ ᐃᓄᒃ ᐃᒪᐃᑕᕆᐊᖃᖅᐳ 

(a) ᒪᓕᖁᔭᐅᔪᓂᒃ ᑖᑯᓇᖓ ᑎᑎᕋᕐᓯᒪᓂᖏᑎᒍ ᐃᓚᖓᓂ 24-ᒥᒃ ᐱᖁᔭᐅᑉ, ᐅᕝᕙᓘᓃᑦ 
(b) ᐃᓅᓗᓂᒃ ᐊᖑᓇᓱᒍᒪᓂᖃᖅᓗᓂᒃ ᒥᖅᑯᓕᖕᓂᒃ ᑕᐃᑲᓂ ᐊᒥᐊᑰ ᐃᓚᖓᓂ 

ᐱᔪᓐᓇᐅᑎᖃᖅᑎᑕᐅᔪᖅ ᐊᖑᓇᓱᖅᓂᐊᕐᑕᖓ ᓴᓂᕐᕙᒃᑕᐅᓗᑎᒃ ᑖᓱᒧᖓ ᐊᖑᑎᒧᒃ 
ᐅᕝᕙᓘᓃᑦ ᐊᕐᓇᒧᑦ. 

 
 (2) ᐆᒪᔪᐃᑦ ᐊᔾᔨᒌᓐᓂᖏᑦ ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ ᓇᓗᓇᐃᖁᑕᖏᑦ ᐊᖏᕐᑕᐅᓯᒪᐸᑕ ᑖᑯᐊ 

ᐊᖑᓇᓱᒃᑐᑎᒃ ᐅᒪᔪᓂᒃ ᐊᖏᔪᑎᓂᒃ ᒥᖅᑯᓕᖕᓂᑦ ᐊᑐᐊᕐᓯᒪᔪᖅ  
(a) ᖃᒃᓯᑐᐃᓐᓇᕐᓂ ᐱᔪᓐᓇᐅᑎᖃᖅᑎᑕᐅᔪᖅ ᐊᖑᓇᓱᖅᓂᐊᕐᑕᖓ ᐃᓕᓴᕆᔭᐅᓯᒪᔪᖅ 

ᑖᑯᓄᖓ ᒥᖁᓕᖕᓂᒃ ᐊᒻᒪᓗ ᖃᓄᑐᐃᓐᓇᕐ ᖃᐅᔭᒪᐸᑕ ᐱᔭᕆᐊᓕᖕᓂᒃ ᑖᑯᐊ 
ᐃᖃᓱᕐᓗᒋᑦ ᒥᖁᓕᖕᓂᒃ ᐃᓚᖓᓂ ᐊᖏᕈᑎᓂᒃ; ᐊᒻᒪᓗ 

(b) ᐋᖅᑭᒃᓯᒪᔾᔪᑕᐅᔪᖅ ᐃᓚᒃᑲᓐᓂᖓᓂ 30(4)-ᒥᒃ ᐱᖁᔭᐅᑉ. 
 
42. (1) ᑖᓐᓇ ᑎᒍᒥᐊᕐᑐ ᐊᖑᓇᓱᒍᓐᓇᐅᑎᓂᒃ ᐃᒪᐃᑕᕆᐊᓕᒃ, ᓂᐅᕕᕐᓂᐊᕐᓗᓂ ᐆᒪᔪᐃᑦ ᐊᔾᔨᒌᓐᓂᖏᑦ 
ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ ᓇᓗᓇᐃᖁᑕᖓᓂᒃ, ᖃᑎᖓᔪᖅ ᓇᓗᓇᐃᖁᑕᖓ ᑖᓱᒪ ᐊᖑᑎᐅᑉ ᐅᕝᕙᓘᓃᑦ 
ᐊᕐᓇᐅᑉ ᐱᔪᓐᓇᐅᑎᖓᓄᑦ ᐊᖏᕈᑎᖃᖅᑐᓂ ᒪᓕᒃᑕᐅᔭᕆᐊᓕᖕᓂᑦ ᐊᖏᑕᐅᓯᒪᔭᕆᐊᓖᑦ ᑕᓱᒧᖓ ᐊᖓᔪᖄᖑᔪᒧᑦ. 
 
 (2) ᑕᕝᕙᓴᐃᓐᓇᕐ ᑭᖑᓂᐊᒍ ᐊᖑᓇᓱᓚᐅᑎᓪᓗᒍ ᐅᒪᔪᓂᒃ ᑖᑯᐊ ᒪᓕᒡᓗᒋᑦ ᐆᒪᔪᐃᑦ ᐊᔾᔨᒌᓐᓂᖏᑦ 
ᐱᔪᓐᓇᐅᑎᑖᖅᑎᑕᐅᓯᒪᔾᔪᑎᖓ ᓇᓗᓇᐃᑯᑕᖓᓂᒃ, ᑖᓐᓇ ᑎᒍᒥᐊᕐᑐ ᓇᓗᓇᐃᑯᑕᖕᒥ ᐃᒪᐃᑕᕆᐊᓕᒃ, 
ᐊᖏᕈᑎᖃᖅᑐᓂ ᒪᓕᒃᑕᐅᔭᕆᐊᓕᖕᓂᒃ ᑖᑯᐊ ᐊᖏᕈᑕᐅᓯᒪᔪᑦ ᐊᖓᔪᖄᕆᔭᐅᔪᒧᑦ, ᖁᔭᓈᕐᑕᐅᓗᑎᒃ 
ᓇᓗᓇᐃᑯᑕᐅᔪᑦ ᑖᑯᐊ ᐊᓕᕉᔭᕐᓗᒋᑦ ᑎᑎᖃᐃᑦ ᐱᔪᓐᓇᐅᑎᓂᒃ ᑖᑯᐊ ᓇᓗᓇᐃᑯᑕ ᖃᑎᖓᔪᑦ ᐅᖃᖅᓯᒪᓗᑎᒃ 
ᐅᑉᓗᖓᑕ ᐊᖑᓇᓱᓚᐅᑕᖓᓂ. 

ᒥᖁᓖᒃᓄᑦ ᓇᓗᓇᐃᑯᑕᑦᐃᑦ 
 

43. (1) ᑭᓇᑐᐃᓐᓇᕐ ᐊᖑᓇᓱᒃᐸᑐ ᒥᖁᓕᖕᓂᒃ, ᖃᒃᓯᑐᐃᓐᓇᕐᓂ ᐱᔪᓐᓇᐅᑎᖃᖅᑎᑕᐅᔪᖅ ᐊᖑᓇᓱᖅᓂᐊᕐᑕᖓ 
ᐃᓕᓴᕆᔭᐅᓯᒪᔪᖅ, ᑲᑎᖓᑎᑦᑎᓗᑎᒃ ᒥᖁᓖᑦ ᓇᓗᓇᐃᑯᑕᖓᓂᒃ ᒥᖁᓖᑦ ᐅᕙᓘᓃᑦ ᕿᓯᖅ ᑖᑯᐊ ᐊᖏᕈᑕᐅᓯᒪᔪᑦ 
ᑎᑎᕋᕐᓯᒪᓂᖏᑎᒍ ᐃᓚᖓᓂ. 
 
 (2) ᒥᖁᓖᑦ ᓇᓗᓇᐃᑯᑕᑦ ᐊᑕᔭᕆᐊᓖᑦ ᑕᕗᖓ  ᒪᓕᒍᑎᖃᕐᓗᑎ ᑖᑯᐊ ᐊᑐᖅᑕᐅᑲᓐᓂᓂᐊᖏᒪᑕ.  
 
 (3)  ᒥᖁᓖᑦ ᓇᓗᓇᐃᑯᑕᑦ ᐊᑕᔭᕆᐊᓕᒃ ᐸᓂᕇᕐᓯᒪᖏᑐᓂᒃ ᒥᖁᓖᑦ ᐅᕝᕙᓘᓃᑦ ᒪᔾᔭᕇᕐᓯᒪᖏᑐ ᕿᓰᑦ 
ᑕᕝᕙᑦᓴᐅᑎᒋᐅᓗᓂᒃ, ᑭᓯᐊᓂ ᑖᑯᐊ ᑲᑎᖓᔪᑦ ᑖᑯᓄᖓ ᒥᖁᓖᑦ ᐱᔪᓐᓇᑎᖏᑦ ᐅᖓᕙᒋᐊᖅᑕᐅᓯᒪᔪᓐᓇᕐᑐ ᑭᓯᐊᓂ 
ᑕᕝᕙᓴᐃᓐᓇᕐ ᑖᑯᐊ ᑭᖑᓂᐊᒍ ᑖᓐᓇ ᒥᖁᓖᑦ ᐅᕙᓘᓃᑦ ᕿᓯᖅ ᐊᒍᕐᑕᐅᓯᒪᓕᕐᐸᑕ. 
 
 (4) ᑭᓯᐊᓂ ᑖᓐᓇ ᒥᖁᓖᑦ ᓇᓗᓇᐃᑯᑕᖓ ᐊᑕᔭᕆᐊᓕᒃ ᑕᕗᖓ ᒥᖁᓖᑦ ᐅᕙᓘᓃᑦ ᕿᓰᖅ, ᑭᓇᑐᐃᓐᓇᕐ 
ᐃᒪᐃᓐᓂᐊᖏᓚ 

(a) ᓄᓇᐅᑉ ᐊᓯᐊᓄᑦ ᓂᐅᕈᑎᖃᕐᓂᐊᖏᓚ ᒥᖁᓖᑦ ᐅᕙᓘᓃᑦ ᕿᓰᖅ ᓄᓇᕗᑦᒥ; ᐅᕝᕙᓘᓃᑦ 
(b) ᓂᐅᕐᕈᑎᖃᕐᓂᐊᖏᓚ ᒥᖁᓕᖕᓂᒃ ᐅᕙᓘᓃᑦ ᕿᓯᓂᒃ. 

 
(5) ᑖᓐᓇ ᐃᓄᒃ ᐲᕐᓯᔪᓐᓇᕐᑐ ᒥᖁᓖᑦ ᓇᓗᓇᐃᑯᑕᖓᓐᓂᒃ ᑖᑯᓇᖓ ᕿᓯᓂᒃ ᐅᕙᓘᓃᑦ ᒥᖁᓕᖕᓂᒃ 

ᑭᓯᐊᓂ ᐋᖅᑭᒃᓱᐃᑎᓪᓗᒋᑦ ᓴᓇᔭᐅᓂᐊᕐᑐᓂ ᐅᕝᕙᓘᓃᑦ ᑭᓯᐊᓂ ᐱᔪᓐᓇᐅᑎᑖᕐᑎᑕᐅᓯᒪᔪᑦ ᑖᑯᓇᖓ 
ᐅᒪᔪᓐᓇᐊᕐᑎᑯᓐᓄᑦ. 
 
 (6). ᒥᖁᓖᑦ ᓇᓗᓇᐃᑯᑕᖓ ᑲᑎᖓᕋᔭᖑᐊᖏᑐᖅ ᐊᓯᖏᑎᒍ ᑖᑯᐊ ᒥᖁᓖᑦ ᐅᕙᓘᓃᑦ ᕿᓰᖅ ᑖᑯᐊ 
ᑐᓂᔭᐅᑎᓪᓗᒋᑦ. 
 

ᐃᓚᖓᓂ ᑎᓴᒪᖓᑦ 4 
 

ᐊᓯᔾᔨᖅᐸᓪᓕᐊᔪᖅ 
 
44. (1) ᓇᓪᓕᐊᑐᐃᓐᓇᕐ ᐊᑐᕐᓂᖓ ᐱᔪᓐᓇᐅᑏᑦ ᐅᕝᕙᓘᓃᑦ ᐱᔪᓐᓇᐅᑏᑦ ᑐᓂᔭᐅᓂᖏᑦ ᐃᓚᖓᓂ ᐅᒪᔪᐃᑦ 
ᐱᖁᔭᖓᓐᓂᒃ ᓯᕗᓂᐊᒍ ᑖᑯᐊ ᒪᓕᒐᕋᓛᑦ ᐊᑐᓕᖅᑎᑕᐅᑎᓪᓗᒋᑦ ᑲᔪᓯᓂᖃᖅᑐᑦ ᐊᑐᓕᖅᑎᑕᐅᓗᑎᒃ ᑭᓯᐊᓂ 
ᑭᖑᓂᐊᒍ ᑖᑯᐊ  

(a) ᐅᑉᓗᖓᑕ ᐃᓱᓕᕕᒃᓴᖓ; 
(b) ᐅᑉᓗᖓᑕ ᓄᖃᖅᑲᑎᑕᑎᓪᓗᒍ ᐅᕝᕙᓘᓃᑦ ᐅᖓᕙᕆᐊᑕᐅᑎᓪᓗᒍ; ᐅᕝᕙᓘᓃᑦ 
(c) ᔪᓂ 30, 2016-ᒥᒃ. 

 
 (2) ᑖᑯᐊ ᐱᔪᓐᓇᐅᑏᑦ ᐅᕝᕙᓘᓃᑦ ᐱᔪᓐᓇᐅᑎᑦ ᑐᕌᖓᔪᖅ ᐃᓚᒃᑲᓐᓂᖓᓂ (1)-ᒥᒃ ᓄᑖᖑᑎᑕᐅᓂᐊᖏᓚ, 
ᐊᒻᒪᓗ ᑖᓐᓇ ᑎᒍᒥᐊᕐᑐ ᐋᖅᑭᒃᓱᐃᖔᓕᕐᓗᓂ ᑐᒃᓯᕋᐅᑎᓂᒃ ᓅᑖᒥᒃ ᐱᔪᓐᓇᐅᑎᓂᒃ ᑖᑯᐊ ᐊᖏᕈᑕᐅᓯᒪᔪᑦ 
ᒪᓕᒐᕋᓛᑯᑎᒍ. 
 
45. ᑖᑯᐊ ᐱᔾᔪᑎᐅᔪᑦ ᑎᑎᕋᕐᓯᒪᓂᖏᑎᒍ ᐃᓚᖓᓂ 244-ᒥᒃ ᐱᖁᔭᐅᑉ, ᑖᑯᐊ ᐊᖑᓇᓱᒍᓐᓇᐅᑏᑦ 
ᐱᔪᓐᓇᐅᑎᑖᖅᑎᑕᐅᓯᒪᔪᑦ ᑎᒍᒥᐊᕐᑐᒧ ᐊᖑᓇᓱᕐᓂᕐᒧᑦ, ᐊᓯᖏᑦ ᒥᖁᓕᖕᓂ ᑖᑯᐊᑕᐅ ᐅᒪᔪᓂᒃ ᐊᖏᔪᑎᓂᒃ, ᓄᓇᕗᑦ 
ᐃᓗᐊᓂ ᖃᑦᓯᐅᓂᖏ ᐅᖓᑖᓄᖏᓪᓗᒋᑦ  

(a) ᐃᓘᓐᓇᖏᓐᓄᑦ ᖃᓕᕇᑦ ᑖᓱᒪ ᐊᖑᑎᐅᑉ ᐅᕝᕙᓘᓃᑦ ᐊᕐᓇᐅᑉ ᖀᓇᐅᔭᓕᐅᕐᓂᕆᔭᖏᑦ, 
ᐃᓅᓯᓕᕆᓂᕐᒨᖓᔪᓂᒃ ᐊᒻᒪᓗ ᐃᓕᖁᓯᓕᕆᓂᕐᒥᒃ ᐱᔭᕆᐊᓕᖕᓂᒃ, ᑭᓯᐊᓂ 
ᖃᒃᓯᑐᐃᓐᓇᕐᓂ ᐱᔪᓐᓇᐅᑎᖃᖏᑐᖅ ᐊᖑᓇᓱᖅᓂᐊᕐᑕᓂ ᑖᑯᐊ ᐆᒪᔪᐃᑦ ᐊᔾᔨᒌᓐᓂᖏᑦ 
ᐃᓕᓴᕆᔭᐅᓯᒪᔪᖅ; ᐅᕝᕙᓘᓃᑦ 

(b) ᖃᑦᓯᐅᓂᖏᑦ ᓴᓂᕐᕙᒃᑕᐅᓯᒪᔪᑦ ᒪᓂᔅᑕᐅᑉ ᐃᓚᒃᑲᓐᓂᖓᓂ 122(3)-ᒥᒃ ᐱᖁᔭᐅᑉ, 
ᑭᓯᐊᓂ ᖃᒃᓯᑐᐃᓐᓇᕐᓂ ᐱᔪᓐᓇᐅᑎᖃᖅᑎᑕᐅᔪᖅ ᐊᖑᓇᓱᖅᓂᐊᕐᑕᖓ 
ᐃᓕᓴᕆᔭᐅᓯᒪᔪᖅ. 

 
 
 
 
 
 
 
 
 
 
 
 
 
 
 
 
 
 
 

ᐱᒋᐊᕐᓂᖓ  
 
46.  ᑖᑯᐊ ᒪᓕᒐᕋᓛᑦ ᐊᑐᓕᖅᑎᑕᐅᔪᑦ ᔪᓚᐃ 1 2015-ᒥᒃ. 

